
ᐱᖁᔭᒃᓴᖅ 66 
 

ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ 
ᐸᐃᕆᕖᓪᓗᑦ ᐱᖁᔭᖅ 

 
ᑲᒥᓯᓇ, ᐅᖃᐅᔾᔪᖅᑕᐅᓪᓗᓂ ᐊᒻᒪᓗ ᐊᖏᖅᑕᐅᑎᓪᓗᒍ ᒪᓕᒐᓕᐅᕐᕕᒻᒥᑦ, ᐊᑐᓕᖅᑎᑦᑎᔪᖅ 
ᒪᓕᓪᓗᒋᑦ: 
 

ᐃᓚᖓ 1 
 

ᑐᑭᓕᐅᖅᑕᐅᓂᖏᑦ ᐊᒻᒪᓗ ᑐᙵᕕᒋᔭᐅᔪᑦ 
 
ᑐᑭᖏᑦ 
1. ᑕᕝᕙᓂ ᐱᖁᔭᕐᒥ, 
 
“ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ” ᑐᑭᖓ ᐃᓕᓐᓂᐊᓕᒻᒪᒃᓴᔪᓕᕆᕕᒃ ᐊᒻᒪᓗ 
ᐸᐃᕆᕝᕖᑦ ᐱᔪᓐᓇᐅᑎᑖᕐᓂᕐᒧᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᓴᖅᑭᖅᑕᐅᓯᒪᔪᑦ 
ᒪᓕᓪᓗᒍ ᐃᓚᖓᓂ 49-ᒥᒃ; (Appeal Board) 
 
“ᓄᑕᕋᖅ” ᑐᑭᖓ ᐃᓄᒃ ᐃᒪᐃᒃᑐᖅ 

(a) 12 ᑐᖔᓂᑦ ᐅᑭᐅᓖᑦ, ᐅᕝᕙᓘᓐᓃᑦ 
(b) 16 ᑐᖔᓂ ᐅᑭᐅᓖᑦ ᐊᒻᒪᓗ ᓄᑕᕋᐅᓇᓱᒋᔭᐅᓪᓗᑎᒃ ᑖᓐᓇ 

ᐱᔾᔪᑎᒋᓪᓗᒍ ᐱᖁᔭᖅ ᐊᖏᕈᑕᐅᓯᒪᔪᑦ ᑖᒃᑯᐊ ᐊᐅᓚᓂᖏᒃ 
ᐋᖅᑭᒃᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂ; (child) 

 
“ᐸᐃᕆᕕᒃ” ᑐᑭᖓ ᐃᓂᓕᐅᖅᓯᒪᓗᓂ ᐅᕝᕙᓘᓐᓃᖅ ᐊᓯᐊᓂᒃ ᐸᐃᕆᕝᕕᐅᔪᓐᓇᖅᑐᒥᒃ, 
ᖃᓄᐃᓕᐅᖁᔨᕙᒃᐳᑦ ᐅᕝᕙᓘᓐᓃᑦ ᖃᐅᔨᓴᖅᑎᖃᕐᓗᑎᒃ ᐊᑐᐃᓐᓇᐅᓗᑎᒃ ᓄᑕᖅᑲᓄᑦ, 
ᑭᓯᐊᓂ ᒥᐊᓂᕆᔭᐅᓂᕐᒧᑦ, ᐃᓕᓐᓂᐊᖅᑎᑕᐅᓂᖅ ᐊᒻᒪᓗ ᖃᐅᔨᓴᖅᑎᒥᒃ 
ᐊᑐᐃᓐᓇᐅᔪᖃᕐᓗᓂ 

(a) ᐃᓄᖕᓄᑦ ᐃᒡᓗᒥᐅᑕᐅᖃᑎᒌᓄᑦ ᕿᑐᕐᖓᖏᑦ, 
(b) ᐃᓄᖕᒧᑦ ᑖᓐᓇ ᐃᓄᒃ ᐃᒡᓗᒥᐅᑕᐅᒃᐸᑦ ᕿᑐᕐᖓᕆᔭᐅᔪᑎᑐᑦ 

ᑕᕝᕙᓂᒃᓴᐃᓐᓇᖅ ᐃᒡᓗᒥᐅᑕᐅᒃᐸᑦ ᐊᒻᒪᓗ ᐊᑐᖅᑕᐅᓯᑲᐅᑎᒋᕙᒃᑐᑦ 
ᐃᓚᐅᓂᐊᕐᓗᓂ ᐱᔭᐅᔭᕆᐊᓕᖕᓄᑦ ᓄᑕᖅᑲᒧᑦ ᖃᖓᓕᒫᑦᑎᐊᒃᑯᑦ, 

(c) ᐃᓕᓐᓂᐊᕐᕕᖕᓂᑦ ᐃᓕᓐᓂᐊᕐᑎᑦᑎᑎᓪᓗᒋᑦ 
(i) ᐃᓕᓐᓂᐊᕐᓂᕐᒧᑦ ᐱᓕᕆᐊᑦ ᓇᓗᓇᐃᖅᑕᐅᓯᒪᔪᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ, ᐅᕝᕙᓘᓐᓃᑦ 
(ii) ᐊᓯᖏᑦ ᐱᓕᕆᐊᒃᓴᑦ, ᖃᓄᐃᓕᐅᕈᑎᑦ ᐊᒻᒪᓗ ᐱᔨᑦᑎᕋᐅᑎᑦ 

ᐊᑐᐃᓐᓇᕈᖅᑎᑕᐅᔪᑦ ᒪᓕᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖅ, ᐊᓯᐊᒍᑦ ᐃᓚᖓᓂ 17-ᒥᒃ ᑕᕝᕙᓂ ᐱᖁᔭᕐᒥ, 

(d) ᐋᓐᓂᐊᕕᓐᓂ ᐊᒻᒪᓗ ᐊᓯᖏᓐᓂ ᐋᓐᓂᐊᕕᓐᓂ 
ᐊᑐᐃᓐᓇᐅᑎᑦᑎᓯᓐᓈᑐᑦ ᐋᓐᓂᐊᖅᑐᓕᕆᓂᕐᒥᑦ ᓱᕈᓯᕐᓄᑦ, 

(e) ᐸᐃᕆᕕᖕᓂᑦ ᐊᒻᒪᓗ ᐊᖓᔪᖅᑳᙳᐊᕆᔭᐅᔪᓂᑦ ᐊᖏᖅᑕᐅᓯᒪᔪᑦ 
ᒪᓕᓪᓗᒍ ᐃᓚᖓᓂ 62-ᒥᒃ ᓄᑕᖅᑲᓄᑦ ᐊᒻᒪᓗ ᐃᓚᒌᓄᑦ 
ᐱᔨᑦᑎᕋᕈᑎᓄᑦ ᐱᖁᔭᖓᓂ, ᐅᕝᕙᓘᓐᓃᑦ 

(f) ᐃᓚᒋᔭᐅᓗᓂ ᐸᐃᕆᕝᕕᓕᕆᓂᕐᒧᑦ ᐋᖅᑭᒃᓱᖅᑕᐅᓯᒪᔪᓄᑦ 
(i) ᐱᓇᓱᐊᕈᓰᑦ ᐊᕐᕕᓂᓖᑦ ᑐᖔᓂ, ᐅᕝᕙᓘᓐᓃᑦ 
(ii) ᐅᓪᓘᒃ ᒪᕐᕉᒃ ᐅᖓᑖᓅᙱᑦᑐᖅ ᐱᓇᓱᐊᕈᓯᕐᒥ; (child care 

centre) 
 
“ᑲᑎᒪᔨᑦ” ᑐᑭᖓ ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ ᐸᐃᕆᕖᓪᓗᑦ ᑲᑎᒪᔨᖏᑦ 
ᐋᖅᑭᒃᑕᐅᓯᒪᔪᑦ ᒪᓕᓪᓗᒍ ᐃᓚᖓᓂ 38-ᒥᒃ; (Council) 
 
“ᑐᑭᒧᐊᖅᑎᑦᑎᔨ” ᑐᑭᖓ ᑐᑭᒧᐊᒃᑎᑦᑎᔨ ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ ᐸᐃᕆᕖᓪᓗᑦ 
ᑎᒃᑯᐊᖅᑕᐅᓯᒪᔪᖅ ᒪᓕᓪᓗᒍ ᐃᓚᖓᓂ 41-ᒥᒃ; (Director) 
 
“ᐃᖅᑲᓇᐃᔭᖅᑎ” ᑐᑭᖓ ᑭᓇᑐᐃᓐᓇᖅ ᐸᖅᑭᔪᖅ, ᐃᓕᓴᐃᔪᖅ ᐅᕝᕙᓘᓐᓃᑦ ᖃᐅᔨᓴᖅᑐᑦ 
ᓱᕈᓯᕐᓂᑦ ᐸᐃᕆᕕᒻᒦᑦᑐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᕕᑦ ᐸᐃᕆᕕᒻᒥᑦ, 
ᐃᖅᑲᓇᐃᔭᖃᑎᒌᑦᓯᐊᕋᓗᐊᖅᐸᑦ; (employee) 
 
“ᐃᓕᓐᓂᐊᕋᒃᓴᑦ” ᑐᑭᖓ ᐱᓕᕆᐊᒃᓴᖅ ᐱᕙᓪᓕᐊᓂᒃᑯᑦ ᓈᒻᒪᒃᑐᓂᒃ ᐃᓕᑦᑎᓂᕐᒧᑦ 
ᐊᑐᕐᓂᑯᓂᑦ ᓄᑕᖅᑲᓄᑦ ᐃᑲᔪᖅᓱᐃᔪᓄᑦ ᐃᓅᖃᑎᒌᖕᓂᖏᓐᓂ, ᐃᒃᐱᖕᓂᐊᓂᖏᓐᓂ, 
ᑎᒥᒃᑯᑦ, ᐃᓱᒪᒃᑯᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᐱᕙᓪᓕᐊᓂᖅ; (learning program) 
 
“ᐱᔪᓐᓇᐅᑎᑦ” ᑐᑭᖓ 

(a) ᐱᔪᓐᓇᐅᑎ ᑐᓂᔭᐅᔪᖅ ᐃᓚᖓᓂ 5-ᒥᒃ ᐅᕝᕙᓘᓐᓃᑦ 
ᓄᑖᙳᕆᐊᖅᑕᐅᔪᑦ ᒪᓕᓪᓗᒍ ᐃᓚᖓᓂ 6-ᒥᒃ, ᐅᕝᕙᓘᓐᓃᑦ 

(b) ᑭᓯᐊᓂ ᐃᓚᖓᓂ 5 ᐅᕝᕙᓘᓐᓃᑦ 6-ᒥᒃ, ᐋᕿᒃᑕᐅᓯᒪᔪᑦ 
ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎ ᑐᓂᔭᐅᔪᖅ ᒪᓕᓪᓗᒍ 
ᐃᓚᖓᓂ 5-ᒥᒃ; (licence) 

 
“ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ” ᑐᑭᖓ ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ ᒪᓕᓪᓗᒍ 
ᐃᓚᖓᓂ 17-ᒥᒃ; (licence conditions) 
 
“ᐊᐅᓚᑦᑎᔨ” ᑐᑭᖓ ᐃᓄᒃ ᐊᐅᓚᑦᑎᔪᖅ ᐸᐃᕆᕝᕕᖕᒥᑦ; (operator) 

“ᑭᐱᙳᐃᔭᕐᓂᕐᒧᑦ ᐅᓪᓗᒃᑯᑦ ᐊᐅᓪᓛᖅᓯᒪᔪᑦ” ᑐᑭᖓ ᐃᓂᖓᓂ ᑲᒪᒋᔭᖃᕐᕕᐅᔪᖃᖅᐸᑦ, 
ᖃᓄᐃᓕᐅᖁᔨᔪᖃᖅᐸᑦ ᐅᕝᕙᓘᓐᓃᑦ ᖃᐅᔨᓴᖅᑎᒥᒃ ᐊᑐᐃᓐᓇᐅᔪᖃᕐᓗᓂ 

(a) ᓄᑕᖅᑲᓄᑦ ᐃᓕᓐᓂᐊᕈᓐᓇᓕᖅᑐᓄᑦ ᒪᓕᓪᓗᒍ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᑦ, 

(b) ᐱᓇᓱᐊᕈᓯᕐᓂᒃ ᐃᓕᓐᓂᐊᖅᑎᑦᑎᔪᖃᖅᑎᓪᓗᒍ ᓄᑕᖅᑲᓄᑦ, 
ᐅᕝᕙᓘᓐᓃᑦ ᐃᓕᓐᓂᐊᕆᐊᕈᓐᓇᖅᑎᑕᐅᑎᓪᓗᒋᑦ, 
ᒪᑐᐃᖅᓯᒪᙱᒃᑳᖓᑕ, 

(c) ᓱᓕᒃᑲᓐᓂᖅ ᐅᓪᓘᖕᓄᑦ ᒪᕐᕉᖕᓄᑦ ᐱᓇᓱᐊᕈᓯᕐᒥ, ᐊᒻᒪᓗ 
(d) ᐱᓇᓱᐊᕈᓯᑦ ᖁᓕᑦ ᐅᖓᑖᓅᙱᑦᑐᖅ; (recreational day camp) 

 
“ᐱᔨᑦᓯᕋᕐᓂᖅ” ᑐᑭᖓ ᐱᔨᑦᑎᕐᓗᓂ ᐊᖏᖅᑕᐅᓯᒪᔪᑦ ᒪᓕᒋᐊᖃᖅᐸᒃᑐᓂ; (serve) 
 
“ᐃᖅᑲᓇᐃᔭᕐᓂᕐᒧᑦ ᐅᓪᓗᖅ” ᑐᑭᖓ ᖃᖓᑐᐃᓐᓇᖅ ᐊᓯᐊᒍᑦ ᐅᑯᐊ ᒪᓕᓪᓗᒋᑦ: 

(a) ᓈᑦᓰᐅᖑᔭᓛᕐᓂᐊᖅ ᐊᒻᒪᓗ ᓈᑦᓯᐅᖑᔭᖅ 
(b) ᕿᑲᕐᓇᐃᑦ ᒪᓕᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖓ, 
(c) ᐅᓪᓗᖅ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᖏᓐᓂᒃ ᓄᓇᓕᖕᓂ 

ᐃᓱᒪᓕᐅᕆᔨ ᒪᑐᔭᐅᔪᑦ ᓯᓚᑦᑎᐊᕙᐅᙱᓐᓂᖓᓄᑦ, 
ᐱᕐᕈᓗᐊᕿᔪᖃᕐᓂᖓᓄᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐊᔾᔨᐸᓗᖏᓐᓂᒃ. 
(working day) 

 
ᑐᙵᕕᓪᓗᐊᑕᑦ 
2. (1) ᑕᕝᕙᓂ ᐱᖁᔭᕐᒥ ᐊᒻᒪᓗ ᒪᓕᒃᑕᐅᒋᐊᖃᖅᐸᒃᑐᑦ ᑐᑭᓕᐅᖅᑕᐅᓗᑎᒃ, 
ᐊᐅᓚᑕᐅᓗᑎᒃ ᐊᒻᒪᓗ ᐊᑐᖅᑕᐅᓗᓂ ᐊᖏᕈᑕᐅᓯᒪᔪᓂ ᐅᑯᓂᖓ ᑐᙵᕕᓪᓗᐊᑕᑦ: 

(a) ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᔮᖅᑎᑕᐅᔭᕆᐊᓖᑦ ᓇᐅᒃᑯᓕᒫᖅ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᐸᐃᕆᕖᓪᓗᑦ; 

(b) ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖏᓐᓇᕆᐊᓖᑦ ᐸᐃᕆᕕᓐᓂᑦ 
ᑲᔪᓰᓐᓇᖅᑐᒃᑯᑦ; 

(c) ᐸᐃᕆᕝᕕᓕᕆᓂᖅ ᐊᒃᑐᐊᓂᖃᕆᐊᖃᖅᐳᑦ ᐊᒻᒪᓗ ᑐᙵᕕᖃᕐᓗᓂ 
ᐃᓄᙳᐃᓂᖅ ᑐᙵᕕᐊᓂ, ᑖᒃᑯᐊ ᑐᙵᕕᒋᔭᐅᔪᑦ ᐃᓄᐃᑦ 
ᓄᑕᖅᑲᓂᒃ ᐱᕈᖅᓴᐃᓂᕐᒧᑦ; 

(d) ᐃᓚᓕᐅᔾᔨᓂᖅ ᐊᒻᒪᓗ ᐊᔾᔨᒌᙱᓐᓂᖏᑦ, ᐊᑐᖅᑕᐅᓪᓗᑎᒃ 
ᓄᓇᕗᒻᒥ ᐃᓄᒋᐊᖕᓂᖅᓴᑦ ᐃᓄᐃᑦ ᐃᓄᒋᐊᖕᓂᖏᑦ ᒪᓕᓪᓗᑎᒃ, 
ᐃᓄᐃᑦ ᐅᖃᐅᓯᖓ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ, 
ᑖᒃᑯᐊ ᐱᔾᔪᑎᖏᑦ ᐱᓪᓗᐊᑕᐅᕗᑦ ᓇᓗᙱᑦᑎᐊᕈᒪᓂᕐᒧᑦ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᐸᐃᕆᕖᓪᓗᑦ ᑖᒃᑯᐊ 
ᓴᙱᓂᖏᑦ ᐊᒻᒪᓗ ᐃᑲᔪᖅᑐᐃᑦᑎᐊᑐᑦ; 

(e) ᐸᐃᕆᕝᕖᑦ ᐱᒻᒪᕆᐅᓪᓗᑎᒃ ᐃᓂᒋᔭᐅᕗᑦ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᐅᓪᓗᑎᒃ, ᐱᓗᐊᖅᑐᒥᑦ ᐃᓕᓐᓂᐊᕐᓂᕐᒥᑦ ᐃᓄᐃᑦ 
ᐅᖃᐅᓯᖓᓂᑦ; 

(f) ᐃᓄᐃᑦ ᐅᖃᐅᓯᖓᓄᑦ ᐱᔪᓐᓇᐅᑎᑦ, ᐊᒻᒪᓗ ᐃᓚᓕᐅᑎᒪᓗᒋᑦ 
ᐊᑐᓪᓚᕆᒋᐊᖃᖅᑐᑦ , ᓇᓗᓇᐃᖅᑕᐅᓪᓗᓂ ᐊᒻᒪᓗ 
ᐋᖅᑭᒃᑕᐅᓯᒪᓪᓗᑎᒃ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᕐᒥ, ᐃᒃᐱᒋᔭᐅᑦᑎᐊᕆᐊᓕᒃ ᐊᒻᒪᓗ ᖁᕝᕙᕆᐊᖅᑕᐅᓗᓂ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᐸᐃᕆᕖᓪᓗᑦ 
ᐱᓕᕆᕝᕕᖓᓐᓂ; 

(g) ᓴᖅᑭᑦᑎᓂᖅ ᓄᑖᓂᒃ ᓄᑕᖅᑲᑦ ᐸᐃᕆᕝᕕᖕᓂ ᐃᓂᒃᓴᖏᓐᓂᒃ 
ᐱᕐᔪᐊᖑᖕᒪᑦ ᐃᑲᔪᖅᓱᐃᔾᔪᑎᒃᓴᑦ ᓄᑕᖅᑲᑦ ᐱᕈᖅᐸᓪᓕᐊᑎᓪᓗᒋᑦ, 
ᐊᒻᒪᓗ ᐱᓗᐊᖅᑐᒥᑦ, ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ. 

 
ᑲᑎᒪᕐᔪᐊᖅᑐᑦ ᓄᑕᖅᑲᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ 

(2) ᑕᕝᕙᓂ ᐱᖁᔭᕐᒥ ᐊᒻᒪᓗ ᒪᓕᒃᑕᐅᒋᐊᖃᖅᐸᒃᑐᑦ ᑐᑭᓕᐅᖅᑕᐅᓗᑎᒃ, 
ᐊᐅᓚᑕᐅᓗᑎᒃ ᐊᒻᒪᓗ ᐊᑐᖅᑕᐅᓗᓂ ᐊᖏᕈᑕᐅᓯᒪᔪᓂ ᒪᓕᓪᓗᒍ ᓄᓇᕐᔪᐊᕐᒥ 
ᓄᓇᓕᕐᔪᐊᑦ ᑲᑎᒪᕐᔪᐊᖅᑐᑦ ᓄᑕᖅᑲᓄᑦ ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, ᐊᑐᓕᖅᑎᑕᐅᔪᖅ 
ᓄᓇᕐᔪᐊᕐᒥ ᑲᑎᒪᔨᕐᔪᐊᓄᑦ ᓄᕕᐱᕆ 20, 1989−ᒥᒃ ᐊᒻᒪᓗ ᐊᖏᖅᑕᐅᓪᓗᓂ ᑲᓇᑕᒥ 
ᑎᓯᐱᕆ 13, 1991-ᒥᒃ. 
 

ᐃᓚᖓ 2 
 

ᐱᔪᓐᓇᐅᑎᖃᖅᑐᑦ ᐸᐃᕆᕝᕖᑦ 
 
ᑐᒃᓯᕋᐅᑎᐅᙱᑦᑐᑦ − ᐸᐃᕆᕝᕖᑦ ᐱᔪᓐᓇᐅᑎᖃᕆᐊᖃᙱᑦᑐᑦ 
3. ᑖᓐᓇ ᐃᓚᖓ ᐊᑑᑎᖃᖏᑦᑐᖅ ᑖᒃᑯᓄᖓ 

(a) ᐃᓄᐃᑦ ᐸᐃᕆᕝᕕᖃᖅᑐᑦ ᐊᖏᕐᕋᒥ ᑎᓴᒪᑦ ᐅᖓᑖᓅᙱᑦᑐᖅ, 
ᐃᓚᒋᔭᐅᔪᑦ ᓄᑕᖅᑲᕐᓂᑦ ᐊᖏᕐᕋᕐᒥᑦ; ᐅᕝᕙᓘᓐᓃᑦ 

(b) ᑭᐱᙳᐃᔭᕐᓂᕐᒧᑦ ᐅᓪᓗᒃᑯᑦ ᐊᐅᓪᓛᖅᓯᒪᔪᑦ. 
 
ᐱᔪᓐᓇᐅᑎᖃᕆᐊᖃᕐᓂᖅ 
4. (1) ᐃᓄᒃ ᐊᐅᓚᑦᑎᔭᕆᐊᖃᙱᑦᑐᖅ ᐸᐃᕆᕝᕕᖕᒥᑦ 

(a) ᐱᔪᓐᓇᐅᑎᖃᙱᓪᓗᓂ; ᐅᕝᕙᓘᓐᓃᑦ 
(b) ᐱᔪᓐᓇᐅᑎᖃᕐᓗᓂ ᓄᖅᑲᖅᑎᑕᐅᓯᒪᔪᒥᒃ. 

 
ᐊᑕᐅᓯᐅᙱᑦᑐᒥᑦ ᐱᔪᓐᓇᐅᑎᒥᒃ 

(2) ᐊᐅᓚᑦᑎᔨᐅᔪᖅ ᐊᑕᐅᓯᐅᙱᑦᑐᒥᑦ ᐸᐃᕆᕕᖃᖅᑐᖅ ᐃᓛᒃᑰᖓᔪᒥᑦ 
ᐱᔪᓐᓇᐅᑎᖃᕆᐊᓕᒃ ᐊᑐᓂ ᐸᐃᕆᕕᖕᓄᑦ. 
 
ᐱᔪᓐᓇᐅᑎ ᓅᑕᐅᔪᓐᓇᙱᑦᑐᖅ 

(3) ᐱᔪᓐᓇᐅᑎ ᓅᑕᐅᔪᓐᓇᙱᑦᑐᖅ ᓄᑖᒧᑦ ᐊᐅᓚᑦᑎᔨᒧᑦ ᐸᐃᕆᕝᕕᖕᒧᑦ 
ᐅᕝᕙᓘᓐᓃᑦ ᐊᓯᐊᓄᑦ ᐃᓄᖕᒧᑦ. 

ᐊᒃᑑᑎᓂᖓ ᓄᖅᑲᖓᑎᑕᐅᓂᕐᒧᑦ ᐅᕝᕙᓘᓐᓃᑦ ᐊᑐᕈᓐᓃᖅᑎᑦᑎᓂᕐᒧᑦ ᐱᔪᓐᓇᐅᑎᒥᒃ 

(4) ᓇᓗᓇᐃᒋᐊᒃᑲᓐᓂᖁᓪᓗᒍ, ᐊᐅᓚᑦᑎᔨ ᒪᑐᓯᑲᐅᑎᒋᔭᕆᐊᓕᒃ ᐸᐃᕆᕝᕕᖕᒥᑦ 
ᐸᐃᕆᕝᕕᐅᑉ ᐱᔪᓐᓇᐅᑎᖓ ᓄᖅᑲᖅᑎᑕᐅᒃᐸᑦ ᐅᕝᕙᓘᓐᓃᑦ ᐊᑐᕈᓐᓃᖅᑎᑕᐅᑎᓪᓗᒍ. 
 
ᐋᖅᑭᒋᐊᖅᑕᐅᔭᕆᐊᓖᑦ 

(5) ᐊᐅᓚᑦᑎᔨᐅᔪᖅ ᐃᒪᐃᑦᑕᕆᐊᖃᙱᓚᖅ, ᑭᓯᐊᓂ ᐱᔪᓐᓇᖅᑎᑕᐅᒃᐸᑦ 
ᐋᖅᑭᒋᐊᖅᑕᐅᔪᒧᑦ ᐱᔪᓐᓇᐅᑎᒥᒃ ᐸᐃᕆᕝᕕᖕᒧᑦ, 

(a) ᐊᓯᔾᔨᕐᓗᒍ ᐃᓂᖓ ᐸᐃᕆᕕᐅᑉ; 
(b) ᓄᑖᙳᖅᑎᕆᓂᖅ ᐅᕝᕙᓘᓐᓃᑦ ᐊᓯᔾᔩᓂᖅ ᐸᐃᕆᕕᖕᒧᑦ; 

ᐅᕝᕙᓘᓐᓃᑦ 
(c) ᐅᓄᖅᓯᒋᐊᖅᑐᑦ ᐅᕝᕙᓘᓐᓃᑦ ᐅᓄᕈᓐᓃᐸᓪᓕᐊᔪᓪᓘᓐᓃᑦ 

ᖃᑦᓯᐅᓂᖏᓐᓂᑦ ᐸᐃᕆᕕᓐᓂᑦ ᐃᓂᒋᔭᐅᔪᑦ ᐊᑐᐃᓐᓇᐅᔪᓂᑦ 
ᐸᐃᕆᕕᖕᒥ. 

 
ᒪᑐᔭᐅᖏᓐᓇᕆᐊᖃᕐᓂᖓᓄᑦ 

(6) ᐊᐅᓚᑦᑎᔨ ᐃᒪᐃᑦᑕᕆᐊᓕᒃ 
(a) ᖃᐅᔨᒃᑲᕐᓗᒍ ᑐᑭᒧᐊᑦᑎᑦᑎᔨ ᐊᖏᖅᑕᐅᓯᒪᔪᑦ 

ᒪᓕᒃᑕᐅᒋᐊᖃᖅᐸᒃᑐᑦ ᒪᑐᓯᒍᒪᑉᐸᑕ ᐸᐃᕆᕕᖕᒥᑦ; ᐊᒻᒪᓗ 
(b) ᐅᑎᖅᑎᓪᓗᒋᑦ ᐱᔪᓐᓇᐅᑎᖏᑦ ᑐᑭᒧᐊᒃᑎᑦᑎᔨᒧᑦ ᒪᑐᓯᓪᓚᕆᓕᖅᐸᑕ 

ᐸᐃᕆᕕᖕᒥᒃ. 
 

ᐱᔪᓐᓇᐅᑎᑖᖅᑎᑦᑎᓂᖅ 
 
ᑐᒃᓯᕋᐅᑎ ᐱᔪᓐᓇᐅᑎᑖᕋᓱᐊᕈᑎᒥᒃ 
5. (1) ᐃᓄᒃ ᐱᔪᓐᓇᐅᑎᑖᕋᓱᒍᓐᓇᖅᑐᖅ ᐊᐅᓚᑦᑎᓂᐊᕐᓗᓂ ᐸᐃᕆᕝᕕᖕᒥᑦ 
ᑐᓂᓯᓗᓂ ᑐᒃᓯᕋᐅᑎᒥᑦ ᑐᑭᒧᐊᑦᑎᑦᑎᔨᒧᑦ ᐃᓗᓕᖃᖅᑐᓂᑦ ᑐᑭᓯᒋᐊᕈᑎᓂᑦ ᐊᒻᒪᓗ 
ᑎᑎᖅᑲᓂᒃ ᓇᓗᓇᐃᖅᑕᐅᓯᒪᔪᓂᑦ ᒪᓕᒃᑕᐅᒋᐊᖃᖅᐸᒃᑐᓂᑦ. 
 
ᐱᔪᓐᓇᐅᑎᑖᖅᑎᑕᐅᓂᖅ 

(2) ᐅᓪᓗᑦ 20 ᐃᖅᑲᓇᐃᔭᕐᓇᐃᑦ ᐃᓗᐊᓂ ᑭᖑᓂᐊᒍ ᐱᓚᐅᖅᑎᓪᓗᒍ 
ᑐᒃᓯᕋᐅᑎᒥᒃ ᐃᓗᓕᖃᖅᑐᒥᒃ ᓇᓗᓇᐃᔭᐅᑎᓂᒃ ᐊᒻᒪᓗ ᑎᑎᖅᑲᑦ ᓇᓗᓇᐃᖅᑕᐅᓯᒪᔪᑦ 
ᒪᓕᒃᑕᐅᒋᐊᖃᖅᐸᒃᑐᓂᑦ, ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᖃᖅᐳᖅ 

(a) ᐱᔪᓐᓇᐅᑎᑖᖅᑎᓪᓗᒋᑦ ᑭᓯᐊᓂ ᐊᑐᖅᑕᐅᔭᕆᐊᓖᑦ ᐃᓚᒃᑲᓐᓂᖓᓂ 
(4)-ᒥᒃ ᐱᔭᐅᓯᒪᓕᖅᐸᑕ; 

(b) ᑐᓂᓯᓗᑎᒃ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑭᓯᐊᓂ 
ᐱᔪᓐᓇᐅᑎᒥᑦ ᐊᑐᖅᑕᐅᔭᕆᐊᓖᑦ ᐃᓚᒃᑲᓐᓂᖓᓂ (6)-ᒥᒃ 
ᐱᔭᐅᓯᒪᓕᖅᐸᑕ; ᐅᕝᕙᓘᓐᓃᑦ 



6 
 

(c) ᐱᔪᓐᓇᐅᑎᑖᕈᒪᙱᓐᓂᖅ, ᑭᓯᐊᓂ ᐊᑐᖅᑕᐅᔭᕆᐊᓖᑦ 
ᓇᓕᐊᓂᑐᐃᓐᓇᖅ ᐃᓚᒃᑲᓐᓂᖓᓂ (4) ᐅᕝᕙᓘᓐᓃᑦ 
ᐃᓚᒃᑲᓐᓂᖓᓂ (6)-ᒥᒃ ᐱᔭᐅᓯᒪᓕᖅᐸᑕ. 

 
ᐋᒡᒑᖅᑐᑦ − ᑐᑭᓯᐊᔾᔪᑎᒃᓴᑦ ᐊᑐᐃᓐᓇᕈᖅᑎᑕᐅᔪᑦ ᑐᒃᓯᕋᐅᑎᒧᑦ 

(3) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (2)-ᒥᒃ, ᑐᑭᒧᐊᒃᑎᑦᑎᔨ 
ᐋᒡᒑᒍᓐᓇᕐᑐᖅ ᐱᔪᓐᓇᐅᑎᑖᕆᐊᒃᓴᖅ ᑐᒃᓯᕋᕐᑐᓄᑦ ᑭᓯᐊᓂ ᑐᑭᒧᐊᒃᑎᑦᑎᔨ ᓈᒻᒪᒃᓴᖅᐸᑦ 
ᑖᓐᓇ ᑐᒃᓯᕋᕐᑐᖅ ᐊᑐᐃᓐᓇᐅᑎᑦᑎᐸᑦ ᐱᔭᕇᖅᓯᒪᙱᑦᑐᓂᒃ, ᓱᓕᙱᑦᑐᓂᒃ, 
ᐃᓱᒪᒃᓴᖅᓯᐅᑦᑎᐊᖅᓯᒪᙱᑦᑐᓂᒃ ᐅᕝᕙᓘᓐᓃᑦ ᑕᒻᒪᖅᓯᒪᔪᓂᒃ ᑐᑭᓯᐊᔾᔪᑎᒃᓴᓂᒃ ᑖᒃᑯᓄᖓ 
ᑐᒃᓯᕋᐅᑎᒧᑦ ᐃᑲᔪᖅᑐᐃᔪᓂᒃ. 
 
ᐱᔪᓐᓇᐅᑎᑖᖅᑎᑦᑎᓂᕐᒧᑦ 

(4) ᐊᑐᖅᑕᐅᔭᕆᐊᓖᑦ ᐱᔪᓐᓇᐅᑎᑖᖅᑎᑦᑎᓂᕐᒧᑦ ᐅᑯᐊᖑᕗᑦ: 
(a) ᑐᒃᓯᕋᐅᑎ ᐃᓗᓕᖃᖅᑐᖅ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᑎᑎᖅᑲᓂᒃ 

ᓇᓗᓇᐃᖅᑕᐅᓯᒪᔪᓂᑦ ᒪᓕᒃᑕᐅᒋᐊᖃᖅᐸᒃᑐᓂᑦ; 
(b) ᑐᑭᒧᐊᒃᑎᑦᑎᔨ ᐱᓕᕆᐊᖃᕈᓐᓇᕐᑐᖅ ᓇᖕᒥᓂᖅ ᐅᐸᒃᓗᓂ 

ᖃᐅᔨᓴᖅᓂᕐᒧᑦ ᐸᐃᕆᕕᖕᒥᑦ ᑖᒃᑯᐊ ᐊᖏᕈᑕᐅᓯᒪᔪᑦ 
ᒪᓕᒃᑕᐅᒋᐊᖃᖅᐸᒃᑐᑦ; 

(c) ᑐᑭᒧᐊᒃᑎᑦᑎᔨ ᓈᒻᒪᒃᓴᖅᐳᖅ, ᑐᑭᓯᐊᔾᔪᑎᒃᓴᓂᒃ, ᑎᑎᖅᑲᓂᒃ ᐊᒻᒪᓗ 
ᓇᖕᒥᓂᖅ ᐅᐸᒃᓗᓂ ᖃᐅᔨᓴᖅᓂᕐᒧᑦ, ᐸᐃᕆᕕᒃ ᐱᓯᒪᔪᑦ ᐅᑯᓂᖓ 
(i) ᐊᑐᖅᑕᐅᔭᕆᐊᓖᑦ ᑕᕝᕙᓂ ᐱᖁᔭᕐᒥ ᐊᒻᒪᓗ 

ᒪᓕᒃᑕᐅᒋᐊᖃᖅᐸᒃᑐᓂᑦ, ᐊᒻᒪᓗ 
(ii) ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ. 

 
ᐱᔪᓐᓇᐅᑎᖃᑦᑎᐊᕐᓂᖓ 

(5) ᐱᔪᓐᓇᐅᑎ ᐊᑐᕈᓐᓇᖅᑐᖅ ᐊᕐᕌᒎᖕᓄᑦ ᒪᕐᕉᖕᓄᑦ ᐅᓪᓗᖓᓂ 
ᑐᓂᔭᐅᓚᐅᖅᑎᓪᓗᒍ. 
 
ᐊᑐᐊᒐᓕᐊᓄᑦ ᐱᔪᓐᓇᐅᑎᓄᑦ ᐊᑐᖅᑕᐅᔭᕆᐊᓖᑦ 

(6) ᐊᑐᖅᑕᐅᔭᕆᐊᓖᑦ ᑐᓂᓯᓂᐊᕐᓗᓂ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 
ᐱᔪᓐᓇᐅᑎᒥᑦ ᐅᑯᐊᖑᔪᑦ: 

(a) ᑐᒃᓯᕋᐅᑎ ᐃᓗᓕᖃᖅᑐᖅ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᑎᑎᖅᑲᓂᒃ 
ᓇᓗᓇᐃᖅᑕᐅᓯᒪᔪᓂᑦ ᒪᓕᒃᑕᐅᒋᐊᖃᖅᐸᒃᑐᓂᑦ; 

(b) ᑐᑭᒧᐊᒃᑎᑦᑎᔨ ᕿᒥᕐᕈᓚᐅᖅᑐᖅ ᐃᓂᒃᓴᒥᑦ ᐆᒃᑐᕋᐅᑎᓂᑦ ᐊᒻᒪᓗ 
ᐊᔾᔨᙳᐊᓂᒃ ᐅᕝᕙᓘᓐᓃᑦ ᑕᕐᕆᔭᒃᓴᓕᐅᕈᑕᐅᔪᓂᒃ ᐸᐃᕆᕕᖕᒥᑦ 
ᑖᒃᑯᐊ ᐊᖏᖅᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂᑦ; 

(c) ᑐᑭᒧᐊᒃᑎᑦᑎᔨ ᓈᒻᒪᒃᓴᖅᐳᖅ, ᑐᑭᓯᐊᔾᔪᑎᒃᓴᓂᒃ, ᑎᑎᖅᑲᓂᒃ ᐊᒻᒪᓗ 
ᖃᐅᔨᓴᖅᑐᓂᒃ ᐊᔾᔨᙳᐊᓂᒃ ᐊᒻᒪᓗ ᑕᕐᕆᔭᒐᒃᓴᓕᐅᕈᑕᐅᔪᓂᒃ, 
ᐸᐃᕆᕕᒃ ᐱᓯᒪᔭᖏᑦ 

(i) ᐊᑐᖅᑕᐅᔭᕆᐊᓖᑦ ᑕᕝᕙᓂ ᐱᖁᔭᕐᒥ ᐊᒻᒪᓗ 
ᒪᓕᒃᑕᐅᒋᐊᖃᖅᐸᒃᑐᓂᑦ, ᐊᒻᒪᓗ 

(ii) ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ. 
 
ᐊᑐᕐᓂᖓ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎ 

(7) ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎ ᐊᑐᓐᓂᐊᖅᑐᖅ 
ᓄᑖᖑᕆᐊᖅᓯᒪᙱᑦᑐᒥᒃ ᑕᖅᑭᓄᑦ ᐱᖓᓱᓄᑦ ᐅᓪᓗᖓᓂᑦ ᑐᓂᔭᐅᓚᐅᖅᑎᓪᓗᒍ. 
 
ᐊᓯᔾᔩᓂᖅ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎ 

(8) ᑐᑭᒧᐊᒃᑎᑦᑎᔨ ᐊᓯᔾᔨᖅᑎᑦᑎᔭᕆᐊᓕᒃ ᑖᒃᑯᓂᖓ ᐋᕿᒃᑕᐅᓯᒪᔪᑦ 
ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎᓂᒃ ᑭᓯᐊᓂ ᐃᒪᐃᑉᐸᑦ ᑐᑭᒧᐊᒃᑎᑦᑎᔨ 

(a) ᐱᓕᕆᐊᖑᓚᐅᑐᑦ ᓇᖕᒥᓂᖅ ᐅᐸᒃᓗᓂ ᖃᐅᔨᓴᖅᓂᕐᒧᑦ 
ᐸᐃᕆᕕᖕᒥᒃ ᑖᒃᑯᐊ ᐊᖏᕈᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂᑦ; 
ᐊᒻᒪᓗ 

(b) ᓈᒻᒪᒃᓴᖅᑐᖅ, ᑐᙵᕕᖃᖅᑐᑦ ᓇᖕᒥᓂᖅ ᐅᐸᒃᓗᓂ ᖃᐅᔨᓴᖅᓂᕐᒧᑦ, 
ᐸᐃᕆᕕᒃ ᐱᓯᒪᔪᑦ 
(i) ᐊᑐᖅᑕᐅᔭᕆᐊᓖᑦ ᑕᕝᕙᓂ ᐱᖁᔭᕐᒥ ᐊᒻᒪᓗ 

ᒪᓕᒃᑕᐅᒋᐊᖃᖅᐸᒃᑐᓂᑦ, ᐊᒻᒪᓗ 
(ii) ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ. 

 
ᐱᔪᓐᓇᐅᑎᐅᑉ ᐃᓗᓕᖏᑦ 

(9) ᐱᔪᓐᓇᐅᑎᑦ ᐊᒻᒪᓗ ᐊᒻᒪᓗ ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎ 
ᓇᓗᓇᐃᖅᓯᔭᕆᐊᓖᑦ 

(a) ᐊᑎᖓ ᐊᐅᓚᑦᑎᔨᐅᑉ ᐸᐃᕆᕕᖕᒥᑦ; 
(b) ᐸᐃᕆᕝᕕᐅᑉ ᐃᓂᒋᔭᐅᔪᑦ; 
(c) ᖃᔅᓯᐅᓂᖏᑦ ᐱᔪᓐᓇᐅᑎᖃᖅᑐᑦ ᐸᐃᕆᕕᖕᓄᑦ ᐃᓂᒋᔭᐅᕙᒃᑐᑦ; 
(d) ᐅᓪᓗᖅ ᑐᓐᓂᖅᑯᑕᐅᑎᓪᓗᒍ ᐊᒻᒪᓗ ᐃᓱᓕᕝᕕᒃᓴᖓᑕ ᐅᓪᓗᖓ; 

ᐊᒻᒪᓗ 
(e) ᑐᑭᓯᒋᐊᑲᓐᓂᕈᑏᑦ ᓇᓗᓇᐃᖅᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂᑦ. 

 
ᐱᔪᓐᓇᐅᑎᒥᒃ ᐋᒡᒑᖅᓯᔪᒪᓂᕐᒧᑦ ᖃᐅᔨᒃᑲᐃᔾᔪᑎ 

(10) ᑭᓯᐊᓂ ᑖᓐᓇ ᑐᑭᒧᐊᒃᑎᑦᑎᔨ ᐱᔪᓐᓇᐅᑎᑖᕈᒪᙱᑉᐸᑦ, ᑐᑭᒧᐊᒃᑎᑦᑎᔨ 
ᖃᐅᔨᒃᑲᐃᑎᑦᑎᔭᕆᐊᓕᒃ ᐃᓗᓕᖃᕐᓗᓂ ᐅᑯᓂᖓ ᑐᑭᓯᐊᔾᔪᑎᒃᓴᓂᑦ ᑐᒃᓯᕋᖅᑐᒧᑦ: 

(a) ᐋᒡᒑᕈᑕᐅᔪᑦ ᐱᔾᔪᑕᐅᔪᓄᑦ; 
(b) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐊᔪᐃᓐᓇᕆᐊᒃᑲᓐᓂᕈᓐᓇᕐᒪᖔᑕ 

ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ. 

ᐊᑐᒐᔪᒃᑕᑦ ᓇᖕᒥᓂᖅ ᐅᐸᒃᓗᓂ ᖃᐅᔨᓴᖅᓂᕐᒧᑦ ᐊᒻᒪᓗ ᓄᑖᖑᕆᐊᖅᑎᑦᑎᓂᖅ 
ᐱᔪᓐᓇᐅᑎᒥᒃ 
6. (1) ᑐᑭᒧᐊᒃᑎᑦᑎᔨ ᐱᓕᕆᐊᖃᕈᓐᓇᕐᑐᖅ ᓇᖕᒥᓂᖅ ᐅᐸᒃᓗᓂ ᖃᐅᔨᓴᖅᓂᕐᒧᑦ 
ᐊᑐᓂ ᐸᐃᕆᕕᖕᓂᒃ ᐊᖏᕈᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂᑦ ᐊᑕᐅᓯᐊᕐᓗᓂ ᐅᑭᐅᑕᒫᖅ 
ᐊᒻᒪᓗ ᓇᓕᐊᒃᑯᑐᐃᓐᓇᖅ 

(a) ᓄᑖᙳᕆᐊᕐᓗᒍ ᐱᔪᓐᓇᐅᑎ ᐸᐃᕆᕕᖕᒧᑦ ᐱᔪᓐᓇᐅᑎᒋᔭᐅᔪᖅ 
ᐃᓱᓕᓛᖅᑐᑦ ᑭᓯᐊᓂ 
(i) ᑐᑭᒧᐊᒃᑎᑦᑎᔨ ᐱᓕᕆᐊᖃᓚᐅᖅᑐᖅ ᓇᖕᒥᓂᖅ ᐅᐸᒃᓗᓂ 

ᖃᐅᔨᓴᖅᓂᕐᒧᑦ ᐸᐃᕆᕕᖕᒥᑦ ᒪᓕᒃᑕᐅᒋᐊᖃᖅᐸᒃᑐᓂᑦ 
ᑕᖅᑮᑦ 12-ᓂᒃ ᓈᑎᓪᓗᒋᑦ ᐃᓱᓕᓐᓂᖃᖅᑎᓪᓗᒍ 
ᐱᔪᓐᓇᐅᑎᖓ, ᐊᒻᒪᓗ 

(ii) ᑐᑭᒧᐊᒃᑎᑦᑎᔨ ᓈᒻᒪᒃᓴᖅᐳᖅ, ᓈᒻᒪᒃᓴᖅᑐᖅ, ᑐᙵᕕᖃᖅᑐᑦ 
ᓇᖕᒥᓂᖅ ᐅᐸᒃᓗᓂ ᖃᐅᔨᓴᖅᓂᕐᒧᑦ, ᐸᐃᕆᕕᒃ ᓱᓕ 
ᐊᖑᒻᒪᑎᖁᓪᓗᒍ 
(A) ᐊᑐᖅᑕᐅᔭᕆᐊᓖᑦ ᑕᕝᕙᓂ ᐱᖁᔭᕐᒥ ᐊᒻᒪᓗ 

ᒪᓕᒃᑕᐅᒋᐊᖃᖅᐸᒃᑐᓂᑦ, ᐊᒻᒪᓗ 
(B) ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ; 

(b) ᑭᓯᐊᓂ ᐊᑐᖅᑕᐅᔭᕆᐊᓖᑦ ᑐᓂᓯᓂᕐᒧᑦ ᐋᕿᒃᑕᐅᓯᒪᔪᑦ 
ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎᒥᒃ ᒪᓕᓪᓗᒍ 
ᐃᓚᒃᑲᓐᓂᖓᓂ 5(6)-ᒥᒃ ᐱᔭᐅᓯᒪᑉᐸᑕ, ᑐᓂᓯᓗᑎᒃ ᐋᕿᒃᑕᐅᓯᒪᔪᑦ 
ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎᒥᒃ ᐸᐃᕆᕕᖕᒧᑦ ᒪᓕᓪᓗᒍ 
ᐃᓚᖓᓂ 5-ᒥᒃ; ᐅᕝᕙᓘᓐᓃᑦ 

(c) ᑐᓴᖅᑎᑦᑎᔾᔪᑎᒥᒃ ᖃᐅᔨᒃᑲᐃᓗᑎᒃ ᓄᑖᖑᕆᐊᖅᓯᒪᙱᑦᑐᒥᒃ 
ᐊᐅᓚᑦᑎᔨᒧᑦ ᑭᓯᐊᓂ ᖃᓄᐃᓕᖓᓂᖓᑕ ᓄᑖᙳᕆᐊᖅᑎᑦᓯᓂᕐᒧᑦ 
ᒪᓕᓪᓗᒍ ᑎᑎᕋᖅᓯᒪᔪᖅ ᐊᕕᒃᓯᒪᔪᓂ (a)-ᒥᒃ ᐱᔭᐅᓯᒪᙱᑉᐸᑦ. 

 
ᖃᐅᔨᒃᑲᐃᔾᔪᑎ ᓄᑖᖑᕆᐊᖅᑕᐅᙱᑦᑐᑦ 

(2) ᖃᐅᔨᒃᑲᐃᔾᔪᑎ ᓄᑖᖑᕆᐊᖅᑕᐅᙱᑦᑐᑦ ᐃᓗᓕᖃᕆᐊᓕᒃ 
(a) ᐱᔾᔪᑕᐅᔪᑦ ᓄᑖᙳᕆᐊᖅᑕᐅᙱᑦᑐᓄᑦ; ᐊᒻᒪᓗ 
(b) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐊᔪᐃᓐᓇᕆᐊᒃᑲᓐᓂᕈᓐᓇᕐᒪᖔᑕ 

ᐋᒡᒑᖅᑕᐅᓯᒪᔪᑦ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ. 
 
ᐱᔪᓐᓇᐅᑏᑦ ᐋᖅᑭᒋᐊᖅᑕᐅᔪᑦ 
7. ᐊᐅᓚᑦᑎᔨ ᑐᒃᓯᕋᕈᓐᓇᖅᑐᖅ ᑐᑭᒧᐊᒃᑎᑦᑎᔨᒧᑦ ᐋᖅᑭᒋᐊᖅᓯᔪᒪᓗᓂ ᐱᔪᓐᓇᐅᑎᒥᒃ 
ᑐᓂᓯᓗᓂ ᑐᒃᓯᕋᐅᑎᒥᒃ ᐃᓗᓕᖃᕐᓗᓂ ᑐᑭᓯᐊᔾᔪᑎᒃᓴᓂᕐ ᐊᒻᒪᓗ ᑎᑎᖅᑲᑦ 
ᓇᓗᓇᐃᖅᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂᑦ ᐱᔾᔪᑎᒋᓪᓗᒍ ᐋᖅᑭᒋᐊᖅᑕᐅᔪᓄᑦ. 

ᒪᓕᙱᓐᓂᕐᒧᑦ ᐃᓂᖅᑎᕆᓂᖅ 
8. ᑐᑭᒧᐊᒃᑎᑦᑎᔨ ᐅᒃᐱᕈᓱᒃᐸᑦ ᐊᐅᓚᑦᑎᔨ ᒪᓕᙱᓐᓂᖓᓂᒃ ᑕᕝᕙᓂ ᐱᖁᔭᕐᒥ, 
ᒪᓕᒃᑕᐅᒋᐊᖃᖅᐸᒃᑐᓂᑦ ᐅᕝᕙᓘᓐᓃᑦ ᐱᔪᓐᓇᐅᑏᑦ ᖃᓄᐃᓕᖓᓂᖏᑦ, ᑐᑭᒧᐊᒃᑎᑦᑎᔨ 
ᑎᑎᖅᑲᑎᒍᑦ ᐃᓂᖅᑎᕆᔪᓐᓇᖅᑐᖅ ᐊᐅᓚᑦᑎᔨᒧᑦ ᓇᓗᓇᐃᖅᓯᓗᓂ 

(a) ᐱᔾᔪᑕᐅᔪᑦ ᐃᓂᖅᑎᕆᓂᕐᒧᑦ; 
(b) ᐊᐅᓚᔾᔭᒋᐊᕈᑏᑦ ᐊᐅᓚᑦᑎᔨᐅᑉ ᐱᓕᕆᐊᕆᒋᐊᓕᖏᑦ ᐱᔾᔪᑎᒋᓗᒍ 

ᒪᓕᑦᑎᐊᙱᓐᓂᕐᒧᑦ; 
(c) ᑭᖑᓪᓕᖅᐹᖅ ᐅᓪᓗᕆᔪᓐᓇᖅᑕᖓ ᑕᒪᒃᑯᐊ ᐱᓕᕆᐊᒃᓴᐃᑦ 

ᐱᓕᕆᐊᖑᓂᐊᖅᑎᓪᓗᒋᑦ; ᐊᒻᒪᓗ 
(d) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐊᔪᐃᓐᓇᕆᐊᒃᑲᓐᓂᖁᔨᒻᒪᖔᑕ 

ᐃᓂᖅᑎᕆᔾᔪᑎᒥᑦ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ. 
 
ᐱᔪᓐᓇᐅᑎᑦ ᓄᖅᑲᖅᑎᑕᐅᔪᑦ 
9. (1) ᑐᑭᒧᐊᒃᑎᑦᑎᔨ ᓄᖅᑲᖅᑎᑦᑎᔪᓐᓇᖅᑐᖅ ᐱᔪᓐᓇᐅᑎᒥᒃ ᐸᐃᕆᕝᕕᖕᒧᑦ ᑭᓯᐊᓂ 
ᑖᓐᓇ ᑐᑭᒧᐊᒃᑎᑦᑎᔨ ᐱᔾᔪᑎᖃᑦᑎᐊᖅᐸᑦ ᐅᒃᐱᕈᓱᓪᓗᓂ ᑖᒃᑯᓂᖓ 

(a) ᐋᓐᓂᐊᖅᑖᖅᑕᐃᓕᒪᓂᖅ, ᐊᑦᑕᕐᓇᖅᑕᐃᓕᒪᓂᖅ ᐅᕝᕙᓘᓐᓃᑦ 
ᖃᓄᐃᙱᑦᑎᐊᕐᓂᖅ ᓄᑕᖅᑲᒧᑦ ᐸᐃᕆᕕᖕᒦᑦᑐᓄᑦ 
ᐊᑦᑕᕐᓇᖅᑐᒦᒋᐊᖏᑦ; 

(b) ᐊᐅᓚᑦᑎᔨ ᐱᔨᑦᑎᕋᖅᑕᐅᓯᒪᔪᖅ ᐃᓂᖅᑎᕆᓂᕐᒥᒃ ᒪᓕᓪᓗᒍ 
ᐃᓚᖓᓂ 8-ᒥᒃ ᐊᒻᒪᓗ ᖃᓄᐃᓕᐅᕈᑕᐅᔭᕆᐊᓖᑦ 
ᐱᓕᕆᐊᖑᓯᒪᙱᑦᑐᑦ ᐃᓂᖅᑎᕆᓂᕐᒧᑦ ᐃᓱᓕᕝᕕᒃᓴᖓ 
ᑎᑭᓚᐅᙱᑎᓪᓗᒍ ᐃᓂᖅᑎᕆᔾᔪᑎᒥ; ᐅᕝᕙᓘᓐᓃᑦ 

(c) ᐊᐅᓚᑦᑎᔨ ᒪᓕᑦᑎᐊᙱᓐᓂᕐᒧᑦ ᑕᕝᕙᓂ ᐱᖁᔭᕐᒥ, 
ᒪᓕᒃᑕᐅᒋᐊᖃᖅᐸᒃᑐᓂᑦ ᐅᕝᕙᓘᓐᓃᑦ ᐱᔪᓐᓇᐅᑏᑦ 
ᖃᓄᐃᓕᖓᓂᖏᓄᑦ, ᐊᒻᒪᓗ 
(i) ᒪᓕᑦᑎᐊᙱᓐᓂᕐᒧᑦ ᐱᒻᒪᕆᐅᒪᑦ ᓈᒻᒪᑐᐃᓐᓇᙱᑦᑐᓂ 

ᑭᓯᐊᓂ ᐊᑐᐃᓐᓇᐅᔪᖃᕐᓗᓂ ᐃᓂᖅᑎᕆᔾᔪᒃᑎᒃᓴᓂᑦ, 
ᐅᕝᕙᓘᓐᓃᑦ 

(ii) ᒪᓕᑦᑎᐊᙱᓐᓂᕐᒧᑦ ᖃᓄᐃᑦᑑᓂᖓᓂᒃ ᐃᒃᐱᒋᓗᒍ 
ᐊᑕᐅᓯᐅᙱᑦᑐᖅ ᐃᓂᖅᑎᕆᔾᔪᑎ ᑐᓂᔭᐅᓵᓚᐅᖅᑐᖅ 
ᐊᐅᓚᑦᑎᔨᒧᑦ. 

 
ᐱᔪᓐᓇᐅᑎᒧᑦ ᓄᖅᑲᖔᖅᑎᑕᐅᓃᑦ − ᖃᐅᔨᓴᕈᓐᓇᙱᓐᓂᕐᒧᑦ 

(2) ᑐᑭᒧᐊᒃᑎᑦᑎᔨ ᓄᖅᑲᖅᑎᑦᑎᔭᕆᐊᓕᒃ ᐱᔪᓐᓇᐅᑎᒥᒃ ᐸᐃᕆᕝᕕᖕᒧᑦ ᑭᓯᐊᓂ 
ᐃᒪᐃᑉᐸᑦ 

(a) ᐸᐃᕆᕝᕕᒃ ᐱᓪᓗᒍ ᐊᐅᓚᓂᖃᖅᑐᖅ ᐃᒡᓗᒥ, ᐃᒡᓗᖃᕐᕕᐅᔪᖅ 
ᐊᖏᙱᑉᐸᑦ ᖃᐅᔨᓴᖅᑕᐅᓂᕐᒧᑦ ᐸᐃᕆᕕᐅᑉ ᐃᑲᕐᕋᖏᓐᓂ 
ᐃᖅᑲᓇᐃᔭᕐᓇᐅᑎᓪᓗᒍ; ᐅᕝᕙᓘᓐᓃᑦ 

(b) ᐊᓯᐊᒍᑦ ᑕᐃᒪᐃᑐᖃᖅᑎᓪᓗᒍ, ᐊᐅᓚᑦᑎᔨ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎ ᐸᐃᕆᕕᖕᒥᑦ ᑖᓐᓇ ᑐᑭᒧᐊᒃᑎᑦᑎᔨ 
ᓄᖅᑲᖅᑎᑦᑎᓗᓂ ᖃᐅᔨᓴᕐᓂᕐᒧᑦ. 

 
ᓄᖅᑲᖓᑎᑕᐅᓂᕐᒧᑦ ᖃᐅᔨᒃᑲᐃᔾᔪᑎ 

(3) ᓄᖃᖓᑎᑕᐅᑲᐃᓐᓇᑎᓪᓗᒍ ᐱᔪᓐᓇᐅᑎᑦ ᐸᐃᕆᕕᒻᒧᑦ, ᑖᓐᓇ ᑐᑭᒧᐊᒃᑎᑦᑎᔨ 
ᖃᐅᔨᒃᑲᐃᔾᔪᑎᒥᒃ ᐱᔨᑦᑎᕋᕆᐊᖃᖅᐳᖅ ᐅᑯᓂᖓ ᑐᑭᓯᐊᔾᔪᑎᒃᓴᓂᒃ ᐊᐅᓚᑦᑎᔪᒧᑦ 
ᐸᐃᕆᕝᕕᖕᒥ: 

(a) ᐱᔾᔪᑎᖏᑦ ᓄᖅᑲᖓᑎᑕᐅᑲᐃᓐᓇᓂᕐᒧᑦ; 
(b) ᖃᓄᐃᓕᐅᕈᑕᐅᔪᑦ ᐊᐅᓚᑦᑎᔨᐅᑉ ᐱᓕᕆᐊᕆᒋᐊᓕᖏᑦ ᓯᕗᓂᐊᒍ 

ᐱᔪᓐᓇᐅᑎᖏᑦ ᐃᓕᔭᐅᑲᓐᓂᓚᐅᙱᓐᓂᖏᓐᓂᑦ; 
(c) ᑭᓯᐊᓂ ᐊᑑᑎᖃᖅᐸᑦ, ᐃᓱᓕᕝᕕᒃᓴᖓ ᑖᒃᑯᓂᖓ 

ᖃᓄᐃᓕᐅᕈᑕᐅᔪᓂᒃ; 
(d) ᑐᑭᓯᐊᔾᔪᑎᒃᓴᐃᑦ ᖃᓄᖅ ᑐᒃᓯᕋᕐᓂᖅ ᐱᔪᓐᓇᐅᑎᓂᒃ 

ᐃᓕᔭᐅᒃᑲᓐᓂᕐᓂᕐᒧᑦ; 
(e) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐊᔪᐃᓐᓇᕆᐊᒃᑲᓐᓂᕈᓐᓇᕐᒪᖔᑕ 

ᓄᖅᑲᖓᑎᑕᐅᑲᐃᓐᓇᖅᑎᓪᓗᒋᑦ ᑖᒃᑯᓄᖓ 
ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ. 

ᕿᒥᕐᕈᔭᐅᔪᖅ ᑐᑭᒧᐊᒃᑎᑦᑎᔨᒧᑦ 
(4) ᑭᓯᐊᓂ ᐱᔪᓐᓇᐅᑎ ᓄᖅᑲᖅᑎᑕᐅᒃᐸᑦ ᒪᓕᓪᓗᒍ ᑖᔅᓱᒪ ᐃᓚᖓᓄᑦ 

ᑎᓕᔭᐅᓯᒪᔪᖅ ᑐᑭᒧᐊᒃᑎᑦᑎᔨᒧᑦ, 
(a) ᓄᖅᑲᖓᑎᑕᐅᑲᐃᓐᓇᕐᓂᖅ ᐊᑐᕈᓐᓇᕐᓂᐊᖅᑐᖅ ᑭᓯᐊᓂ ᐃᓱᓕᑉᐸᑦ 

ᐱᖓᔪᐊᓐᓂ ᐅᓪᓗᖓ ᐃᖅᑲᓇᐃᔭᕐᓇᐅᑉ ᐅᓪᓗᖓᓂ ᓯᕗᓂᐊᒍ 
ᐅᓪᓗᖓᑕ ᓄᖅᑲᖓᑎᑕᐅᓂᖓᓄᑦ; 

(b) ᑎᓕᔭᐅᓯᒪᔪᖅ ᑕᕝᕙᓴᐃᓐᓇᖅ ᑐᓴᖅᑎᑦᑎᔭᕆᐊᖃᖅᐳᖅ 
ᑐᑭᒧᐊᒃᑎᑦᑎᔨᒥᒃ ᓄᖅᑲᖔᖅᑎᑕᐅᓂᕐᒧᑦ ᐊᒻᒪᓗ ᐱᔾᔪᑕᐅᔪᓄᑦ; 
ᐊᒻᒪᓗ 

(c) ᑐᑭᒧᐊᒃᑎᑦᑎᔨ ᐃᒪᐃᑐᐃᓐᓇᕆᐊᓕᒃ, ᓯᕗᓂᐊᒍ 
ᕿᒥᕐᕈᓚᐅᖅᑎᓪᓗᒋ ᐱᔾᔪᑎᖏᑦ ᓄᖃᖓᑎᑕᐅᑲᐃᓐᓇᓂᕐᒧᑦ, 
ᐅᖓᕙᕆᐊᕐᓗᒍ ᓄᖅᑲᖓᑎᑕᐅᑲᐃᓐᓇᕐᓂᖅ ᑭᓯᐊᓂ 
ᐃᓚᓕᐅᑎᓗᒋᑦ ᐊᑐᖅᑕᐅᔭᕆᐊᓕᖕᓂᑦ ᑕᕝᕙᓂ ᐃᓚᖓᓂ. 

 
ᑐᒃᓯᕋᐅᑎ ᐅᑎᖅᑎᑕᐅᔪᒃᓴᑦ 

(5) ᐊᐅᓚᑦᑎᔨ ᐱᔪᓐᓇᐅᑎᑖᕋᓱᒍᓐᓇᖅᑐᖅ ᑐᑭᒧᐊᒃᑎᑦᑎᔨᒧᑦ ᐅᑎᖅᑎᑕᐅᓂᖓᓄᑦ 
ᐱᔪᓐᓇᐅᑎᓂᑦ ᓄᖅᑲᖅᑎᑕᐅᔪᖅ ᒪᓕᓪᓗᒍ ᐃᓚᒃᑲᓐᓂᖓᓂ (1) ᐅᑎᖅᑎᑕᐅᓗᓂ ᑭᓯᐊᓂ 
ᐃᒪᐃᑉᐸᑦ 

(a) ᐱᓕᕆᓯᒪᓕᖅᑐᑦ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᔾᔪᑎᒥᒃ 
ᓄᖅᑲᖅᑎᑕᐅᓂᐊᕐᓂᕐᒥᓂᒃ; ᐅᕝᕙᓘᓐᓃᑦ 

(b) ᐊᓯᖏᓐᓂᒃ ᐱᓕᕆᓯᒪᔪᑦ ᐱᓕᕆᐊᖃᖅᑐᑎᒃ ᐱᔾᔪᑕᐅᔪᓂᒃ 
ᓄᖅᑲᖓᑎᑕᐅᑲᐃᓐᓇᓂᕐᒧᑦ. 

 
ᓇᓗᓇᐃᖅᓯᔾᔪᑎᑦ ᑐᑭᓯᐊᔾᔪᑎᒃᓴᑦ 

(6) ᑐᒃᓯᕋᖅᑐᖃᓚᐅᖅᑎᓪᓗᒍ ᒪᓕᓪᓗᒍ ᐃᓚᒃᑲᓐᓂᖓᓂ (5)-ᒥᒃ, ᑖᓐᓇ 
ᑐᑭᒧᐊᒃᑎᑦᑎᔨ ᖃᐅᔨᓇᓱᒋᐊᖃᖅᐳᖅ 

(a) ᑖᓐᓇ ᐊᐅᓚᑦᑎᔨᐅᔪᖅ ᖃᓄᐃᓕᐅᕆᐊᕈᑎᖃᖅᓯᒪᔪᖅ 
ᑎᑎᕋᖅᓯᒪᔪᓂᑦ ᖃᐅᔨᒃᑲᐃᔾᔪᑎᖏᓐᓂᒃ 
ᓄᖅᑲᖓᑎᑕᐅᑲᐃᓐᓇᕐᓂᕐᒧᑦ; ᐅᕝᕙᓘᓐᓃᑦ 

(b) ᐊᐅᓚᑦᑎᔨ ᐊᓯᖏᓐᓂᒃ ᐱᓕᕆᓯᒪᔪᖅ, ᑐᑭᒧᐊᒃᑎᑦᑎᔨᐅᑉ 
ᐃᓱᒪᒋᔭᖓᒍᑦ, ᓈᒻᒪᒃᑑᒐᓗᐊᑦ ᑕᒪᒃᑯᐊ ᐱᔾᔪᑕᐅᔪᑦ 
ᓄᖅᑲᖅᑎᑕᐅᓯᒪᓂᕐᒧᑦ. 

 
ᖃᐅᔨᓴᕐᓃᑦ 

(7) ᓇᓗᓇᐃᒋᐊᒃᑲᓐᓂᖁᓪᓗᒍ, ᑐᑭᒧᐊᒃᑎᑦᑎᔨ ᐱᓕᕆᐊᖃᕈᓐᓇᕐᑐᖅ 
ᖃᐅᔨᓴᕐᓂᕐᒧᑦ ᐱᔾᔪᑎᒋᓗᒍ ᐃᓱᒪᓕᐅᕋᓱᐊᕐᓂᕐᒧᑦ ᐃᓚᒃᑲᓐᓂᖓᓂ (6)-ᒥᒃ. 
 
ᐅᑎᖅᑎᑦᑎᓂᖅ 

(8) ᑐᑭᒧᐊᒃᑎᑦᑎᔨ ᐅᑎᖅᑎᑦᑎᔭᕆᐊᓕᒃ ᓄᖅᑲᖓᑎᑕᐅᓯᒪᔪᓂ ᐱᔪᓐᓇᐅᑎᒥᒃ 
ᑭᓯᐊᓂ ᐃᒪᐃᑉᐸᑦ 

(a) ᑐᑭᒧᐊᒃᑎᑦᑎᔨ ᖃᐅᔨᓚᐅᖅᑐᖅ ᐊᐅᓚᑦᑎᔨ 
ᖃᓄᐃᓕᐅᖅᓯᒪᓕᕐᓂᖓᓂᒃ ᑎᑎᕋᖅᓯᒪᔪᓂᑦ ᖃᐅᔨᒃᑲᐃᔾᔪᑎᒥᒃ 
ᓄᖃᖓᑎᑕᐅᓚᐅᑲᖕᓂᕐᒥᓂᒃ; 

(b) ᑐᑭᒧᐊᒃᑎᑦᑎᔨ ᖃᐅᔨᓚᐅᖅᑐᖅ ᑖᓐᓇ ᐊᐅᓚᑦᑎᔨ ᐊᓯᖏᓐᓂᑦ 
ᖃᓄᐃᓕᐅᖅᓯᒪᓕᖕᒪᖔᑦ, ᑐᑭᒧᐊᒃᑎᑦᑎᔨᐅᑉ ᐃᓱᒪᒋᔭᖓᒍᑦ, 
ᓈᒻᒪᓪᓗᑎᒃ ᓴᖅᑭᑦᑎᒋᐊᒃᓴᖅ ᐱᔾᔪᑕᐅᔪᓂᒃ ᓄᖅᑲᖓᑎᑕᐅᓂᕐᒧᑦ; 
ᐅᕝᕙᓘᓐᓃᑦ 

(c) ᓄᖅᑲᖅᑎᑕᐅᓯᒪᑲᐃᓐᓇᕐᓂᕈᓂ ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ, 
ᑐᑭᒧᐊᒃᑎᑦᑎᔨ ᐃᒪᐃᓯᒪᔪᖅ 
(i) ᖃᐅᔨᓴᕌᓂᒍᓐᓇᓚᐅᖅᑐᖅ, ᐊᒻᒪᓗ 
(ii) ᑐᑭᒧᐊᒃᑎᑦᑎᔨ ᓄᖅᑲᖅᑎᑦᑎᓯᒪᙱᒻᒥᔪᖅ ᐱᔪᓐᓇᐅᑎᒥᒃ 

ᒪᓕᓪᓗᒍ ᐃᓚᒃᑲᓐᓂᖓᓂ (1)-ᒥᒃ. 
 
ᖃᐅᔨᒃᑲᐃᔾᔪᑎ ᐅᑎᖅᑎᑕᐅᓯᒪᙱᑦᑐᓄᑦ 

(9) ᑭᓯᐊᓂ ᐃᒪᐃᑉᐸᑦ, ᑐᒃᓯᕋᖅᑐᖃᓚᐅᖅᑎᓪᓗᒍ ᐅᑎᖅᑎᑦᑎᔪᒪᔪᓂ 
ᓄᖅᑲᖅᑎᑕᐅᓯᒪᔪᒥᒃ ᐱᔪᓐᓇᐅᑎᒥᒃ ᒪᓕᓪᓗᒍ ᐃᓚᒃᑲᓐᓂᖓᓂ (5)-ᒥᒃ, ᑐᑭᒧᐊᒃᑎᑦᑎᔨ 
ᐅᑎᖅᑎᓯᔮᖏᑐᖅ ᐱᔪᓐᓇᐅᑎᒥᒃ, ᑖᓐᓇ ᑐᑭᒧᐊᒃᑎᑦᑎᔨ ᑐᓂᓯᔭᕆᐊᓕᒃ ᖃᐅᔨᒃᑲᐃᔾᔪᑎᒥᒃ 
ᐅᑯᓂᖓ ᐃᓗᓕᖃᕐᓗᓂ ᑐᑭᓯᐊᔾᔪᑎᒃᓴᓂᑦ ᐊᐅᓚᑦᑎᔨᒧᑦ ᐸᐃᕆᕕᖕᒥᑦ: 

(a) ᐱᔾᔪᑎᖏᑦ ᐅᑎᖅᑎᑕᐅᙱᓐᓂᖏᓐᓄᑦ ᐱᔪᓐᓇᐅᑎᑦ; 

(b) ᐅᖃᖅᓯᒪᔪᑎᒃ ᐊᐅᓚᑦᑎᔨᐅᔪᖅ ᑐᒃᓯᕋᒃᑲᓐᓂᑐᐃᓐᓇᕆᐊᓕᒃ 
ᐅᑎᖅᑎᑦᑎᕐᓂᐊᕐᓗᓂ ᑕᒪᒃᑯᐊ ᐱᔾᔪᑕᐅᔪᑦ ᐅᖃᐅᓯᕆᓗᒋᑦ; ᐊᒻᒪᓗ 

(c) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐊᔪᐃᓐᓇᕆᐊᒃᑲᓐᓂᕈᓐᓇᕐᒪᖔᑕ 
ᓄᖅᑲᖓᑎᑕᐅᑲᐃᓐᓇᑎᓪᓗᒋᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ. 

 
ᐱᔪᓐᓇᐅᑎᑦ ᐊᑐᕈᓐᓃᖅᑎᑕᐅᓂᖓ 
10. (1) ᑐᑭᒧᐊᒃᑎᑦᑎᔨ ᖁᔭᓈᖅᓯᔪᓐᓇᖅᑐᖅ ᐱᔪᓐᓇᐅᑎᒥᒃ ᐸᐃᕆᕝᕕᖕᒧᑦ ᑭᓯᐊᓂ 
ᐃᒪᐃᑉᐸᑦ 

(a) ᐊᐅᓚᑦᑎᔨ ᐸᐃᕆᕝᕕᖕᒥᑦ ᐅᖃᐅᓯᖃᙱᑉᐸᑦ ᐱᔾᔪᑕᐅᔪᓄᑦ ᑖᒃᑯᐊ 
ᐱᔪᓐᓇᐅᑎ ᓄᖅᑲᖅᑎᑕᐅᓂᖓᓄᑦ ᐃᓚᒃᑲᓐᓂᖓᓂ 9(1)-ᒥᒃ 
ᐃᓱᓕᕝᕕᒃᓴᖓ ᑎᑭᓚᐅᙱᑎᓪᓗᒍ ᓄᖅᑲᖅᑎᑕᐅᓂᐊᕐᓂᕐᒧᑦ 
ᖃᐅᔨᒃᑲᐃᔾᔪᑎᒥᑦ; 

(b) ᐱᔪᓐᓇᐅᑎ ᓄᖅᑲᖅᑎᑕᐅᓯᒪᓵᖅᐳᖅ ᒪᓕᓪᓗᒍ 
ᐃᓚᒃᑲᓐᓂᖓᓂ 9(1)-ᒥᒃ ᐊᒻᒪᓗ ᑖᒃᑯᐊ ᓄᑖᖅ ᓄᑕᕋᖅ 
ᐊᑦᑕᕐᓇᖅᑐᒦᖅᑐᓂ ᐅᕝᕙᓘᓐᓃᑦ ᒪᓕᙱᓐᓂᕐᒧᑦ ᑕᕝᕙᓂ ᐱᖁᔭᕐᒥ 
ᐃᒪᐃᑉᐳᖅ, ᐃᓄᑑᒐᓗᐊᕈᓂ ᐅᕝᕙᓘᓐᓃᑦ ᑲᑎᙵᒐᓗᐊᕈᓂ 
ᓄᖅᑲᖅᑎᑕᐅᓚᐅᖅᓯᒪᔪᓄᑦ, ᐱᒻᒪᕆᐅᒪᑦ ᓈᒻᒪᑐᐃᓐᓇᙱᑦᑐᓂ 
ᑭᓯᐊᓂ ᓄᖅᑲᖅᑎᑦᑎᑐᐃᓐᓇᕆᐊᒃᓴᖅ ᐱᔪᓐᓇᐅᑎᒥᒃ; 

(c) ᐊᐅᓚᑦᑎᔨ ᐸᓯᔭᒃᓴᐅᓯᒪᔪᖅ ᐱᕋᔭᖕᓂᕐᒧᑦ ᑕᕝᕙᓂ ᐱᖁᔭᕐᒥ ᐊᒻᒪᓗ 
ᐱᕋᔭᖕᓂᖓ ᐱᒻᒪᕆᐅᒪᑦ ᓈᒻᒪᑐᐃᓐᓇᙱᑦᑐᓂ ᑭᓯᐊᓂ 
ᓄᖅᑲᖅᑎᑦᑎᑐᐃᓐᓇᕆᐊᒃᓴᖅ ᐱᔪᓐᓇᐅᑎᒥᒃ; ᐅᕝᕙᓘᓐᓃᑦ 

(d) ᐱᔪᓐᓇᐅᑎᖓ ᓄᖅᑲᖅᑎᑕᐅᓯᒪᔪᖅ ᒪᓕᓪᓗᒍ 
ᐃᓚᒃᑲᓐᓂᖓᓂ 9(2)-ᒥᒃ ᐅᖓᑖᓄᑦ ᒪᕐᕈᐃᕐᓗᓂ ᐃᓗᐊᓂ 24-ᓂ 
ᑕᖅᑭᓂᑦ ᐊᑐᖅᑎᓪᓗᒍ. 

 
ᐊᑐᕈᓐᓃᖅᑎᑕᐅᓂᕐᒧᑦ ᖃᐅᔨᒃᑲᐃᔾᔪᑎ 

(2) ᐊᑐᕈᓐᓃᖅᑎᑦᑎᓂᐊᕐᓗᓂ ᐱᔪᓐᓇᐅᑎᒥᒃ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ 
ᐃᓂᒋᔭᐅᔪᒧᑦ, ᑖᓐᓇ ᑐᑭᒧᐊᒃᑎᑦᑎᔨ ᖃᐅᔨᒃᑲᐃᔾᔪᑎᒥᒃ ᐱᔨᑦᑎᕋᕆᐊᖃᖅᐳᖅ ᐅᑯᓂᖓ 
ᑐᑭᓯᐊᔾᔪᑎᒃᓴᓂᒃ ᐊᐅᓚᑦᑎᔨᒧᑦ ᐸᐃᕆᕝᕕᖕᒥ: 

(a) ᐱᔾᔪᑎᖏᑦ ᐊᑐᕈᓐᓃᖅᑎᑕᐅᓂᕐᒧᑦ; 
(b) ᑐᑭᓯᐊᔾᔪᑎᒃᓴᐃᑦ ᖃᓄᖅ ᐊᔪᐃᓐᓇᕆᐊᒃᑲᓐᓂᕈᑕᐅᔪᓐᓇᕐᒪᖔᑕ 

ᐊᑐᕈᓐᓃᖅᑎᑕᐅᓂᖏᓐᓄᑦ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ 
ᑲᑎᒪᔩᑦ; 

(c) ᐅᖃᖅᓯᒪᔪᑦ ᐱᔪᓐᓇᐅᑎᒥ ᐃᓕᔭᐅᒃᑲᓐᓂᕈᓐᓇᕐᓂᖓᓂᒃ 
ᐊᔪᐃᓐᓇᕆᐊᒃᑲᓐᓂᕐᓂᒃᑯᑦ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ 
ᑲᑎᒪᔩᑦ; 

(d) ᐅᖃᖅᓯᒪᔪᑦ ᑖᓐᓇ ᐊᐅᓚᑦᑎᔨ ᑐᒃᓯᕋᕈᓐᓇᖅᑐᖅ ᓄᑖᒥᑦ 
ᐱᔪᓐᓇᐅᑎᓂᑦ ᐊᖏᕈᑕᐅᓯᒪᔪᑦ ᒪᓕᓪᓗᒍ ᐃᓚᖓᓂ 5-ᒥᒃ. 

ᐊᔪᐃᓐᓈᕆᓂᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ ᑮᓇᐅᔭᓂᒃ ᐃᓱᒪᓕᐅᕈᑕᐅᔪᓂᒃ 
 
ᐊᔪᐃᓐᓇᕆᐊᒃᑲᓐᓂᕐᓂᖅ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᕐᑐᓄᑦ ᑲᑎᒪᔩᑦ 
11. (1) ᐱᔾᔪᑎᒋᓗᒍ ᐃᓚᒃᑲᓪᓕᖓᓂ (2)-ᒥᒃ, ᑐᒃᓯᕋᖅᑐᖅ ᐅᕝᕙᓘᓐᓃᑦ ᐊᐅᓚᑦᑎᔨ 
ᐅᓂᕐᓗᒍᓐᓇᖅᐳᖅ ᐅᑯᓂᖓ ᐃᓱᒪᓕᐅᕈᑕᐅᔪᓂᒃ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ 
ᑲᑎᒪᔩᑦ ᐃᓗᐊᓂ ᐅᓪᓗᑦ 30-ᓂ ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐃᔾᔪᑎ 
ᐃᓱᒪᓕᐅᕈᑕᐅᔪᓂᒃ: 

(a) ᐃᓂᖅᑎᕆᓂᖅ; 
(b) ᑐᓂᓯᔪᒪᙱᓐᓂᖅ ᐱᔪᓐᓇᐅᑎᒥᒃ; 
(c) ᓄᑖᙳᕆᐊᖅᑕᐅᙱᑦᑐᑦ ᐱᔪᓐᓇᐅᑎᑦ; 
(d) ᐱᔪᓐᓇᐅᑎᒥᒃ ᓄᖅᑲᖔᖅᑎᑦᑎᓚᐅᑲᖕᓂᖅ; 
(e) ᐱᔪᓐᓇᐅᑎᒥᒃ ᐅᑎᖅᑎᑦᑎᙱᓂᖅ; 
(f) ᐱᔪᓐᓇᐅᑎᒥᒃ ᐊᑐᕈᓐᓃᖅᑎᑦᑎᓂᖅ; 
(g) ᕿᐱᓗᖕᓂᖅ ᑮᓇᐅᔭᖅᑖᖅᑎᑦᑎᔭᕆᐊᒃᓴᖅ ᑮᓇᐅᔭᖃᖅᑎᑕᐅᔾᔪᑎᒃᑯᑦ 

ᓴᖅᑭᑕᐅᓯᒪᔪᖅ ᒪᓕᓪᓗᒍ ᒪᓕᒃᑕᐅᒋᐊᖃᖅᐸᒃᑐᓂᑦ; 
(h) ᓄᖅᑲᖓᑎᑕᐅᑲᐃᓐᓇᕐᓂᖅ ᓄᖅᑲᑎᑦᓯᓂᕐᒥᓪᓘᓐᓃᑦ 

ᑮᓇᐅᔭᖃᖅᑎᑕᐅᓂᕐᒧᑦ ᒪᓕᓪᓗᒍ ᑮᓇᐅᔭᖃᖅᑎᑕᐅᓂᕐᒧᑦ 
ᐱᓕᕆᐊᓂᑦ ᓴᖅᑭᖅᑕᐅᓯᒪᔪᑦ ᒪᓕᓪᓗᒍ ᒪᓕᒃᑕᐅᒋᐊᖃᖅᐸᒃᑐᓂᑦ. 

 
ᑎᓕᔭᐅᔫᑉ ᐃᓱᒪᓕᐊᖓ ᕿᒥᕐᕈᔭᐅᖅᑳᕆᐊᓕᒃ 

(2) ᐃᓱᒪᓕᐊᕆᔭᐅᔪᖅ ᑎᓕᔭᐅᔪᒧᑦ ᑖᓐᓇ ᑐᑭᒧᐊᒃᑎᑦᑎᔨ 
ᐅᓐᓂᕐᓗᒍᑕᐅᔪᓐᓇᙱᑦᑐᖅ ᒪᓕᓪᓗᒍ ᑖᔅᓱᒪ ᐃᓚᖓᓂ, ᑭᓯᐊᓂ ᐃᓱᒪᓕᐊᕆᔭᖓ 
ᑐᑭᒧᐊᑦᑎᑦᓯᔨᐅᑉ ᑭᖑᓂᖓᒍᑦ ᕿᒥᕐᕈᓂᐅᑉ ᒪᓕᓪᓗᒍ ᐃᓚᖓᓂ 42-ᒥᒃ 
ᐊᔪᐃᓐᓇᕆᐊᒃᑲᓐᓂᕈᑕᐅᔪᓐᓇᖅᑐᖅ ᒪᓕᓪᓗᒍ ᑖᔅᓱᒪ ᐃᓚᖓᓂ. 
 
ᐊᔪᐃᓐᓇᕆᐊᒃᑲᓐᓂᕐᓂᖅ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ- 
ᖃᓄᐃᓕᐅᙱᓐᓂᖅ 

(3) ᑐᒃᓯᕋᖅᑐᖅ ᐅᕝᕙᓘᓐᓃᑦ ᐊᐅᓚᑦᑎᔨ ᐅᓐᓂᕐᓗᒍᓐᓇᖅᐳᖅ ᑐᑭᒧᐊᒃᑎᑦᑎᔨᒧᑦ 
ᑲᔪᓯᑎᑦᑎᖏᓐᓂᖓᓄᑦ 

(a) ᑭᐅᓂᐊᕐᓗᓂ ᑐᒃᓯᕋᖅᑐᒧᑦ ᐱᔪᓐᓇᐅᑎᒧᑦ ᑭᓯᐊᓂ 30-ᓂ ᐅᓪᓗᐃᑦ 
ᖄᖏᓚᐅᖅᑎᓪᓗᒋᑦ ᑖᒃᓱᒧᖓ ᑐᑭᒧᐊᖅᑎᑦᑎᔨᒧᑦ 
ᑐᓂᔭᐅᓚᐅᖅᑎᓪᓗᒍ ᑐᒃᓯᕋᐅᑎᒃ ᐃᓗᓕᖃᖅᑐᓂᒃ ᑐᑭᓯᐊᔾᔪᑎᒃᓴᓂᒃ 
ᐊᒻᒪᓗ ᑎᑎᖅᑲᓂᒃ ᓇᓗᓇᐃᔭᖅᓯᒪᔪᑦ ᒪᓕᒐᕋᓛᓂᒃ; 

(b) ᓄᑖᙳᑎᑦᑎᓂᕐᒥᑦ ᐱᔪᓐᓇᐅᑎᒥᑦ ᒪᓕᓪᓗᒍ ᐃᓚᖓᓂ 6-ᒥᒃ; 
ᐅᕝᕙᓘᓐᓃᑦ 

(c) ᑭᐅᓗᓂ ᑐᒃᓯᕋᐅᑎᒧᑦ ᑮᓇᐅᔭᖃᖅᑎᑕᐅᔾᔪᑎᓄᑦ ᒪᓕᓪᓗᒍ 
ᑮᓇᐅᔭᖃᖅᑎᑕᐅᔾᔪᑎᑦ ᐱᓕᕆᐊᒃᓴᒃᑯᑦ ᐋᖅᑭᒃᑕᐅᓯᒪᔪᖅ 
ᒪᓕᒐᕋᓛᓂᒃ, ᐊᒥᓲᓂᕐᓴᐃᑦ ᐅᓪᓗᑦ ᓇᓗᓇᐃᖅᑕᐅᓯᒪᔪᑦ 
ᒪᓕᒐᕋᓛᓂᒃ ᖄᖏᖅᓯᒪᒃᐸᑕ ᑖᓐᓇ ᑐᑭᒧᐊᒃᑎᑦᑎᔨ ᐱᓚᐅᖅᑎᓪᓗᒍ 

ᑐᒃᓯᕋᐅᑎᒥᒃ ᐃᓗᓕᖃᖅᑐᓂᒃ ᑐᑭᓯᐊᔾᔪᑎᒃᓴᓂᒃ ᐊᒻᒪᓗ ᑎᑎᖅᑲᓂᒃ 
ᐊᑐᖁᔭᐅᓯᒪᔪᓂᒃ ᒪᓕᒐᕋᓛᑎᒍᑦ. 

 
ᐱᔾᔪᑎᖏᑦ ᐊᒻᒪᓗ ᐋᖅᑭᒋᐊᕈᑎᑦ ᐃᓱᒪᒋᔭᐅᔪᑦ 

(4) ᐊᔪᐃᓐᓇᕆᐊᒃᑲᓐᓂᕐᓂᖅ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (3)-ᒥᒃ 
ᐃᒪᐃᑦᑕᕆᐊᓕᒃ 

(a) ᑐᓂᓗᒍ ᐃᒃᓯᕙᐅᑕᖓᓐᓄᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ; 
ᐊᒻᒪᓗ 

(b) ᐋᖅᑭᒃᓯᓗᑎᒃ ᑐᑭᓯᓇᑦᑎᐊᖅᑐᓂᒃ ᐱᔾᔪᑎᓂᑦ ᑐᒃᓯᕋᖅᑕᒧᑦ ᐊᒻᒪᓗ 
ᐋᖅᑭᒋᐊᕈᑎᒃᓴᓄᑦ ᐃᓱᒪᒋᔭᐅᔪᓄᑦ. 

 
ᐱᔪᓐᓇᕐᓂᖅ ᑲᑎᖅᓱᐃᓂᕐᒥᑦ ᑐᑭᓯᐊᔾᔪᑎᒃᓴᓂᒃ 

(5) ᑖᒃᑯᐊ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᐃᒪᐃᒍᓐᓇᖅᑐᑦ, 
ᐃᖅᑲᖅᑐᐃᓂᐅᔪᒃᑯᑦ ᐊᔪᐃᓐᓈᕆᔨᖃᕆᐊᖃᖅᐳᖅ ᐊᒻᒪᓗ ᑐᑭᒧᐊᒃᑎᑦᑎᔨ 
ᐊᑐᐃᓐᓇᐅᑎᒃᓯᔭᕆᐊᓕ ᑎᑎᖅᑲᓂᒃ ᐊᒻᒪᓗ ᐊᓯᖏᓐᓂᒃ ᑐᑭᓯᐊᔾᔪᑎᒃᓴᓂᑦ 
ᓴᖅᑭᑦᑎᓂᐊᕐᓗᓂ ᐊᔪᐃᓐᓈᕆᔾᔪᑎᒥᑦ. 
 
ᐃᖅᑲᖅᑐᐃᔪᓕᕆᓂᖅ 

(6) ᓇᓗᓇᐃᒋᐊᒃᑲᓐᓂᖁᓪᓗᒍ, ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᑖᒃᑯᐊ 
ᐊᔪᐃᓐᓇᕆᐊᒃᑲᓐᓂᕆᐊᖃᖅᐳᑦ ᐊᖏᖅᑕᐅᓯᒪᔪᑎᒍ ᒪᓕᒐᐅᔪᓂᒃ ᐃᖅᑲᖅᑐᐃᓂᑐᐃᓐᓇᕐᒥ. 

 
ᒪᓕᒋᐊᓖᑦ ᖃᐅᔨᔾᔪᑕᐅᔪᓐᓇᖅᑐᑦ 

(7) ᐊᔪᐃᓐᓈᕆᔾᔪᑎᒥᑦ ᑭᖑᓂᐊᒍ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ 
ᒪᓕᙱᑦᑐᖅ ᐊᑑᑎᖃᖅᐸᑦ ᖃᐅᔨᔾᔪᑕᐅᔪᓐᓇᖅᑐᑦ ᐃᖅᑲᖅᑐᐃᕝᕕᑎᒍᑦ. 
 
ᐃᓱᒪᓕᐊᕆᔭᑦ ᐅᓐᓂᕐᓘᑎᑦ 

(8) ᐃᓗᐊᓂ ᐅᓪᓗᓂᑦ 15-ᓂ ᓯᕗᓂᐊᒍ ᖁᑦᑎᖕᓂᖅᓴᒧᑦ 
ᐅᓐᓂᕐᓗᒃᑐᖃᓚᐅᖅᑎᓪᓗᒍ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (3)-ᒥᒃ, ᑖᒃᑯᓄᖓ 
ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᐃᒪᐃᑦᑕᕆᐊᓖᑦ 

(a) ᐋᒃᑳᖅᓯᓗᓂ ᐅᓐᓂᕐᓗᒍᑕᐅᔪᒥᒃ ᐊᒻᒪᓗ ᓇᓗᓇᐃᖅᓯᓗᓂ 
ᑐᑭᒧᐊᒃᑎᑦᑎᔨᐅᑉ ᐃᓱᒪᓕᐊᕆᔭᖓᓂᒃ; ᐅᕝᕙᓘᓐᓃᑦ 

(b) ᓇᓗᓇᐃᕐᓗᒍ ᐅᓐᓂᕐᓘᑎ ᐊᑕᖏᖅᓯᒪᔪᒃᑯᑦ ᐅᕝᕙᓘᓐᓃᑦ 
ᐃᓚᐃᓐᓇᖓᒍᑦ, ᐊᒻᒪᓗ ᑕᐃᒪᐃᓐᓂᖓᓄᑦ ᖃᓄᑐᐃᓐᓇᖅ 
ᐃᓱᒪᒃᓴᖅᓯᐅᕐᓗᓂ ᑖᒃᓱᒪ ᑐᑭᒧᐊᖅᑎᑦᑎᔨᐅᑉ 
ᐋᖅᑭᒍᓐᓇᕋᔭᓚᐅᖅᑕᖓᓂᒃ. 

ᖃᐅᔨᒃᑲᐃᓂᖅ ᐃᓱᒪᓕᐅᕐᓂᕐᒧᑦ 
(9) ᑖᓐᓇ ᐃᒃᓯᕙᐅᑕᖅ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᐊᔾᔨᖏᓐᓂᒃ 

ᑐᓂᓯᔭᕆᐊᖃᖅᐳᖅ ᐃᓱᒪᓕᐅᕈᑕᐅᔪᓄᑦ ᒪᓕᓪᓗᒍ ᐃᓚᒃᑲᓐᓂᖓᓂ (8)-ᒥᒃ 
ᐊᔪᐃᓐᓇᕆᐊᒃᑲᓐᓂᖅᑐᒧᑦ ᐊᒻᒪᓗ ᑐᑭᒧᐊᖅᑎᑦᑎᔨᒧᑦ. 
 
ᐊᑐᓕᖅᑎᑕᐅᔪᑦ 

(10) ᑐᑭᒧᐊᒃᑎᑦᑎᔨ ᐊᑐᓕᖅᑎᑦᑎᔭᕆᐊᓕᒃ ᐃᓱᒪᓕᐅᕈᑕᐅᔪᓄᑦ ᐋᖅᑭᒃᑕᐅᓯᒪᔪᑦ 
ᑖᒃᑯᓇᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᒪᓕᓪᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (8)(b)-ᒥᒃ ᑭᓯᐊᓂ ᐃᓱᒪᓕᐅᕆᔭᐅᔪᑎᑐᑦ ᑐᑭᒧᐊᒃᑎᑦᑎᔨᒧᑦ. 
 
ᐃᓱᒪᓕᐊᕆᔭᐅᔪᖅ ᑭᖑᓪᓕᖅᐹᒥ 

(11) ᐱᔾᔪᑎᒋᓗᒍ ᐃᖅᑲᖅᑐᐃᕝᕕᒃᑯᑦ ᕿᒥᕐᕈᔭᐅᓂᖓ, ᐃᓱᒪᓕᐅᕈᑕᐅᔪᑦ ᑖᒃᑯᓇᖓ 
ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᑭᖑᓪᓕᖅᐹᖑᕗᖅ. 
 
ᐃᓱᒪᓕᐊᕆᔭᐅᔪᑦ ᑎᑎᕋᖅᑕᐅᓂᖏᑦ 

(12) ᑖᓐᓇ ᐃᒃᓯᕙᐅᑕᖅ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᓇᓗᓇᐃᖅᓯᒋᐊᓕ 
ᐃᓱᒪᓕᐊᕆᔭᐅᔪᓂ ᐊᒻᒪᓗ ᐱᔾᔪᑎᖏᑦ ᓴᖅᑭᔮᖅᑎᑕᐅᔪᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ 
ᑲᒪᒋᔭᐅᕙᑦᑐᑦ ᐅᕝᕙᓘᓐᓃᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ. 
 

ᐊᑐᖅᑕᐅᔭᕆᐊᓖᑦ ᐱᔪᓐᓇᐅᑎᓕᖕᓄᑦ ᐸᐃᕆᕝᕕᖕᓄᑦ 
 
ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᑦ ᐊᒻᒪᓗ ᐱᔨᑦᑎᕋᐅᑎᑦ 
12. ᐊᐅᓚᑦᑎᔨ ᐊᑐᐃᓐᓇᐅᑎᑦᑎᔭᕆᐊᓕᒃ ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᑦ ᐊᒻᒪᓗ 
ᐱᔨᑦᑎᕋᐅᑎᓂᒃ ᓇᓗᓇᐃᖅᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂᑦ. 
 
ᐃᖅᑲᓇᐃᔭᖅᑏᑦ ᐊᑐᒋᐊᖃᖅᑕᖏᑦ 
13. (1) ᐊᐅᓚᑦᑎᔨ ᓇᓗᓇᐃᖅᓯᒋᐊᓕᒃ ᐃᖅᑲᓇᐃᔭᖅᑎᓕᒫᓄᑦ ᐸᐃᕆᕕᖕᒥᑦ 
ᐱᔪᓐᓇᕐᓂᖏᓐᓂᑦ ᒪᓕᑦᑎᐊᕋᓗᐊᕐᒪᖔᑕ ᐊᒻᒪᓗ ᐊᓯᖏᑦ ᐊᑐᖅᑕᐅᔭᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᒪᓕᒃᑕᐅᒋᐊᖃᖅᐸᒃᑐᓂᑦ. 
 
ᐳᕙᒡᓗᖕᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᓇᓗᓇᐃᖅᓯᔾᔪᑎ 

(2) ᓯᕗᓪᓕᕐᒥ ᑕᖅᑮᑦ ᐱᖓᓱᑦ ᐃᖅᑲᓇᐃᔭᓚᐅᕐᑎᓪᓗᒍ ᐸᐃᕆᕕᖕᒥᑦ, ᑖᓐᓇ 
ᐊᐅᓚᑦᑎᔨᐅᔪᖅ ᑲᑎᖅᓱᐃᔭᕆᐊᓕᒃ ᓇᓗᓇᐃᕈᑎᒥᒃ ᒪᓕᒃᑕᐅᒋᐊᖃᖅᐸᒃᑐᓂᑦ 
ᐳᕙᒡᓗᖕᓂᕐᒧᑦ ᖃᐅᔨᓴᖅᑕᐅᓚᐅᕐᓂᕐᒥᓂᒃ. 
 
ᖃᓄᐃᓕᖓᓕᕐᓂᕆᔭᖏᑦ ᐱᔭᐅᔭᕆᐊᖃᙱᑦᑐᑦ 

(3) ᓇᓗᓇᐃᒋᐊᒃᑲᓐᓂᖁᓪᓗᒍ, ᓇᓗᓇᐃᖅᓯᔾᔪᑎ ᒪᓕᓪᓗᒍ 
ᐃᓚᒃᑲᓐᓂᖓᓂ (2) ᒥᒃ ᐃᓚᐅᑎᙱᑦᑐᖅ ᖃᓄᐃᓕᖓᔾᔪᑎᓂᒃ ᐳᕙᒃᓗᖕᓂᕐᒧᑦ 
ᖃᐅᔨᓴᕐᓂᕐᒥ. 

ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ ᖃᐅᔨᓴᖅᑕᐅᓂᖅ 

(4) ᐊᐅᓚᑦᑎᔨᐅᔪᖅ ᑲᑎᖅᓱᐃᔭᕆᐊᓕᒃ ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᔪᓂᒃ 
ᖃᐅᔨᓴᕈᑎᓂᒃ, ᐃᓚᒋᓗᒍ ᐊᑦᑕᕐᓇᖅᑐᒦᑎᑦᓯᓂᐊᖏᒃᑲᓗᐊᕐᒪᖔᖅ ᖃᐅᔨᓴᕈᑎᓂᒃ, ᐊᑐᓂ 
ᐃᖅᑲᓇᐃᔭᖅᑎᓂᑦ ᐸᐃᕆᕕᖕᒥ 

(a) ᐃᖅᑲᓇᐃᔭᒋᐊᓚᐅᙱᓐᓂᖏᓐᓂᒃ; ᐊᒻᒪᓗ 
(b) ᐊᕐᕌᒎᒃ ᒪᕐᕉᒃ ᐊᓂᒍᕌᖓᑕ. 

 
ᐊᖏᕐᕋᖏᓐᓂ−ᑐᙵᕕᓖᑦ ᓄᑕᖅᑲᑦ ᑲᒪᒋᔭᐅᕙᖕᓂᖏᓐᓄᑦ ᐃᓂᒋᔭᐅᔪᑦ 

(5) ᐊᐅᓚᑦᑎᔨ ᐸᐃᕆᕝᕕᖕᒧᑦ ᐊᐅᓚᑎᑕᐅᔪᒧᑦ ᐊᖏᕐᕋᒥ ᑲᑎᖅᓱᐃᔭᕆᐊᖃᖅᐳᖅ 
ᑖᒃᑯᓂᖓ ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ ᖃᐅᔨᓴᖅᑕᐅᓂᕐᒥᒃ, ᐃᓚᒋᓗᒍ 
ᐊᑦᑕᕐᓇᖅᑐᒦᑎᑦᓯᓂᐊᖏᒃᑲᓗᐊᕐᒪᖔᖅ ᖃᐅᔨᓴᕈᑎᓂᒃ, ᐊᑐᓂ ᐃᓐᓇᓕᒫᑦ 
ᐃᓪᓗᒥᐅᖃᑎᒌᒃᑐᓂᑦ 

(a) ᐱᒋᐊᓚᐅᙱᓐᓂᖏᓐᓂ ᐊᐅᓚᓂᕐᒧᑦ ᐸᐃᕆᕝᕕᖕᒥ; 
(b) ᐃᓐᓇᖅ ᐊᖏᕐᕋᐅᔾᔨᓚᐅᙱᑎᓪᓗᒍ ᐊᖏᕐᕋᒥᓂᒃ; ᐊᒻᒪᓗ 
(c) ᐊᕐᕌᒎᒃ ᒪᕐᕉᒃ ᐊᓂᒍᕌᖓᑕ. 

 
ᓇᓗᓇᐃᒃᑯᑕᑦ ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ ᖃᐅᔨᓴᖅᑕᐅᓂᕐᒧᑦ 

(6) ᑭᓯᐊᓂ ᐱᕋᔭᒃᓯᒪᓂᑰᖕᒪᖔᑦ ᖃᐅᔨᓴᖅᑕᐅᔾᔪᑎᒥᒃ, ᐃᓚᒋᓗᒍ 
ᐊᑦᑕᕐᓇᖅᑐᒦᑎᑦᓯᓂᐊᖏᒃᑲᓗᐊᕐᒪᖔᖅ ᖃᐅᔨᓴᕈᑎᓂᒃ, ᑲᑎᖅᓱᖅᑕᐅᔪᑦ ᒪᓕᓪᓗᒍ ᑖᔅᓱᒪ 
ᐃᓚᖓᓂ ᓇᓗᓇᐃᖅᓯᔪᑦ ᐱᑕᖃᕐᓂᖓᓂᒃ ᓇᓕᐊᖕᓂᑐᐃᓐᓇᖅ ᑎᑎᕋᖅᓯᒪᔪᓂᒃ, ᐊᓯᐊᒍᑦ 
ᑐᑭᒧᐊᒃᑎᑦᑎᔨᐅᑉ ᓇᓗᓇᐃᓚᐅᖅᐹ ᐃᓱᒫᓘᑎᐅᙱᓐᓂᕋᖅᑐᓂᐅ ᒪᓕᓪᓗᒍ 
ᐃᓚᒃᑲᓐᓂᖓᓂ (9)-ᒥᒃ, ᐊᐅᓚᑦᑎᔨ ᐃᒪᐃᑦᑕᕆᐊᓕᒃ 

(a) ᑐᓂᓯᓗᓂ ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ 
ᖃᐅᔨᓴᖅᑕᐅᓂᕐᒧᑦ, ᐃᓚᒋᓗᒍ 
ᐊᑦᑕᕐᓇᖅᑐᒦᑎᑦᓯᓂᐊᖏᒃᑲᓗᐊᕐᒪᖔᖅ ᖃᐅᔨᓴᕈᑎᓂᒃ, 
ᑐᑭᒧᐊᒃᑎᑦᑎᔨᒧᑦ; 

(b) ᐃᖅᑲᓇᐃᔭᖅᑎᐅᑉᐸᑦ, ᐱᕕᖃᖅᑎᑦᑎᙱᓪᓗᓂ ᐃᖅᑲᓇᐃᔭᖅᑎᒥᒃ 
ᐃᖅᑲᓇᐃᔭᖅᑎᐅᔪᒪᔪᒥᒡᓘᓐᓃᑦ ᐸᐃᕆᕕᖕᒦᖃᑕᐅᔭᕆᐊᖃᖏᓚ 
ᑭᓯᐊᓂ ᑐᑭᒧᐊᒃᑎᑦᑎᔨ ᓇᓗᓇᐃᖅᓯᓚᐅᙱᓐᓂᖓᓂᒃ 
ᐸᓯᔭᒃᓴᐅᔪᒥᒃ ᐅᕝᕙᓘᓐᓃᑦ ᐸᓯᔭᒃᓴᙳᖅᑎᑕᐅᔪᒥᒃ 
ᐃᓱᒫᓘᑕᐅᙱᑦᑐᓂ ᒪᓕᓪᓗᒍ ᐃᓚᒃᑲᓐᓂᖓᓂ (9)-ᒥᒃ; ᐊᒻᒪᓗ 

(c) ᐃᓐᓇᐅᑉᐸᑦ ᐃᓪᓗᒥᐅᖃᑎᒌᒃᑐᓂᑦ ᐸᐃᕆᕝᕕᐅᔪᒥ ᐊᐅᓚᑕᐅᑉᐸᑦ, 
ᐊᐅᓚᙱᓪᓗᒍ ᐸᐃᕆᕕᒃ ᑭᓯᐊᓂ ᑐᑭᒧᐊᒃᑎᑦᑎᔨ 
ᓇᓗᓇᐃᖅᓯᓚᐅᙱᓐᓂᖓᓂᒃ ᐸᓯᔭᒃᓴᐅᔪᒥᒃ ᐅᕝᕙᓘᓐᓃᑦ 
ᐸᓯᔭᒃᓴᙳᖅᑎᑕᐅᔪᒥᒃ ᐃᓱᒫᓘᑕᐅᙱᑦᑐᓂ ᒪᓕᓪᓗᒍ 
ᐃᓚᒃᑲᓐᓂᖓᓂ (9)-ᒥᒃ. 

ᐊᑐᓪᓚᕆᒋᐊᖃᖅᑐᑦ ᐅᓂᒃᑳᕆᓗᒍ ᐱᕋᔭᒃᑐᓄᑦ ᐸᓯᔭᒃᓴᖅ ᐅᕝᕙᓘᓐᓃᑦ 
ᐸᓯᔭᒃᓴᙳᖅᑎᑕᐅᔪᑦ 

(7) ᐅᑯᐊ ᖃᐅᔨᒃᑲᐃᑲᐅᑎᒋᔭᕆᐊᓖᑦ ᐊᐅᓚᑦᑎᔨᖅ ᐸᐃᕆᕝᕕᖕᒥ 
ᐸᓯᔭᒃᓴᙳᖅᑎᑕᐅᔭᕌᖓᑕ ᐱᕋᔭᒃᑐᓄᑦ ᐸᓯᔭᒃᓴᖅ ᐅᕝᕙᓘᓐᓃᑦ ᐸᓯᔭᒃᓴᙳᖅᑎᑕᐅᔪᓄᑦ 
ᐱᕋᔭᖕᓂᕐᒧᑦ: 

(a) ᐃᖅᑲᓇᐃᔭᖅᑎᐅᓗᓂ ᐸᐃᕆᕝᕕᖕᒧᑦ; 
(b) ᑭᓯᐊᓂ ᐸᐃᕆᕕᒃ ᐊᐅᓚᑕᐅᒃᐸᑦ ᐊᖏᕐᕋᒥ, ᐃᓐᓇᕐᒥᒃ 

ᐃᒡᓗᒥᐅᑕᐅᔪᒥᒃ. 
 
ᖃᐅᔨᒪᓂᖃᕐᓗᓂ ᐱᕋᔭᖕᓂᕐᒧᑦ ᐸᓯᔭᒃᓴᐅᓂᕐᒥᒃ ᐅᕝᕙᓘᓐᓃᑦ ᐸᓯᔭᒃᓴᙳᖅᑎᑕᐅᔪᓄᑦ 

(8) ᑭᓯᐊᓂ ᐊᐅᓚᑦᑎᔨ ᖃᐅᔨᒪᒃᐸᑦ ᐃᖅᑲᓇᐃᔭᖅᑐᒥ ᐸᐃᕆᕕᖕᒥᑦ, ᐅᕝᕙᓘᓐᓃᑦ 
ᐃᓐᓇᕐᒥᒃ ᐃᒡᓗᒥᐅᖃᑎᖃᖅᐸᑦ ᐊᖏᕐᕋᒥᓂᒃ ᐸᐃᕆᕝᕕᖕᒥ ᐊᐅᓚᑕᐅᕝᕕᒋᔭᖓᓂ, 
ᐱᔾᔪᑕᐅᑉᐸᑦ ᐱᕋᔭᒃᑐᓄᑦ ᐸᓯᔭᒃᓴᖅ ᐅᕝᕙᓘᓐᓃᑦ ᐸᓯᔭᒃᓴᙳᖅᑎᑕᐅᔪᒧᑦ 
ᐅᖃᐅᓯᐅᓯᒪᙱᑦᑐᖅ ᑐᑭᒧᐊᒃᑎᑦᑎᔨᒧᑦ, ᐊᐅᓚᑦᑎᔨ ᐃᒪᐃᑦᑕᕆᐊᓕᒃ, 

(a) ᑐᓂᓯᓗᓂ ᐃᓗᓕᖏᓐᓂᒃ ᐱᕋᔭᒃᑐᓄᑦ ᐸᓯᔭᒃᓴᖅ ᐅᕝᕙᓘᓐᓃᑦ 
ᐸᓯᔭᒃᓴᙳᖅᑎᑕᐅᔪᒧᑦ ᑐᑭᒧᐊᖅᑎᑦᑎᔨᒧᑦ; 

(b) ᐃᖅᑲᓇᐃᔭᖅᑎᐅᑉᐸᑦ, ᐱᕕᖃᖅᑎᑦᑎᙱᓪᓗᓂ ᐃᖅᑲᓇᐃᔭᖅᑎᒥᒃ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᒪᔪᒥᒃ ᑕᐃᑲᓃᑦᑐᓐᓇᕐᓂᕐᒥᒃ 
ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᒥ ᑭᓯᐊᓂ 
ᑐᑭᒧᐊᒃᑎᑦᑎᔨ ᓇᓗᓇᐃᖅᓯᓚᐅᙱᓐᓂᖓᓂᒃ ᐱᕋᔭᒃᑐᓄᑦ 
ᐸᓯᔭᒃᓴᖅ ᐅᕝᕙᓘᓐᓃᑦ ᐸᓯᔭᒃᓴᙳᖅᑎᑕᐅᔪᒥᒃ ᐃᓱᒫᓘᑕᐅᙱᑦᑐᓂ 
ᒪᓕᓪᓗᒍ ᐃᓚᒃᑲᓐᓂᖓᓂ (9)-ᒥᒃ; ᐊᒻᒪᓗ 

(c) ᐃᓐᓇᐅᓐᓂᖅᐸᑦ ᐊᖏᕐᕋᕆᔭᐅᔪᒥ ᐃᓂᖃᕐᓗᓂ ᐸᐃᕆᕝᕕᖕᒥ 
ᐊᐅᓚᑕᐅᔪᒥᒃ, ᐊᐅᓚᑦᑎᓂᐊᙱᓚᖅ ᐸᐃᕆᕝᕕᖕᒥ ᑐᑭᒧᐊᒃᑎᑦᑎᔨ 
ᓇᓗᓇᐃᖅᓯᓚᐅᙱᓐᓂᖓᓂᒃ ᐱᕋᔭᒃᑐᓄᑦ ᐸᓯᔭᒃᓴᖅ ᐅᕝᕙᓘᓐᓃᑦ 
ᐸᓯᔭᒃᓴᙳᖅᑎᑕᐅᔪᒥᒃ ᐃᓱᒫᓘᑕᐅᙱᑦᑐᓂ ᒪᓕᓪᓗᒍ 
ᐃᓚᒃᑲᓐᓂᖓᓂ (9)-ᒥᒃ. 

 
ᑐᑭᒧᐊᒃᑎᑦᑎᔨᐅᑉ ᓇᓗᓇᐃᖅᓯᔾᔪᑎᖓ 

(9) ᐅᓪᓗᑦ ᑕᓪᓕᒪᑦ ᐃᓗᐊᓂ ᑐᓂᓯᓚᐅᖅᑎᓪᓗᒍ ᐃᓚᒃᑲᓐᓂᖓᓂ (6) 
ᐅᕝᕙᓘᓐᓃᑦ (8)-ᒥᒃ, ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᖃᖅᐳᖅ 

(a) ᓇᓗᓇᐃᖅᓯᓗᓂ ᐊᐅᓚᑦᑎᔨᒧᑦ, ᑎᑎᖅᑲᑎᒍᑦ, ᑕᒃᑯᐊ ᑎᑎᕋᖅᓯᒪᔪᑦ, 
ᐱᕋᔭᒃᑐᓄᑦ ᐸᓯᔭᒃᓴᖅ ᐅᕝᕙᓘᓐᓃᑦ ᐸᓯᔭᒃᓴᙳᖅᑎᑕᐅᔪᒥᒃ 
ᐃᓱᒫᓘᑕᐅᙱᑦᑐᖅ ᑕᐃᒪᐃᙱᒻᒪᑦ, ᑐᑭᒧᐊᒃᑎᑦᑎᔨᐅᑉ 
ᐃᓱᒪᒋᔭᖓᒍᑦ, ᐊᑦᑕᕐᓇᖅᓯᑎᑦᑎᕗᖅ ᐱᔾᔪᑎᒋᓪᓗᒍ 
(i) ᐋᓐᓂᐊᖅᑕᐃᓕᒪᓂᖅ, ᐊᑦᑕᕐᓇᖅᑕᐃᓕᒪᓂᖅ ᐅᕝᕙᓘᓐᓃᑦ 

ᖃᓄᐃᙱᑦᑎᐊᕐᓂᖅ ᓄᑕᖅᑲᒧᑦ ᐸᐃᕆᕕᖕᒥ, ᐅᕝᕙᓘᓐᓃᑦ 

(ii) ᐸᐃᕆᕕᒃ ᐊᐅᓚᑕᐅᖏᓐᓇᕆᐊᓕᒃ ᐊᖏᕈᑕᐅᓯᒪᔪᑦ ᑕᕝᕙᓂ 
ᐱᖁᔭᕐᒥ, ᒪᓕᒐᐃᑦ ᐅᕝᕙᓘᓐᓃᑦ ᐱᔪᓐᓇᐅᑎᒧᑦ 
ᖃᓄᐃᓕᖓᓂᖏᑦ; ᐅᕝᕙᓘᓐᓃᑦ 

(b) ᖃᐅᔨᑎᓪᓗᒍ ᐊᐅᓚᑦᑎᔨ, ᑎᑎᖅᑲᑎᒍᑦ, ᑖᓐᓇ ᑐᑭᒧᐊᒃᑎᑦᑎᔨ 
ᓇᓗᓇᐃᖅᓯᔪᓐᓇᙱᒻᒪᑦ ᒪᓕᓪᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᖅ (a) ᒥᒃ. 

 
ᐳᓛᕆᐊᖅᑐᑦ ᐊᔪᖅᑎᑕᐅᔪᑦ ᐊᖏᕐᕋᖏᓐᓂ−ᑐᙵᕕᓖᑦ ᓄᑕᖅᑲᑦ ᐸᐃᕆᕝᕕᖕᒥᑦ 
ᐃᓂᒋᔭᐅᔪᓄᑦ 

(10) ᐊᐅᓚᑦᑎᔨ ᐸᐃᕆᕝᕕᖕᒥᑦ ᐊᐅᓚᑕᐅᔪᑦ ᐊᖏᕐᕋᒥᑦ 
ᐱᔪᓐᓇᖅᑎᑦᑎᔭᕆᐊᖃᙱᓚᖅ ᐃᓐᓇᕐᒥᑦ ᐊᓯᐊᓂ ᐃᓐᓇᐅᑉ ᐃᒡᓗᒥᐅᑕᐅᔪᒥᑦ 
ᐊᖏᕐᕋᖅᓯᒪᔭᕆᐊᓕᒃ ᐸᐃᕆᕕᐅᑉ ᐃᑲᕐᕋᖏᓐᓂ ᐸᐃᕆᕕᖕᒦᓪᓗᓂ, ᑭᓯᐊᓂ 

(a) ᐃᖅᑲᓇᐃᔭᖅᑎ ᑕᐃᑲᓃᑦᑐᖅ ᐊᐅᓚᑦᑎᔨ ᑕᐃᑲᓃᑎᓪᓗᒍ; 
(b) ᐃᓄᒃ ᐃᓕᖅᑯᓯᕐᒥᓂᒃ ᐅᕝᕙᓘᓐᓃᑦ ᐅᖃᐅᓯᕐᒥᑦ ᐱᓕᕆᑎᑦᑎᔪᖅ 

ᓄᑕᖅᑲᓄᑦ ᑖᓐᓇ ᐊᐅᓚᑦᑎᔨ ᑲᒪᒋᔭᖃᖅᑎᓪᓗᒍ, ᐊᔪᕆᖅᓲᔾᔨᓂᖅ 
ᐅᕝᕙᓘᓐᓃᑦ ᑲᒪᔨᐅᓂᖅ ᓄᑕᖅᑲᓂᒃ; 

(c) ᑖᓐᓇ ᑐᑭᒧᐊᒃᑎᑦᑎᔨ; ᐅᕝᕙᓘᓐᓃᑦ 
(d) ᐊᓯᐊᒍ ᑭᒃᑯᑐᐃᓐᓇᕐᓄᑦ ᐱᓕᕆᔨ ᐊᐅᓚᑦᑎᔨᐅᔪᖅ, ᒪᓕᒐᖅᑎᒍᑦ, 

ᐊᑐᐃᓐᓇᐅᔭᕆᐊᓕᒃ ᐊᖏᕐᕋᒧᑦ ᐃᓯᕈᓐᓇᕐᓗᓂ. 
 
ᐅᓐᓄᐊᖏᓐᓇᖅ ᐳᓛᖅᑎᑦ 

(11) ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᓂ (5) ᐊᒻᒪᓗ (10)-ᒥᒃ, ᐅᓐᓄᐊᖏᓐᓇᖅ 
ᐳᓛᖅᑎ, ᐅᕝᕙᓘᓐᓃᑦ ᐃᓐᓇᖅ ᐃᒡᓗᒥᐅᑕᐅᓚᐅᑲᑐᐃᓐᓇᖅᐸᑦ, ᐃᓱᒪᒋᔭᐅᔪᖅ 
ᐊᖏᕐᕋᖃᙱᒋᐊᖓ ᐊᖏᕐᕋᖏᓐᓂᑦ ᑭᓯᐊᓂ ᐊᖏᕐᕋᖅᓯᒪᖏᑉᐸᑕ ᖃᖓᑐᐃᓐᓇᖅ 
ᐊᐅᓚᑦᑎᓂᕐᒧᑦ ᐃᑲᕐᕋᖏᓐᓂᑦ ᐸᐃᕆᕝᕕᐅᑉ. 
 
ᐊᖓᔪᖅᑳᕆᔭᐅᔪᑦ ᐃᓚᐅᓂᖏᑦ 
14. (1) ᐊᐅᓚᑦᑎᔨ ᐊᑐᐃᓐᓇᐅᑎᑦᑎᔭᕆᐊᓕᒃ ᐊᖓᔪᖅᑳᓂᒃ ᐃᓚᐅᖃᑕᐅᔪᓂᒃ 
ᐊᐅᓚᑎᓂᕐᒧᑦ ᐅᕝᕙᓘᓐᓃᑦ ᑲᒪᒋᔭᖃᕐᓂᕐᒧᑦ ᐸᐃᕆᕕᐅᑉ ᐱᔭᕆᐊᖃᕐᓂᖓᓄᑦ ᒪᓕᒐᕐᓂᑦ. 
 
ᐱᔪᓐᓇᕐᓂᖅ ᓄᑕᕋᕐᒧᑦ 

(2) ᐊᐅᓚᑦᑎᔨ ᓇᓗᓇᐃᔭᐃᕆᐊᖃᖅᑐᖅ ᐅᑯᐊ ᐱᔪᓐᓇᕐᓗᑎᒃ ᓄᑕᕋᕐᒥᒃ 
ᖃᖓᑐᐃᓐᓇᒃᑯᑦ ᐊᒻᒪᓗ ᓄᑕᖅᑲᒥᒃ ᐲᖅᓯᔪᖃᑐᐃᓐᓇᕆᐊᓕᒃ ᐸᐃᕆᕝᕕᖕᒥᑦ 
ᖃᖓᑐᐃᓐᓇᑦᑎᐊᖅ: 

(a) ᐃᓄᒃ ᒪᓕᒐᖅᑎᒍᑦ ᐱᓯᒪᑦᑎᔪᖅ ᓄᑕᕋᕐᒥᑦ; 
(b) ᐃᓄᒃ ᐃᒪᐃᑉᐸᑦ, ᒪᓕᓪᓗᒍ ᑎᓕᓯᔾᔪᑕᐅᓯᒪᔪᖅ ᐃᓚᖓᑎᒍ, 

ᐊᕕᑦᑎᓂᕐᒧᑦ ᐱᖁᔭᖅ (ᑲᓇᑕᒥ), ᐆᑦᑑᑎᒋᓗᒋᑦ ᐊᖓᔪᖅᑳᖑᓂᕐᒥᑦ 
ᐱᕕᒃᓴᖃᕐᓂᖅ ᐱᔾᔪᑎᒋᓗᒍ ᓄᑕᕋᖅ. 

ᑎᑎᖅᑲᓂᒃ ᐊᑐᕈᓐᓇᕐᓂᖅ 
(3) ᐊᐅᓚᑦᑎᔨ ᓇᓗᓇᐃᖅᓯᔭᕆᐊᖃᖅᐳᖅ ᐅᑯᐊ ᐱᔪᓐᓇᕐᓂᖏᓐᓂᒃ 

ᑎᑎᖅᑲᖁᑎᒋᔭᐅᔪᓂᒃ ᓄᑕᖅᑲᒧᑦ ᐸᐃᕆᕕᖕᒥᑦ ᐊᖏᕈᑕᐅᓯᒪᔪᑦ ᒪᓕᒐᐃᑦ: 
(a) ᑖᓐᓇ ᐃᓄᒃ ᒪᓕᒐᖅᑎᒍᑦ ᐱᓯᒪᑦᑎᔪᖅ ᓄᑕᕋᕐᒥᑦ; 
(b) ᑖᓐᓇ ᐃᓄᒃ ᐱᓯᒪᔪᖅ, ᐃᓚᖓᑎᒍ ᑎᓕᓯᔾᔪᑕᐅᓯᒪᔪᖅ ᒪᓕᓪᓗᒍ, 

ᐊᕕᑦᑎᓂᕐᒧᑦ ᐱᖁᔭᖅ (ᑲᓇᑕᒥ), ᐃᓱᒪᓕᐅᕆᓂᕐᒧᑦ ᑲᒪᒋᔭᒃᓴᑦ 
ᐱᔾᔪᑎᒋᓗᒋᑦ ᖃᓄᐃᙱᑦᑎᐊᕈᓯᖏᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑎᑕᐅᓂᖏᑦ ᓄᑕᖅᑲᒧᑦ. 

 
ᐱᕈᖅᐸᓪᓕᐊᓂᕐᒧᑦ ᐱᔭᐅᔭᕆᐊᓖᑦ ᐊᒻᒪᓗ ᐃᓱᒪᒋᔭᐅᔪᑦ ᓄᑕᕋᕐᒧᑦ 
15. ᐊᐅᓚᑦᑎᔨ ᓇᓗᓇᐃᖅᓯᒋᐊᓕᒃ ᐃᓕᓐᓂᐊᕐᕕᐅᖃᑦᑕᖅᑐᓂ, ᐱᓕᕆᐊᒃᓴᓕᕆᓂᖅ 
ᐊᐅᓚᑎᑦᑎᓂᕐᓗ ᐸᐃᕆᕝᕕᖏᓐᓂ ᑭᐅᒋᐊᕈᑎᖃᖅᑐᑦ ᐱᕙᓪᓕᐊᓂᕐᒧᑦ ᐱᔭᕆᐊᓕᖕᓂᑦ 
ᐊᒻᒪᓗ ᐃᓱᒪᒋᔭᐅᔪᓂᑦ ᐊᑐᓂ ᓄᑕᖅᑲᑦ ᐸᐃᕆᕝᕕᖕᒦᑦᑐᓄᑦ, ᐃᓚᒋᓗᒋᑦ ᐱᔭᕆᐊᓕᖏᑦ 
ᐊᒻᒪᓗ ᐃᓱᒪᒋᔭᐅᔪᑦ ᐅᖃᐅᓯᐅᔪᑦ ᓄᑕᕋᕐᒧᑦ. 
 
ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓰᑦ 
16. (1) ᐊᐅᓚᑦᑎᔨ ᐋᖅᑭᒃᓱᐃᔭᕆᐊᓕᒃ ᐊᒻᒪᓗ ᑲᔪᓯᑎᑦᑎᓗᓂ ᑎᑎᕋᖅᓯᒪᔪᓂᒃ 
ᐊᑐᐊᒐᕐᓂᒃ ᐊᒻᒪᓗ ᐱᓕᕆᔾᔪᓯᕐᓂᒃ ᐊᖏᕈᑕᐅᓯᒪᔪᑦ ᒪᓕᒐᕋᓛᓂᑦ. 
 
ᖃᐅᔨᓇᓱᖕᓂᖅ ᐊᑐᐊᒐᓄᑦ ᐊᒻᒪᓗ ᐱᓕᕆᔾᔪᓯᓄᑦ 

(2) ᑐᑭᒧᐊᒃᑎᑦᑎᔨ ᐃᒪᐃᒍᓐᓇᖅᑐᖅ, ᐊᖏᕈᑕᐅᓯᒪᔪᑦ ᒪᓕᒐᕋᓛᓂᑦ, 
(a) ᖃᐅᔨᒋᐊᕐᓗᓂ ᐊᐅᓚᑦᑎᔨ ᒪᓕᒃᑲᓗᐊᕐᒪᖔᑦ ᑎᑎᕋᖅᓯᒪᔪᓂᒃ 

ᐊᑐᐊᒐᕐᓂᒃ ᐊᒻᒪᓗ ᐱᓕᕆᔾᔪᓯᓂᒃ ᓇᓗᓇᐃᖅᑕᐅᓯᒪᔪᑦ 
ᐃᓚᒃᑲᓐᓂᖓᓂ (1)-ᒥᒃ; 

(b) ᐊᑐᓕᖁᔨᔾᔪᑎᓕᐅᕐᓗᓂ ᐱᔾᔪᑎᒋᓪᓗᒍ ᐋᖅᑭᒃᓗᒍ ᖃᓄᑐᐃᓐᓇᖅ 
ᒪᓕᒃᑕᐅᒋᐊᖃᖅᐸᒃᑐᓂᑦ ᐱᔾᔪᑎᐅᔪᑦ ᖃᐅᔨᔭᐅᔪᐃᑦ 
ᖃᐅᔨᓴᖅᑎᓪᓗᒋᑦ; ᐊᒻᒪᓗ 

(c) ᓴᖅᑭᓪᓗᒋᑦ ᑖᒃᑯᐊ ᐊᑐᓕᖁᔭᐅᔪᑦ. 
 
ᑐᓂᔭᐅᔪᖅ ᑐᑭᒧᐊᖅᑎᑦᑎᔨᒧᑦ 

(3) ᐊᐅᓚᑦᑎᔨ ᑐᓂᓯᔭᕆᐊᓕᒃ ᐅᑯᓂᖓ ᑐᑭᒧᐊᖅᑎᑦᑎᔨᒧᑦ ᐊᖏᕈᑕᐅᓯᒪᔪᑦ 
ᒪᓕᒐᕋᓛᑎᒍᑦ: 

(a) ᑎᑎᕋᖅᓯᒪᔪᑦ ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓰᑦ ᓇᓗᓇᐃᖅᑕᐅᓯᒪᔪᑦ 
ᐃᓚᒃᑲᓐᓂᖓᓂ (1)-ᒥᒃ; 

(b) ᐅᑎᖅᑐᒃᓴᐃᑦ ᐅᓂᒃᑲᐅᓯᐅᕙᒃᑐᓪᓗ ᓇᓗᓇᐃᖅᑕᐅᔪᑦ ᒪᓕᒐᕋᓛᑎᒍᑦ. 

ᐅᓂᒃᑳᓕᐊᖑᓯᒪᔪᑦ ᐊᐅᓚᑦᑎᔨᐅᓚᐅᖅᓯᒪᔪᒧᑦ 
(4) ᑭᓇᑐᐃᓐᓇᖅ ᐊᐅᓚᑦᑎᔨᐅᔪᓐᓃᖅᑐᖅ ᑐᓂᓯᔭᕆᐊᖃᖅᐳᖅ ᑕᒪᐃᓐᓂᑦᑎᐊᖅ 

ᐅᑎᖅᑎᑕᐅᔪᓂᒃ ᐊᒻᒪᓗ ᐅᓂᒃᑳᓕᐅᖅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᑎᒍᑦ 
ᐊᐅᓚᑦᑎᔨᐅᑎᓪᓗᒋᑦ. 
 
ᑎᑎᖅᑲᐃᑦ 

(5) ᐊᐅᓚᑦᑎᔨ ᐃᒪᐃᑦᑕᕆᐊᓕᒃ 
(a) ᐱᓯᒪᑦᑎᓗᓂ ᑎᑎᕋᖅᓯᒪᔪᓂᑦ ᐱᕋᔭᒃᓯᒪᓂᑰᓂᕐᒧᑦ ᑎᑎᕋᖅᓯᒪᔪᓂᑦ 

ᖃᐅᔨᓴᕈᑎᓂᒃ, ᐃᓚᒋᓗᒍ ᐊᑦᑕᕐᓇᖅᑐᒦᑎᑦᓯᓂᐊᖏᒃᑲᓗᐊᕐᒪᖔᖅ 
ᖃᐅᔨᓴᕈᑎᓂᒃ, ᑲᑎᖅᓱᖅᑕᐅᓯᒪᔪᑦ ᒪᓕᓪᓗᒍ ᐃᓚᒃᑲᓐᓂᖓᓂ 
13(4) ᐊᒻᒪᓗ (5)-ᒥᒃ ᐊᖏᕈᑕᐅᓯᒪᔪᑦ ᒪᓕᒐᕋᓛᓂᑦ; 

(b) ᐱᓯᒪᐃᓐᓇᕐᓗᒋᑦ ᑎᑎᖅᑲᑦ ᐊᑐᓂ ᓇᓗᓇᐃᖅᓯᔾᔪᑏᑦ ᐳᕙᒃᓗᖕᓇᒧᑦ 
ᖃᐅᔨᓴᖅᑕᐅᓂᕐᒥ ᑲᑎᖅᓱᖅᑕᐅᓯᒪᔪᑦ ᒪᓕᓪᓗᒍ 
ᐃᓚᒃᑲᓐᓂᖓᓂ 13(3)-ᒥᒃ ᐊᖏᕈᑕᐅᓯᒪᔪᑦ ᒪᓕᒐᕋᓛᓂᑦ; ᐊᒻᒪᓗ 

(c) ᑲᔪᓯᑎᑦᑎᕙᓪᓗᓂ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᐊᖏᕈᑕᐅᓯᒪᔪᑦ 
ᒪᓕᒐᕋᓛᓂᑦ. 

 
ᓴᖅᑭᔮᖅᑎᑦᑎᓂᐊᕐᓗᓂ ᐊᑐᖅᑕᐅᔭᕆᐊᓕᖕᓂᑦ 

(6) ᐊᐅᓚᑦᑎᔨ ᐃᓕᓯᔭᕆᐊᓕᒃ ᑕᑯᒃᓴᐅᓐᓇᖅᑐᒥᒃ ᐃᓂᖓᓂ ᐸᐃᕆᕝᕕᐅᑉ 
ᐱᕕᒃᓴᐅᔪᖅ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᖓᔪᖅᑳᓄᑦ: 

(a) ᐸᐃᕆᕝᕕᖕᒧᑦ ᐱᔪᓐᓇᐅᑎᑖᕈᓐᓇᕐᓂᖅ; 
(b) ᖃᐅᔨᒃᑲᐃᔾᔪᑎᓂᒃ ᐊᔾᔨᒌᙱᑦᑐᓂᒃ ᐅᕝᕙᓘᓐᓃᑦ 

ᐃᓚᒋᔭᐅᙱᑦᑐᓂᒃ ᐸᐃᕆᕕᖕᒧᑦ; 
(c) ᖃᐅᔨᒃᑲᐃᔾᔪᑎᓂᒃ ᓄᖅᑲᖅᑎᑦᑎᓂᕐᒧᑦ ᐊᔾᔨᒌᖏᓐᓂᖏᓐᓂᒃ 

ᐅᕝᕙᓘᓐᓃᑦ ᐃᓚᒋᔭᐅᓯᒪᙱᑦᑐᓂᒃ ᐸᐃᕆᕕᖕᒧᑦ; 
(d) ᖃᐅᔨᒃᑲᐃᔾᔪᑎᓂᒃ ᓄᖃᖓᑎᑕᐅᓚᐅᑲᖕᓂᕐᒧᑦ ᐅᕝᕙᓘᓐᓃᑦ 

ᐊᑐᕈᓐᓃᖅᑎᑕᐅᓂᕐᒧᑦ ᐸᐃᕆᕝᕖᑦ. 
 
ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ 
17. ᒪᓕᒋᐊᖃᖅᐳᑦ ᐱᔪᓐᓇᐅᑎᓕᒫᓄᑦ ᐸᐃᕆᕝᕕᒃ ᐊᐅᓚᑕᐅᓂᖓᓄᑦ ᑖᒃᑯᐊ 
ᐊᖏᕈᑕᐅᓯᒪᔪᑦ 

(a) ᑖᒃᑯᐊ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ; 
(b) ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐊᒻᒪᓗ 

ᒪᓕᒐᕋᓛᖏᑦ; 
(c) ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒐᕋᓛᖏᑦ; 
(d) ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖓ ᐊᒻᒪᓗ ᒪᓕᒐᕋᓛᑦ; ᐊᒻᒪᓗ 
(e) ᖃᓄᑐᐃᓐᓇᖅ ᖃᓄᐃᓕᖓᔭᕆᐊᖃᕐᓃᑦ ᓇᓗᓇᐃᖅᓯᒪᔪᑦ 

ᒪᓕᒐᕋᓛᑎᒍᑦ. 
 



21 
 

ᐃᓚᖓ 3 
 

ᐱᔪᓐᓇᐅᑎᖃᙱᑦᑐᑦ ᐸᐃᕆᕖᑦ 
 
ᑐᒃᓯᕋᐅᑎᑦ 
18. ᑖᓐᓇ ᐃᓚᖓ ᑐᕌᖓᔪᑦ ᐅᑯᓄᖓ 

(a) ᐃᓄᐃᑦ ᐸᐃᕆᕝᕕᖃᖅᑐᑦ ᐊᖏᕐᕋᒥ ᑎᓴᒪᑦ ᐅᖓᑖᓅᙱᑦᑐᖅ 
ᓄᑕᖅᑲᓂᒃ, ᐃᓚᒋᓗᒍ ᓄᑕᖅᑲᐃᑦ ᐊᖏᕐᕋᒦᑦᑐᓂᒃ; ᐊᒻᒪᓗ 

(b) ᑭᐱᙳᐃᔭᕐᓂᕐᒧᑦ ᐅᓪᓗᒃᑯᑦ ᐊᐅᓪᓛᖅᓯᒪᔪᑦ. 
 
ᒪᓕᒃᑕᐅᒋᐊᖃᖅᐸᒃᑐᑦ ᒪᓕᒐᕋᓛᓂᑦ 
19. ᐊᐅᓚᑦᑎᔨ ᒪᓕᒋᐊᖃᖅᐳᖅ ᑕᒪᐃᓐᓂ ᒪᓕᒐᕋᓛᓂᑦ ᐊᑑᑎᖃᖅᐸᑦ ᐸᐃᕆᕝᕕᖕᓄᑦ 
ᐱᔪᓐᓇᖅᑎᑕᐅᔪᓄᑦ ᐊᐅᓚᑦᑐᓐᓇᕐᓂᕐᒧᑦ ᐱᔪᓐᓇᐅᑎᖃᙱᓪᓗᓂ. 
 
ᐅᓂᒃᑳᓕᐅᕐᓂᖅ ᐊᐅᓚᓂᕆᔭᐅᔪᓂᒃ 
20. (1) ᐊᐅᓚᑦᑎᔨ ᐅᓂᒃᑳᓕᐅᕆᐊᓕᒃ ᑐᑭᒧᐊᒃᑎᑦᑎᔨᒧᑦ ᐊᖏᕈᑕᐅᓯᒪᔪᑦ ᒪᓕᒐᕋᓛᓂᑦ 
ᓇᓗᓇᐃᖅᓯᓗᓂ ᖃᓄᐃᑦᑑᓂᖏᓐᓂᑦ ᑲᒪᒋᔭᐅᔪᑦ, ᐃᓕᓴᐃᓗᑎᒃ ᐅᕝᕙᓘᓐᓃᑦ ᑲᒪᔨᐅᓗᑎᒃ 
ᑖᒃᑯᐊ ᐊᑐᐃᓐᓇᐅᑎᑦᑎᓗᑎᒃ ᓄᑕᖅᑲᓄᑦ ᐊᒻᒪᓗ ᐃᓂᒋᔭᖏᑦ ᑕᐃᒪᐃᓐᓂᖓᓄᑦ 
ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᓗᑎᒃ 

(a) ᐱᒋᐊᓚᐅᙱᓐᓂᖏᓐᓂ ᐊᐅᓚᓂᕐᒧᑦ; ᐊᒻᒪᓗ 
(b) ᑕᐃᒪᐃᑦᑕᕆᐊᖃᕌᖓᑦ ᒪᓕᒐᕋᓛᑎᒍᑦ. 

 
ᐅᓂᒃᑳᓕᐊᖑᓯᒪᔪᑦ ᐊᐅᓚᑦᑎᔨᐅᓚᐅᖅᓯᒪᔪᒧᑦ 

(2) ᐃᓄᒃ ᐊᐅᓚᑦᑎᔪᓐᓃᖅᑐᖅ ᐸᐃᕆᕝᕕᖕᒥᑦ ᑐᓂᓯᔭᕆᐊᓕᒃ ᐅᓂᒃᑳᒥᑦ 
ᑐᑭᒧᐊᒃᑎᑦᑎᔨᒧᑦ ᐊᖏᕈᑕᐅᓯᒪᔪᑦ ᒪᓕᒐᕋᓛᑎᒍᑦ ᑖᒃᑯᐊ ᓇᓗᓇᐃᖅᓯᔪᑦ ᐃᓄᒃ 
ᐊᐅᓚᑦᓯᒍᓐᓃᕐᓂᖓᓄᑦ ᐸᐃᕆᕕᖕᒥᑦ. 
 

ᐃᓚᖓ 4 
 

ᖃᐅᔨᓴᖕᓃᑦ, ᕿᓂᕐᓃᑦ ᐊᒻᒪᓗ ᐃᖅᑲᖅᑐᐃᓃᑦ 
 
ᐱᔪᓐᓇᖕᓂᖏᑦ ᐸᓖᓯᙳᐊᑦ 
21. ᑐᑭᒧᐊᒃᑎᑦᑎᔨ ᐱᔪᓐᓇᐅᑎᖃᑐᖅ ᓴᙱᓂᒋᔭᓕᒫᖏᓐᓂᑦ ᐸᓖᓯᙳᐊᑦ ᑖᒃᓱᒪ 
ᑐᑭᒧᐊᒃᑎᑦᑎᔨᐅᑉ ᐱᓕᕆᓂᖓ ᐊᐅᓚᑕᖏᓐᓂᒃ ᒪᓕᓪᓗᒍ ᑖᔅᓱᒪ ᐃᓚᖓ. 
 
ᐱᔪᓐᓇᐅᑎᖃᕐᓂᖅ ᐃᓯᕈᓐᓇᕐᓂᕐᒥᒃ ᐊᒻᒪᓗ ᖃᐅᔨᓴᕈᓐᓇᕐᓂᕐᒥᒃ 
22. (1) ᐱᔾᔪᑎᒋᓪᓗᒍ ᓇᓗᓇᐃᔭᐃᓂᕐᒥᒃ ᒪᓕᒃᑕᐅᒋᐊᖃᖅᐸᒃᑐᓂᑦ ᓇᓪᓕᐊᓂᑐᐃᓐᓇᖅ 
ᐋᖅᑭᒃᓯᒪᔭᐅᔾᔪᑎᓂᒃ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᒃ ᐱᔪᓐᓇᐅᑎᓄᑦ 

ᖃᓄᐃᓕᖓᓂᕆᔭᐅᔪᓂᒃ, ᑖᓐᓇ ᑐᑭᒧᐊᒃᑎᑦᑎᔨ ᐃᒪᐃᔪᓐᓇᕐᑐᖅ, ᖃᖓᑐᐃᓐᓇᖅ 
ᓈᒻᒪᒃᑐᒃᑯᑦ ᐊᒻᒪᓗ ᑖᒃᑯᐊ ᐊᖏᖅᑕᐅᓯᒪᔪᑦ ᐃᓚᒃᑲᓐᓂᖓᓂ (2)-ᒥᒃ, 

(a) ᐸᐃᕆᕝᕕᒃ, ᐃᓚᓕᐅᑎᓗᒋᑦ ᓇᓕᐊᑐᐃᓐᓇᖅ ᐃᓂᖃᖅᑐᐃᑦ ᑖᒃᓱᒪ 
ᑐᑭᒧᐊᒃᑎᑦᑎᔨᐅᑉ ᐱᔾᔪᑎᒋᔭᖏᑦ ᐅᒃᐱᕈᓱᒋᐊᒃᓴᖅ 
ᐸᐃᕆᕕᐅᓂᖓᓂᒃ; ᐊᒻᒪᓗ 

(b) ᐃᓂᒋᔭᕐᒥᑦ ᑖᓐᓇ ᑐᑭᒧᐊᖅᑎᑦᑎᔨᒋᔭᐅᔪᖅ ᐱᔾᔪᑎᖃᕐᓗᓂ 
ᐅᒃᐱᕆᔭᖃᕐᓂᕐᒥᒃ ᑎᑎᖅᑲᖁᑎᒋᔭᐅᔪᓂᒃ ᐸᐃᕆᕝᕕᖕᒧᑦ, 
ᐅᕝᕙᓘᓐᓃᑦ ᐊᓯᖏᑦ ᑎᑎᖅᑲᑦ ᐊᒃᑐᐊᓂᓖᑦ ᐊᒡᓚᕝᕕᓕᕆᔾᔪᑎᓄᑦ 
ᐅᕝᕙᓘᓐᓃᑦ ᐊᑐᓕᖅᑎᑕᐅᔾᔪᑎᓄᑦ ᑕᕝᕙᓂ ᐱᖁᔭᕐᒥ, 
ᐱᓯᒪᔭᐅᓲᖑᕗᑦ. 

 
ᐱᔭᕆᐊᓖᑦ ᐊᖏᖅᑕᐅᓂᕐᒧᑦ ᐱᔪᓐᓇᐅᑎᒧᓪᓘᓐᓃᑦ 

(2) ᑐᑭᒧᐊᒃᑎᑦᑎᔨ ᐃᓯᕈᓐᓇᖅᑐᖅ ᐊᒻᒪᓗ ᖃᐅᔨᓴᕐᓗᓂ ᐸᐃᕆᕝᕕᖕᒥᑦ 
ᐅᕝᕙᓘᓐᓃᑦ ᐊᓯᐊᓂᒃ ᐃᓂᖃᖅᑐᐃᑦ ᒪᓕᓪᓗᒍ ᑖᔅᓱᒪ ᐃᓚᖓ 

(a) ᐃᒡᓗᒦᓐᓂᖅᐸᑦ, ᑭᓯᐊᓂ 
(i) ᐃᒡᓗᖃᖅᑎ ᐅᕝᕙᓘᓐᓃᑦ ᑲᒪᔨᐅᔪᖅ ᐃᒡᓗᒥᑦ ᐊᖏᕐᓯᒪᔪᒥᑦ, 

ᐅᕝᕙᓘᓐᓃᑦ 
(ii) ᖃᐅᔨᓴᖅᑕᐅᔪᖅ ᐱᔪᓐᓇᐅᑎᖃᖅᑎᑕᐅᕗᖅ ᐱᔪᓐᓇᐅᑎᒃᑯᑦ; 

ᐅᕝᕙᓘᓐᓃᑦ 
(b) ᐊᓯᐊᒍᑦ ᐱᔾᔪᑕᐅᔪᑦ, ᐱᔪᓐᓇᐅᑎᖃᙱᓪᓗᓂ ᐅᕝᕙᓘᓐᓃᑦ 

ᐊᖏᕐᓯᒪᖏᑐᑦ. 
 
ᑭᓇᐅᓂᖓᓂ ᑕᑯᒃᓴᐅᑎᑦᑎᓂᖅ 

(3) ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᓕᒃ, ᑐᒃᓯᕋᖅᑕᐅᒍᓂ, ᑕᑯᑎᓪᓗᒍ 
ᑐᑭᒧᐊᒃᑎᑦᑎᔨᐅᑉ ᓇᓗᓇᐃᒃᑯᑕᓪᓚᑦᑖᖓ ᐃᒡᓗᖃᖅᑐᒧᑦ ᐅᕝᕙᓘᓐᓃᑦ ᐃᓄᒃ ᑲᒪᔨᐅᓗᓂ 
ᑖᓐᓇ ᑐᑭᒧᐊᒃᑎᑦᑎᔨ ᐃᓯᕈᓐᓇᕐᓗᓂ ᐊᒻᒪᓗ ᖃᐅᔨᓴᕐᓗᓂ ᒪᓕᓪᓗᒍ ᑕᕝᕙᓂ ᐱᖁᔭᕐᒥ. 
 
ᖃᐅᔨᓴᕐᓂᕐᒧᑦ ᐱᔪᓐᓇᐅᑎᑦ 

(4) ᖃᐅᔨᓴᖅᑕᐅᑎᓪᓗᒍ ᐃᓂᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ (1)-
ᒥᒃ, ᑐᑭᒧᐊᒃᑎᑦᑎᔨ ᐃᒪᐃᑐᐃᓐᓇᕆᐊᓕᒃ, ᐱᔾᔪᑎᒋᓪᓗᒍ ᒪᓕᒃᑕᐅᒋᐊᖃᖅᐸᒃᑐᓂᑦ 
ᓇᓪᓕᐊᓂᑐᐃᓐᓇᖅ ᐋᖅᑭᒃᓯᒪᔭᐅᔾᔪᑎᓂᒃ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᑎᒍᑦ 
ᐅᕝᕙᓘᓐᓃᑦ ᐱᔪᓐᓇᐅᑎᑦ ᖃᓄᐃᓕᖓᓂᖏᓐᓄᑦ 

(a) ᒪᑐᐃᙶᕐᓗᓂ ᐅᕝᕙᓘᓐᓃᑦ ᐱᑎᑦᑎᓗᓂ ᒪᑐᐃᕐᓂᕐᒥᒃ 
ᖃᓄᑐᐃᓐᓇᖅ ᐴᖃᐅᑎᒥᒃ ᐃᓗᓕᖏᑦ ᓈᒻᒪᑐᐃᓐᓇᕆᐊᖃᕐᓗᑎᒃ 
ᐱᔾᔪᑎᓄᑦ ᓇᓗᓇᐃᔭᐃᓗᓂ ᒪᓕᒃᑕᐅᒋᐊᖃᖅᐸᒃᑐᓂᑦ; 

(b) ᑭᓱᑐᐃᓐᓇᓂᒃ ᖃᐅᔨᓴᖅᐸᓪᓗᓂ; 
(c) ᓂᐱᓕᐅᕐᓗᓂ, ᐊᔾᔨᓕᐅᕆᓗᓂ ᐅᕝᕙᓘᓐᓃᑦ ᑕᕐᕆᔮᒃᓴᓕᐅᕐᓗᓂ 

ᐃᓂᒋᔭᐅᔪᓂᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ; 

(d) ᑭᓇᑐᐃᓐᓇᖅ ᓴᖅᑭᔮᖅᑎᑦᑎᔪᖅ ᑎᑎᖅᑲᓂᑦ ᐅᕝᕙᓘᓐᓃᑦ 
ᑎᑎᖅᑲᓂᒡᓘᓐᓃᑦ ᖃᐅᔨᓴᖅᑕᐅᓂᐊᕐᓗᓂ ᐃᓗᐃᑦᑑᓗᓂ 
ᐅᕝᕙᓘᓐᓃᑦ ᐃᓚᐃᓐᓇᖓᓂᑦ; ᐊᒻᒪᓗ 

(e) ᐊᖏᖅᑕᐅᓯᒪᔪᑦ ᐃᓚᖓᓂ 25-ᒥᒃ, ᑎᒍᓯᓂᖅ ᖃᓄᑐᐃᓐᓇᖅ 
ᑎᑎᕋᖅᓯᒪᔪᓂᒃ, ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨ 
ᑐᑭᖃᖅᑎᐊᕐᓂᖏᓐᓂᑦ ᐅᒃᐱᕈᓱᑦᑎᐊᖅᐸᑦ ᑎᑎᖅᑲᖁᑎᖃᕐᓂᖓᓂᒃ, 
ᑕᒪᓐᓇ ᐊᑐᐃᓐᓇᐅᔪᖃᕐᓗᓂ ᖃᐅᔨᔾᔪᑕᐅᔪᓐᓇᖅᑐᓂᒃ 
ᓇᓗᙱᑦᑎᐊᕈᒪᓂᕐᒥᓄᑦ ᒪᓕᒃᑕᐅᒋᐊᖃᖅᐸᒃᑐᓂᑦ. 

 
ᐃᑲᔪᖅᑕᐅᓂᖅ 

(5) ᓇᖕᒥᓂᖃᖅᑎᐅᔪᖅ ᐅᕝᕙᓘᓐᓃᑦ ᐃᓄᒃ ᑲᒪᒋᔭᖃᖅᑐᖅ ᑭᓱᑐᐃᓐᓇᒥᒃ 
ᐅᕝᕙᓘᓐᓃᑦ ᖃᐅᔨᓴᖅᑕᐅᔪᖅ ᒪᓕᓪᓗᒍ ᑕᕝᕙᓂ ᐱᖁᔭᕐᒥ, ᐊᒻᒪᓗ ᑭᓇᑐᐃᓐᓇᖅ 
ᓇᓂᔭᐅᔪᖅ ᐃᓂᒋᔭᐅᔪᒥᒃ, ᐃᒪᐃᑦᑕᕆᐊᓕᒃ 

(a) ᑐᓂᓗᒍ ᑐᑭᒧᐊᖅᑎᑦᑎᔨ ᑕᒪᒃᑭᓐᓂᒃ ᑐᑭᖃᖅᑎᐊᕐᓗᒋᑦ 
ᐃᑲᔪᖅᑐᐃᓂᕐᒧᑦ ᑖᒃᑯᐊ ᐱᓕᕆᔪᓐᓇᕐᓗᓂᒋᑦ ᑐᑭᒧᐊᒃᑎᑦᑎᔨᐅᑉ 
ᐊᐅᓚᑕᖏᓐᓂᒃ; ᐊᒻᒪᓗ 

(b) ᐊᑐᐃᓐᓇᐅᑎᑦᑎᓗᓯᑦ ᑐᑭᒧᐊᑦᑎᑦᑎᔨᒧᑦ ᖃᓄᐃᑦᑐᑐᐃᓐᓇᕐᓂᑦ 
ᑐᑭᓯᐊᔾᔪᑎᒃᓴᓂᒃ ᐊᒃᑐᐊᓂᓕᓐᓂᒃ ᐊᐅᓚᑦᑎᓂᕐᒥᑦ ᑕᕝᕙᓂ 
ᐱᖁᔭᕐᒥ ᑐᑭᒧᐊᒃᑎᑦᑎᔨ ᐱᔭᕆᐊᖃᑎᑕᐅᑐᐃᓐᓇᕆᐊᓕᒃ. 

 
ᕿᓂᕐᓂᖅ 

 
ᕿᓂᕐᓂᖅ 
23. ᑭᓯᐊᓂ ᑐᑭᒧᐊᒃᑎᑦᑎᔨ ᐅᒃᐱᕈᓱᒃᐸᑦ, ᐱᔾᔪᑎᖃᑦᑎᐊᕐᓗᑎᒃ, ᑕᕝᕙᓂ ᐱᖁᔭᕐᒥ 
ᒪᓕᓪᓗᒍ ᐱᕋᔭᓐᓂᐅᔪᖅ ᓱᓕᓂᐊᕐᓂᕋᖅᑕᐅᓯᒪᔪᖅ, ᑐᑭᒧᐊᒃᑎᑦᑎᔨ ᓇᒧᑐᐃᓐᓇᑦᑎᐊᖅ 
ᐃᓯᕈᓐᓇᖅᑐᖅ ᐊᒻᒪᓗ ᕿᓂᕐᓗᓂ ᑭᓱᑐᐃᓐᓇᒥᒃ ᐅᕝᕙᓘᓐᓃᑦ ᐱᔾᔪᑎᖓᓄᑦ 
ᖃᐅᔨᔾᔪᑕᐅᔪᓐᓇᖅᑐᓂᒃ ᐊᒃᑐᐊᓂᓕᖕᓄᑦ ᐱᕋᔭᖕᓂᕐᒧᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ 
ᑭᓯᐊᓂ ᐃᒪᐃᑉᐸᑦ 

(a) ᓇᖕᒥᓂᖃᖅᑎ ᐅᕝᕙᓘᓐᓃᑦ ᐃᓄᒃ ᐱᓯᒪᔪᖅ ᐱᖁᑎᒥᒃ ᐅᕝᕙᓘᓐᓃᑦ 
ᐃᒡᓗᖃᖅᑎ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᒧᑦ, ᑕᐃᒪᐃᑐᐃᓐᓇᕆᐊᓕᒃ, 
ᐊᖏᕈᑏᑦ; 

(b) ᕿᓂᕐᓂᖅ ᐱᔪᓐᓇᐅᑎᖃᖅᑎᑕᐅᔪᖅ ᐱᔪᓐᓇᐅᑎᒃᑯᑦ; ᐅᕝᕙᓘᓐᓃᑦ 
(c) ᐱᔾᔪᑎᒋᓪᓗᒍ ᐃᓂᒋᔭᐅᔪᖅ ᐊᖏᕐᕋᕆᔭᐅᙱᑦᑐᒧᑦ, ᑐᑭᒧᐊᒃᑎᑦᑎᔨ 

ᐱᔾᔪᑎᖃᑦᑎᐊᕐᓗᓂ ᐅᒃᐱᕈᓱᒃᐳᖅ ᐅᖓᓯᖕᓂᖓ, ᑐᐊᕕᕐᓇᕐᓂᖓ, 
ᐲᖅᑕᐅᑐᐃᓐᓇᕆᐊᖃᕐᓂᖓ ᐅᕝᕙᓘᓐᓃᑦ ᓱᕋᐃᓂᖅ 
ᖃᐅᔨᔾᔪᑕᐅᔪᓂᒃ ᐊᒻᒪᓗ ᐊᓯᖏᑦ ᐊᒃᑐᐊᓂᓖᑦ ᐱᔾᔪᑕᐅᔪᑦ 
ᐱᔪᓐᓇᖅᑎᑦᑎᙱᓚᑦ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐊᖏᕈᑎᒥᒃ. 

ᐱᔪᓐᓇᐅᑎᒃᑲᓐᓃᑦ 
 
ᐊᐅᓚᓂᖏᓐᓄᑦ ᐱᖁᑏᑦ 
24. (1) ᑲᔪᓯᔪᓐᓇᖁᓪᓗᒋᑦ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᕿᓂᖅᑎᓪᓗᒋᑦ ᒪᓕᒡᓗᒍ 
ᑕᕝᕙᓂ ᐱᖁᔭᕐᒥ, ᑐᑭᒧᐊᒃᑎᑦᑎᔨ ᐃᒪᐃᑐᐃᓐᓇᕆᐊᓕᒃ 

(a) ᐊᑐᕐᓂᖅ ᐊᑐᕐᓂᕐᓗᒍᑕᐅᓗᓂᓘᓐᓃᑦ ᖃᓄᐃᑦᑐᑐᐃᓐᓇᕐᒥᑦ 
ᖃᕋᓴᐅᔭᕐᓂᑦ ᐊᑐᖅᑕᐅᖃᑦᑕᖅᑐᓂᑦ ᐊᒻᒪᓗ ᖃᐅᔨᓴᕐᓂᕐᒥᑦ 
ᑎᑎᕋᖅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ ᐃᓗᐊᓃᑦᑐᓂᑦ ᐅᕝᕙᓘᓐᓃᑦ 
ᐊᑐᐃᓐᓇᐅᔪᑦ ᖃᕋᓴᐅᔭᕐᓄᑦ; 

(b) ᓴᖅᑭᑦᑎᒃᑲᓐᓂᕐᓂᖅ ᐅᕝᕙᓘᓐᓃᑦ ᓴᖅᑭᑎᑕᐅᒃᑲᓐᓂᕐᓗᑎᒃ 
ᓇᓕᐊᓂᑐᐃᓐᓇᖅ ᑎᑎᖅᑲᓂᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ; 

(c) ᑎᑎᖅᑲᙳᖅᑎᓪᓗᒋᑦ ᐅᕝᕙᓘᓐᓃᑦ ᐊᓯᔾᔨᕐᓗᒋᑦ ᖃᓄᑐᐃᓐᓇᖅ 
ᓂᐱᓕᐅᖅᑕᐅᓯᒪᔪᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᕐᒧᑦ 
ᐅᕝᕙᓘᓐᓃᑦ ᐊᔾᔨᓕᐅᖅᑕᐅᓂᕐᒧᑦ; ᐊᒻᒪᓗ 

(d) ᐊᑐᕐᓂᖅ ᐊᑐᕐᓂᕐᓗᒍᑕᐅᓗᓂᓘᓐᓃᑦ ᖃᓄᐃᑦᑐᑐᐃᓐᓇᕐᒥᑦ 
ᐊᔾᔨᓕᐅᕐᓂᕐᒧᑦ ᐱᖁᑎᒥᒃ ᐃᓂᒋᔭᐅᔪᒥ ᐊᔾᔨᐅᕐᓂᐊᕐᓗᑎᒃ 
ᑎᑎᖅᑲᓂᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ. 

 
ᐊᒡᕕᐊᕈᑕᐅᔪᑦ 

(2) ᑐᑭᒧᐊᒃᑎᑦᑎᔨᐅᑉ ᐱᓕᕆᓂᖓ ᐱᓕᕆᐊᒃᓴᖏᓂᒃ ᐅᕝᕙᓘᓐᓃᑦ ᐊᐅᓚᓂᕐᒧᑦ 
ᒪᓕᓪᓗᒍ ᑖᔅᓱᒪ ᐃᓚᖓ, ᐃᓄᒃ ᐃᒪᐃᔭᕆᐊᖃᙱᑦᑐᖅ 

(a) ᖃᐅᔨᒪᓗᓂ ᖃᓄᑐᐃᓐᓇᖅ ᓱᓕᙱᑦᑐᒥᒃ ᐅᕝᕙᓘᓐᓃᑦ 
ᑕᒻᒪᖅᓯᒪᔪᓂ ᐅᖃᐅᓯᖃᕐᓂᖅ ᐅᖃᐅᓯᒃᑯᑦ ᐅᕝᕙᓘᓐᓃᑦ 
ᑎᑎᖅᑲᑎᒍᑦ, ᑐᑭᒧᐊᒃᑎᑦᑎᔨᒧᑦ; ᐅᕝᕙᓘᓐᓃᑦ 

(b) ᐊᒡᕕᐊᕈᑕᐅᒃᐸᑦ ᐅᕝᕙᓘᓐᓃᑦ ᓄᖅᑲᖅᑎᑦᑎᒃᐸᑦ ᑖᒃᓱᒥᖓ 
ᑐᑭᒧᐊᒃᑎᑦᑎᔨᒥᒃ, ᐊᓯᐊᒍᑦ ᐃᓯᕈᒪᙱᓐᓂᕐᒧᑦ ᑐᑭᒧᐊᒃᑎᑦᑎᔨ 
ᐱᔭᕆᐊᖃᖅᐸᑦ ᐱᔪᓐᓇᐅᑎᒥᒃ ᐃᓯᕐᓂᐊᕐᓗᓂ ᐃᓂᒋᔭᐅᔪᒧᑦ. 

 
ᐱᔪᓐᓇᐅᑎ 

(3) ᓇᓗᓇᐃᒋᐊᒃᑲᓐᓂᖁᓪᓗᒍ, ᑕᕝᕙᓂ ᑎᑎᕋᖅᓯᒪᔪᒥ ᐃᓚᖓᓂ 
ᐃᓯᖅᑎᑦᑎᔭᕆᐊᖃᙱᑦᑐᖅ, ᕿᓂᕐᓗᑎᒃ ᐅᕝᕙᓘᓐᓃᑦ ᑎᒍᓯᓗᑎᒃ ᐱᔪᓐᓇᐅᑎᖃᙱᐸᑦ 
ᑭᓯᐊᓂ ᐱᓕᕆᔪᓐᓇᐅᑎᖃᕆᐊᖃᖅᐸᑦ ᑖᔅᓱᒪ ᐃᓚᖓᑎᒍ. 
 

ᑎᒍᓯᒍᓐᓇᕐᓂᖅ 
 
ᑎᒍᔭᐅᔪᑦ ᖃᐅᔨᓴᖅᑎᓪᓗᒋᑦ 
25. (1) ᑭᓯᐊᓂ, ᖃᐅᔨᓴᖅᑎᓪᓗᒋᑦ, ᑐᑭᒧᐊᖅᑎᑦᑎᔨ ᐅᑉᐱᕈᓱᒃᐸᑦ ᑖᒃᑯᐊ ᑎᑎᖅᑲᐃᑦ, 
ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨ ᐅᒃᐱᕈᓱᑦᑎᐊᕐᓗᓂ ᑎᑎᖅᑲᖁᑎᖃᕐᓂᖓᓂᒃ, 
ᐊᑐᐃᓐᓇᐅᔪᖃᕐᓗᓂ ᖃᐅᔨᔾᔪᑕᐅᔪᓐᓇᖅᑐᓂᒃ ᓇᓗᙱᑦᑎᐊᕈᒪᓂᕐᒥᓄᑦ 

ᒪᓕᒃᑕᐅᒋᐊᖃᖅᐸᒃᑐᓂ ᑐᑭᖃᑦᑎᐊᕋᓗᐊᕐᒪᖔᑦ ᓇᓪᓕᐊᓂᑐᐃᓐᓇᖅ ᐋᖅᑭᒃᓯᒪᔭᐅᔾᔪᑎᓂᒃ 
ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᒃ ᐱᔪᓐᓇᐅᑎᓄᑦ ᖃᓄᐃᓕᖓᓂᕆᔭᐅᔪᓂᒃ, 
ᑖᓐᓇ ᑐᑭᒧᐊᖅᑎᑦᑎᔨ ᑎᒍᓯᔪᓐᓇᕐᑐᖅ, ᐅᕝᕙᓘᓐᓃᑦ ᓄᖅᑲᖅᑎᓪᓗᒍ ᐊᒻᒪᓗ ᑎᒍᓗᒍ 
ᑎᑎᖅᑲᖅ ᐅᕝᕙᓘᓐᓃᑦ ᐱᖁᑎᐅᔪᑦ ᑭᓯᐊᓂ ᑖᒃᑯᐊ ᑎᒍᓯᔪᓐᓇᕐᑐᑦ ᐱᔪᓐᓇᖅᑎᖃᖅᐸᑕ 
ᐱᔪᓐᓇᐅᑎᒃᑯᑦ. 
 
ᑎᒍᔭᐅᔪᑦ ᕿᓂᖅᑎᓪᓗᒋᑦ 

(2) ᑭᓯᐊᓂ, ᕿᓂᖅᑎᓪᓗᒋᑦ, ᑐᑭᒧᐊᖅᑎᑦᑎᔨ ᐅᑉᐱᕈᓱᒃᐸᑦ ᑎᑎᖅᑲᐃᑦ, 
ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨ ᐅᒃᐱᕈᓱᑦᑎᐊᕐᓗᓂ ᑎᑎᖅᑲᖁᑎᖃᕐᓂᖓᓂᒃ, 
ᖃᐅᔨᔾᔪᑕᐅᔪᓐᓇᖅᑐᖅ ᐊᒃᑐᐊᓂᖃᕐᓗᓂ ᐱᕋᔭᒃᑐᖃᕐᓂᖓᓄᑦ ᒪᓕᓪᓗᒍ ᑕᕝᕙᓂ 
ᐱᖁᔭᕐᒥ, ᑐᑭᒧᐊᒃᑎᑦᑎᔨ ᑎᒍᓯᔪᓐᓇᖅᑐᖅ, ᓄᖅᑲᖅᑎᓪᓗᒍ ᐊᒻᒪᓗ ᑎᒍᓗᒋᑦ ᑎᑎᖅᑲᐃᑦ 
ᐅᕝᕙᓘᓐᓃᑦ ᐱᖁᑎ ᑭᓯᐊᓂ ᐃᒪᐃᑉᐸᑦ 

(a) ᑎᒍᓯᓂᖅ ᐱᔪᓐᓇᐅᑎᖃᖅᑎᑕᐅᔪᖅ ᐱᔪᓐᓇᐅᑎᒃᑯᑦ; ᐅᕝᕙᓘᓐᓃᑦ 
(b) ᐅᖓᓯᖕᓂᖓ, ᑐᐊᕕᕐᓇᕐᓂᖓ, ᐲᖅᑕᐅᑐᐃᓐᓇᕆᐊᖃᕐᓂᖓ 

ᐅᕝᕙᓘᓐᓃᑦ ᓱᕋᐃᓂᖅ ᐱᖁᑎᒥᒃ ᖃᐅᔨᔾᔪᑕᐅᓗᓂ ᐅᕝᕙᓘᓐᓃᑦ 
ᐊᓯᖏᑦ ᐊᒃᑐᐊᓂᓖᑦ ᐱᔾᔪᑕᐅᔪᑦ ᐱᔪᓐᓇᐅᑎᖃᖅᑎᑦᑎᙱᓚᑦ 
ᐱᔪᓐᓇᐅᑎᑖᕐᓂᕐᒧᑦ. 

 
ᓯᕗᓪᓕᖅᐹᑦ 

(3) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖏᓂ (1) ᐊᒻᒪᓗ (2)-ᒥᒃ, ᑐᑭᒧᐊᒃᑎᑦᑎᔨ 
ᑎᒍᓯᔪᓐᓇᖅᑐᖅ ᑎᑎᖅᑲᓪᓚᑦᑖᓂᒃ, ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨ ᑐᑭᖃᖅᑎᐊᕐᓂᖏᓐᓂᑦ 
ᐅᒃᐱᕈᓱᑦᑐᐊᖅᐸᑦ ᐃᓗᓕᖃᕐᓂᖓᓂᒃ ᑎᑎᖅᑲᖁᑎᒋᔭᐅᔪᓂᒃ, ᑭᓯᐊᓂ ᐃᒪᐃᑉᐸᑦ 

(a) ᑐᑭᒧᐊᖅᑎᑦᑎᔨ ᐊᔾᔨᓕᐅᕈᓐᓇᙱᓐᓂᖅᐸᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᐊᔾᔨᓕᐅᕐᓂᕐᒥᒃ ᑎᑎᖅᑲᒥᒃ; ᐅᕝᕙᓘᓐᓃᑦ 

(b) ᐊᔾᔨᓕᐅᕐᓂᖅ ᐅᕝᕙᓘᓐᓃᑦ ᐊᔾᔨᓕᐅᕐᓗᒍ ᑎᑎᖅᑲᐃᑦ 
ᓈᒻᒪᒐᔭᙱᑦᑐᑦ ᑐᑭᒧᐊᒃᑎᑦᑎᔨᐅᑉ ᐱᔭᕆᐊᖃᕐᓗᓂᒋᑦ ᑎᑎᖅᑲᐃᑦ. 

 
ᐊᑐᕈᓐᓃᑎᑦᑎᓂᖅ ᐱᖁᑎᓂᒃ ᑎᒍᔭᐅᔪᓂᒃ 

 
ᓇᓕᖅᑲᐃᑦ ᑎᑎᕋᖅᑕᐅᓯᒪᔪᓄᑦ ᐅᕝᕙᓘᓐᓃᑦ ᐱᖁᑎᓂ ᑎᒍᔭᐅᔪᓄᑦ 
26. (1) ᑎᓯᐊᓂ ᑖᓐᓇ ᑐᑭᒧᐊᒃᑎᑦᑎᔨ ᑎᒍᓯᒃᐸᑦ ᑎᑎᖅᑲᓂᑦ ᐅᕝᕙᓘᓐᓃᑦ ᐱᖁᑎᓂᒃ 
ᒪᓕᓪᓗᒍ ᑕᕝᕙᓂ ᐱᖁᔭᕐᒥ, ᑐᑭᒧᐊᒃᑎᑦᑎᔨ ᑐᓂᓯᔭᕆᐊᓕᒃ ᓇᓕᖅᑲᒥᑦ 
ᓇᓗᓇᐃᔭᐃᖅᓯᔪᒥ ᑎᑎᖅᑲᓂᖅ ᐅᕝᕙᓘᓐᓃᑦ ᐱᖁᑎᒥᒃ ᑎᒍᔭᐅᔪᒥᑦ ᑖᒃᓱᒪᖓ ᐃᓄᖕᒥᑦ 
ᑎᒍᔭᐅᕝᕕᒋᓚᐅᖅᑕᖓᓂᑦ. 
 
ᖃᐅᔨᓴᖅᑕᐅᓂᖅ ᑎᑎᖅᑲᓂᒃ ᐅᕝᕙᓘᓐᓃᑦ ᐱᖁᑎᓂᒃ ᑎᒍᔭᐅᓯᒪᔪᒥᑦ 

(2) ᑐᑭᒧᐊᒃᑎᑦᑎᔨ ᑎᑎᖅᑲᖁᑎᖃᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᑎᒍᔭᐅᔪᖃᑐᐃᓐᓇᕆᐊᖃᖅᑐᓂ ᒪᓕᓪᓗᒍ ᑕᕝᕙᓂ ᐱᖁᔭᕐᒥ ᕿᒥᕐᕈᔭᐅᑎᓪᓗᒍ. 

ᐱᔪᓐᓇᐅᑎᖃᕐᓂᖅ ᐅᑎᖅᑎᑦᑎᔪᓐᓇᕐᓂᕐᒥᒃ ᐱᖁᑎᒥᒃ ᑎᒍᔭᐅᓯᒪᔪᓂᑦ 
(3) ᑭᓯᐊᓂ ᑎᑎᖅᑲᐃᑦ ᐅᕝᕙᓘᓐᓃᑦ ᑭᓱᑭᐊᖅ ᑎᒍᔭᐅᔪᑦ ᒪᓕᓪᓗᒍ ᑕᕝᕙᓂ 

ᐱᖁᔭᕐᒥ ᐊᑐᖅᑕᐅᔭᕆᐊᖃᕈᓐᓃᖅᑐᑦ ᖃᐅᔨᔾᔪᑕᐅᔪᓐᓇᕐᑐᓂᑦ, 
(a) ᑐᑭᒧᐊᒃᑎᑦᑎᔨ ᐱᔨᑦᑎᕋᕆᐊᖃᖅᑐᖅ ᖃᐅᔨᒃᑲᐃᔾᔪᑎᒥᒃ 

ᓇᖕᒥᓂᖃᖅᑎᒧᑦ ᐅᕝᕙᓘᓐᓃᑦ ᐊᓯᐊᒍ ᐃᓄᖕᒥᑦ ᑎᒍᔭᕕᓂᕐᒥᑦ 
ᖃᐅᔨᒃᑲᐃᓪᓗᓂ ᐱᔪᓐᓇᐅᑎᖓᓂᒃ ᐅᑎᖅᑎᑦᑎᓂᕐᒥᒃ ᑎᑎᖅᑲᒥᒃ 
ᐅᕝᕙᓘᓐᓃᑦ ᐱᖁᑎᒥᒃ; ᐊᒻᒪᓗ 

(b) ᓇᒻᒥᓂᖃᖅᑐᖅ ᐅᕝᕙᓘᓐᓃᑦ ᐃᓄᖕᒥᑦ ᑎᒍᔭᕕᓂᕐᒥᑦ 
ᐅᑎᖅᑎᑕᐅᔪᓐᓇᖅᑐᖅ. 

 
ᓇᓗᓇᐃᖅᑕᐅᓯᒪᙱᑦᑐᑦ ᑎᑎᖅᑲᐃᑦ ᐊᒻᒪᓗ ᐱᖁᑎᑦ 

(4) ᑭᓯᐊᓂ ᓇᒻᒥᓂᖃᖅᑐᖅ ᐅᕝᕙᓘᓐᓃᑦ ᐃᓄᒥᑦ ᑎᑎᖅᑲᐃᑦ ᐅᕝᕙᓘᓐᓃᑦ ᐱᖁᑎᑦ 
ᑎᒍᔭᐅᓚᐅᖅᑐᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ ᐅᑎᖅᑎᑕᐅᙱᑉᐸᑦ ᐅᓪᓗᐃᑦ 14-
ᓂᑦ ᐃᓗᐊᓂ ᖃᐅᔨᒃᑲᖅᑕᐅᓚᐅᖅᑎᓪᓗᒍ ᐃᓚᒃᑲᓐᓂᖓᓂ (3)-ᒥᒃ, ᑐᑭᒧᐊᒃᑎᑦᑎᔨ 
ᓱᕋᒃᑎᕆᔪᓐᓇᖅᑐᖅ ᐅᕝᕙᓘᓐᓃᑦ ᐃᒋᑐᐃᓐᓇᕐᓗᓂᐅᒃ. 
 
ᐱᓯᒪᑦᑎᓂᖅ ᐊᒻᒪᓗ ᐊᑐᕈᓐᓃᑎᑦᑎᓂᖅ ᐱᖁᑎᓂᒃ ᑎᒍᔭᐅᓯᒪᔪᓂᑦ 

(5) ᐱᔾᔪᑎᒋᓗᒍ ᐃᓚᒃᑲᓐᓂᖏᓐᓂ (2)−ᒥᑦ ᑎᑭᐅᑎᓗᒍ (4)−ᒧᑦ, ᑐᑭᒧᐊᒃᑎᑦᑎᔨ 
ᓇᓗᓇᐃᔭᕆᐊᖃᖅᑐᖅ ᐱᓯᒪᔭᐅᑦᑎᐊᕋᓗᐊᕐᒪᖔᑦ ᑎᑎᖅᑲᐃᑦ ᐅᕝᕙᓘᓐᓃᑦ ᐱᖁᑎᒥᒃ 
ᑎᒍᔭᐅᓯᒪᔪᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ ᑲᔪᓯᑎᑕᐅᔪᖅ ᐅᑕᖅᑭᓪᓗᓂ ᓴᒃᑯᑕᐅᓂᕐᒧᑦ 
ᒪᓕᓪᓗᒍ ᐃᓚᖓᓂ 27-ᒥᒃ. 
 
ᑐᒃᓯᕋᐅᑎ ᐊᑐᕈᓐᓃᕐᑎᑕᐅᔪᑦ 
27. (1) ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᓕᒃ, ᐱᔪᓐᓇᖅᓯᑐᐊᖅᐸᑦ, ᑐᓂᓗᒋᑦ ᑎᒍᔭᐅᓯᒪᔪᑦ 
ᑎᑎᖅᑲᐃᑦ ᐅᕝᕙᓘᓐᓃᑦ ᐱᖁᑎ ᒪᓕᓪᓗᒍ ᑕᕝᕙᓂ ᐱᖁᔭᕐᒥ ᓵᖓᓂ ᒪᓕᒐᓕᕆᔨᒃᑯᓂᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔨᒥᒃ, ᑭᓯᐊᓂ ᑎᑎᖅᑲᐃᑦ ᐅᕝᕙᓘᓐᓃᑦ ᐱᖁᑏᑦ ᓱᕋᒃᑕᐅᑉᐸᑦ, 
ᐊᑐᕈᓐᓃᕐᑎᑕᐅᔪᑦ, ᐅᑎᖅᑎᑕᐅᔪᑦ ᐅᕝᕙᓘᓐᓃᑦ ᐅᑎᖅᑎᑕᐅᙱᑦᑐᑦ ᒪᓕᓪᓗᒍ 
ᐃᓚᖓᓂ 26-ᒥᒃ. 
 
ᓇᓗᓇᐃᒃᑯᑕᖅ 

(2) ᑐᑭᒧᐊᒃᑎᑦᑎᔨ ᐊᑐᐃᓐᓇᐅᑎᑦᑎᔭᕆᐊᓕᒃ ᒪᓕᒐᓕᕆᔨᒃᑯᓐᓂ ᐅᕝᕙᓘᓐᓃᑦ 
ᐃᖅᑲᖅᑐᐃᔨᒥᒃ ᓱᓕᓂᕋᕈᑎᒥᒃ ᐅᖃᖅᓯᒪᔪᓂᒃ 

(a) ᑐᑭᒧᐊᒃᑎᑦᑎᔨᐅᑉ ᑐᙵᕕᖏᑦ ᐅᒃᐱᕈᓱᖕᓂᕋᖅᑐᓂ ᑖᒃᑯᓂᖓ 
ᑎᑎᖃᐅᔪᓂᑦ ᐅᕝᕙᓘᓐᓃᑦ ᐱᖁᑎᑦ ᑎᒍᔭᐅᓯᒪᔪᑦ 
(i) ᐊᑐᐃᓐᓇᐅᑎᓯᑐᐃᓐᓇᕆᐊᓕᒃ ᖃᐅᔨᔾᔪᑕᐅᔪᓐᓇᖅᑐᓂᒃ 

ᐱᔾᔪᑎᖃᕐᓗᓂ ᓇᓗᙱᑦᑎᐊᕈᒪᓂᕐᒥᓄᑦ 
ᒪᓕᒃᑕᐅᒋᐊᖃᖅᐸᒃᑐᓂ ᑖᒃᑯᓂᖓ 
(A) ᓇᓪᓕᐊᓂᑐᐃᓐᓇᖅ ᐋᖅᑭᒃᓯᒪᔭᐅᔾᔪᑎᓂᒃ ᑕᕝᕙᓂ 

ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᒃ, ᐅᕝᕙᓘᓐᓃᑦ 

(B) ᐱᔪᓐᓇᐅᑎᐅᑉ ᖃᓄᐃᓕᖓᓂᖏᑦ, ᐅᕝᕙᓘᓐᓃᑦ 
(ii) ᐊᑐᐃᓐᓇᐅᑎᓯᑐᐃᓐᓇᕆᐊᓕᒃ ᖃᐅᔨᔾᔪᑕᐅᔪᓐᓇᖅᑐᓂᒃ 

ᐱᕋᔭᒃᑐᖃᕐᓂᖓᓂᒃ ᒪᓕᓪᓗᒍ ᑕᕝᕙᓂ ᐱᖁᔭᕐᒥ; 
(b) ᐃᓅᑉ ᐊᑎᖓ, ᑭᓯᐊᓂ ᐱᑕᖃᖅᐸᑦ, ᐱᓯᒪᓂᖅ ᑎᑎᖅᑲᓂᒃ 

ᐅᕝᕙᓘᓐᓃᑦ ᐱᖁᑎᓂᒃ ᑕᐃᔅᓱᒪᓂ ᑎᒍᔭᐅᑎᓪᓗᒍ; ᐊᒻᒪᓗ 
(c) ᓇᒦᒻᒪᖔᖅ ᑎᑎᖅᑲᐃᑦ ᐅᕝᕙᓘᓐᓃᑦ ᐱᖁᑎ ᐊᒻᒪᓗ ᖃᓄᖅ 

ᑲᒪᒋᔭᐅᓚᐅᕐᒪᖔᖅ. 
 
ᐊᑐᕈᓐᓃᖅᑎᑦᑎᓂᖅ 

(3) ᒪᓕᒐᓕᕆᔨᒃᑯᓂᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒥᒃ ᐅᑯᓂᖓ 
ᑎᓕᓯᔾᔪᑎᓕᐅᕈᓐᓇᖅᑐᑦ ᐱᔾᔪᑎᒋᓗᒍ ᑎᑎᖅᑲᐃᑦ ᐅᕝᕙᓘᓐᓃᑦ ᐱᖁᑎ ᑎᒍᔭᐅᔪᑦ 
ᒪᓕᓪᓗᒍ ᑕᕝᕙᓂ ᐱᖁᔭᕐᒥ: 

(a) ᑎᓕᓯᓗᓂ ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᒃ ᑐᓂᔭᐅᔪᑦ 
ᓇᖕᒥᓂᖃᖅᑎᒧᑦ ᐅᕝᕙᓘᓐᓃᑦ ᐃᓄᖕᒧᑦ ᐱᔪᓐᓇᐅᑎᖃᖅᑐᓄᑦ; 

(b) ᑎᓕᓯᓗᓂ ᑎᑎᖃᒥᒃ ᐅᕝᕙᓘᓐᓃᑦ ᐱᖁᑎᒥᑦ ᖃᐅᔨᔾᔪᑕᐅᓂᐊᕐᓗᓂ 
ᐃᖅᑲᖅᑐᐃᓂᐊᓕᖅᑎᓪᓗᒋᑦ ᐊᒃᑐᐊᓂᖃᖅᑐᓂᑦ ᑎᑎᖅᑲᓄᑦ 
ᐅᕝᕙᓘᓐᓃᑦ ᐱᖁᑎᓄᑦ; 

(c) ᑎᓕᓯᓗᓂ ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᒃ ᓱᕋᒃᑎᑕᐅᓗᑎᒃ 
ᐅᕝᕙᓘᓐᓃᑦ ᐊᓯᐊᒍᑦ ᐊᑐᕈᓐᓃᖅᑎᑕᐅᖁᓪᓗᒋᑦ 
ᖁᐊᖅᓵᕐᓇᙱᑦᑐᒃᑯᑦ ᖃᓄᐃᓕᐅᖁᔭᐅᓂᒃᑯᑦ 
ᑐᑭᒧᐊᖅᑎᑦᑎᔨᒋᔭᐅᔪᒧᑦ; 

(d) ᑎᓕᓯᓗᓂ ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᒃ ᐊᖅᓵᖅᑕᐅᓗᓂ 
ᓄᓇᕗᑦ ᒐᕙᒪᒃᑯᖏᓐᓄᑦ; 

(e) ᑎᓕᓯᓗᑎᒃ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᑐᐃᓐᓇᐅᑎᒃᓯᓗᑎᒃ ᓈᒻᒪᒃᑐᒥᑦ ᐊᑭᓖᓂᕐᒥᒃ ᓇᖕᒥᓂᖃᖅᑎᐅᔪᒧᑦ 
ᑎᑎᖅᑲᒥᒃ ᐅᕝᕙᓘᓐᓃᑦ ᐱᖁᑎᒥᒃ ᐅᕝᕙᓘᓐᓃᑦ ᐃᓄᖕᒧᑦ 
ᐱᔪᓐᓇᐅᑎᖃᖅᑐᓄᑦ. 

 
ᑭᓪᓕᖃᖅᑎᑦᑎᓂᖅ ᐱᔪᓐᓇᐅᑎᓄᑦ 

 
ᑐᑭᓯᐊᔾᔪᑎᒃᓴᐃᑦ, ᑎᑎᖅᑲᐃᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ 
28. ᐱᔪᓐᓇᐅᑎᑦ ᒪᓕᓪᓗᒍ ᐃᓚᖓᓂ 22-ᒥ ᑎᑭᐅᑎᓗᒍ 25-ᒧᑦ ᐊᒻᒪᓗ 
ᐃᓚᒃᑲᓐᓂᖓᓂ 26(2)-ᒥᒃ ᐊᑐᖅᑕᐅᖏᑐᐃᓐᓇᕆᐊᓕᒃ ᐱᔾᔪᑎᒋᓗᒍ ᑐᑭᓯᐊᔾᔪᑎᒃᓴᑦ, 
ᑎᑎᖅᑲᐃᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᑭᓯᐊᓂ ᖃᓄᑎᒋ ᐱᒋᐊᖃᖅᑎᓪᓗᒍ 

(a) ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ, ᕿᓂᖅᑕᐅᓂᐊᖅᑎᓪᓗᒋᑦ 
ᐅᕝᕙᓘᓐᓃᑦ ᑎᒍᔭᐅᓂᐊᖅᑎᓪᓗᒋᑦ; ᐅᕝᕙᓘᓐᓃᑦ 

(b) ᐱᔪᓐᓇᐅᑎᖃᖅᑎᑕᐅᔪᑦ ᐱᔪᓐᓇᐅᑎᒃᑯᑦ. 

ᐱᔪᓐᓇᐅᑎᑦ 
 
ᖃᐅᔨᓴᕐᓂᕐᒧᑦ ᐱᔪᓐᓇᐅᑎ 
29. (1) ᒪᓕᒐᓕᕆᔨᒃᑯᓂᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒥᒃ ᑐᓂᓯᔪᓐᓇᖅᑐᖅ 
ᐱᔪᓐᓇᐅᑎᒥᒃ ᐱᔪᓐᓇᖅᑎᑦᑎᔪᑦ ᐃᓄᖕᒥᒃ ᐊᑎᖃᖅᑐᒻ ᐱᔪᓐᓇᐅᑎᒥ ᐃᓯᕐᓂᐊᕐᓗᓂ 
ᐅᕝᕙᓘᓐᓃᑦ ᐃᓂᒋᔭᐅᔪᑦ ᐊᒻᒪᓗ ᐆᑑᑎᒋᓗᒋᑦ ᓇᓕᐊᖕᓂᑐᐃᓐᓇᖅ ᐱᔪᓐᓇᐅᑎᓂᒃ 
ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ, ᑭᓯᐊᓂ ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᒥᒃ ᓈᒻᒪᒍᓱᒃᐸᑕ ᑐᑭᓯᐊᔾᔪᑎᒃᓴᓂᒃ ᓱᓕᓂᕋᐃᓂᖕᒧᑦ ᐅᕝᕙᓘᓐᓃᑦ 
ᓱᓕᓂᐊᕐᓂᕋᕐᓂᖅ ᐱᔾᔪᑎᖃᑦᑎᐊᕐᓂᖓᓂᒃ ᐅᒃᐱᕈᓱᖕᓂᕐᒥᒃ ᐃᒪᓐᓇ 

(a) ᓇᓂᔭᐅᔪᖃᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᔭᐅᔪᖅ 
ᖃᐅᔨᔭᐅᔾᔪᑎᒃᓴᓂᒃ ᐱᔭᕆᐊᖃᖅᑐᓂᒃ ᐱᔾᔪᑎᒋᓗᒍ 
ᒪᓕᒃᑕᐅᒋᐊᖃᖅᐸᒃᑐᓂᑦ ᖃᓄᑐᐃᓐᓇᖅ 
(i) ᐋᖅᑭᒃᓯᒪᔭᐅᔾᔪᑎᓂᒃ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ 

ᒪᓕᒐᕋᓛᑎᒍᑦ, ᐅᕝᕙᓘᓐᓃᑦ 
(ii) ᐱᔪᓐᓇᐅᑎᐅᑉ ᖃᓄᐃᓕᖓᓂᖓ; ᐊᒻᒪᓗ 

(b) ᐃᒡᓗᖃᖅᑎ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᖅ ᐃᓂᒋᔭᒥᓂᒃ 
ᐅᕝᕙᓘᓐᓃᑦ ᐱᖁᑎᒥᒃ ᐊᖏᔾᔮᙱᑦᑐᖅ ᐅᕝᕙᓘᓐᓃᑦ ᖃᐅᔨᔾᔪᑕᐅᔪᑦ 
ᐊᓯᐅᑐᐃᓐᓇᕆᐊᖃᖕᒪᑕ ᐱᓇᓱᒃᑐᖃᖅᐸᑦ ᐊᖏᕈᑎᒥᑦ. 

 
ᐱᔪᓐᓇᐅᑏᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᑯᑦ 

(2) ᐱᔪᓐᓇᐅᑎ ᑐᓂᔭᐅᔪᖅ ᐃᓚᒃᑲᓐᓂᖓᓂ (1)-ᒥᒃ ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ 
ᐃᓄᖕᒥᒃ ᐊᑎᖃᖅᑐᒥᒃ ᐱᔪᓐᓇᐅᑎᓂᒃ ᓇᓕᐊᖕᓂᑐᐃᓐᓇᖅ ᐅᕝᕙᓘᓐᓃᑦ ᑕᒪᐃᓐᓂᒃ 
ᐅᑯᓂᖓ: 

(a) ᖃᐅᔨᓴᕐᓗᒍ ᐃᓂᒋᔭᐅᔪᖅ; 
(b) ᑎᒍᓯᓂᖅ ᖃᐅᔨᔾᔪᑎᒃᓴᓂᒃ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᑦ 

ᐊᕕᒃᓯᒪᔪᓂ (1)(a)−ᒥᒃ; 
(c) ᐱᓕᕆᓗᓂ ᐅᕝᕙᓘᓐᓃᑦ ᐱᓕᕆᑎᑦᑎᕙᓪᓗᓂ ᓇᓕᐊᓐᓂᑐᐃᓐᓇᖅ 

ᐊᒃᑐᐊᓂᖃᖅᑐᓂᒃ ᖃᐅᔨᓴᖅᑕᐅᔪᓂᒃ; 
(d) ᐱᔭᕆᐊᓕᒃ ᖃᓄᑐᐃᓐᓇᖅ ᐊᐅᓚᐅᑎᑦ, ᐱᖁᑎᑦ ᐅᕝᕙᓘᓐᓃᑦ 

ᖃᕋᓴᐅᔭᒨᕈᑎ ᐊᐅᓚᑕᐅᓗᑎᒃ, ᐊᑐᖅᑕᐅᓗᑎᒃ, ᓄᖅᑲᖅᑎᑕᐅᓗᑎᒃ 
ᐅᕝᕙᓘᓐᓃᑦ ᐊᐅᓚᑎᑕᐅᓗᑎᒃ; 

(e) ᐊᐱᖅᓱᖅᑐᖃᕐᓗᓂ ᐃᓄᖕᒥᒃ ᐊᒃᑐᐊᓂᓕᖕᒧᑦ ᐱᔾᔪᑎᒋᔭᐅᔪᒧᑦ; 
(f) ᐱᔪᒪᓗᓂ ᓴᓇᓂᕐᒥᒃ ᖃᓄᑐᐃᓐᓇᖅ ᑭᓱᑐᐃᓐᓇᓂᒃ ᐅᕝᕙᓘᓐᓃᑦ 

ᑎᑎᖅᕋᑕᐅᓯᒪᓂᖏᓐᓂᑦ; 
(g) ᑭᓇᑐᐃᓐᓇᖅ ᐅᐸᒍᑎᓯᒪᔪᖅ ᐃᓂᒋᔭᖓᓂ ᐃᑲᔪᑦᑎᐊᖁᓗᒍ ᐃᓄᒃ 

ᐊᑎᖃᖅᑐᖅ ᐱᔪᓐᓇᐅᑎᒥ ᑖᒃᑯᐊ ᐱᔪᓐᓇᖅᑎᓪᓗᒋᑦ ᐆᑦᑑᑎᒋᓗᒋᑦ 
ᐊᒻᒪᓗ ᐱᓕᕆᐊᖃᕐᓗᑎᒃ ᐱᓕᕆᐊᒃᓴᓂᑦ ᒪᓕᓪᓗᒍ ᑕᕝᕙᓂ 
ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᑦ. 

ᕿᓂᕈᓐᓇᐅᑎ 
(3) ᒪᓕᒐᓕᕆᔨᒃᑯᓂᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒥᒃ ᑐᓂᓯᔪᓐᓇᖅᑐᖅ 

ᐱᔪᓐᓇᐅᑎᒥᒃ ᐃᓄᖕᒥᒃ ᐊᑎᖃᖅᑐᖅ ᐱᔪᓐᓇᐅᑎᓂᒃ ᐃᓯᕐᓂᐊᕐᓗᓂ ᐅᕝᕙᓘᓐᓃᑦ 
ᐃᓂᒋᔭᐅᔪᒥ ᐆᑑᑎᒋᓗᒋᑦ ᑭᓯᐊᓂ ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ 
ᓈᒻᒪᒍᓱᒃᐸᑕ ᑐᑭᓯᐊᔾᔪᑎᒃᓴᓂᒃ ᓱᓕᓂᕋᐃᓂᖕᒧᑦ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᖅ 
ᐱᔾᔪᑎᖃᑦᑎᐊᕐᓂᖓᓂᒃ ᐅᒃᐱᕈᓱᖕᓂᕐᒥᒃ ᐃᒪᓐᓇ 

(a) ᓇᓂᔭᐅᔪᖃᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᔭᐅᔪᖅ 
ᖃᐅᔨᔭᐅᔾᔪᑎᒃᓴᓂᒃ ᐱᕋᔭᖕᓂᕐᒧᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ; 
ᐊᒻᒪᓗ 

(b) ᐃᒡᓗᖃᖅᑎ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᖅ ᐃᓂᒋᔭᒥᓂᒃ 
ᐅᕝᕙᓘᓐᓃᑦ ᐱᖁᑎᒥᒃ ᐊᖏᔾᔮᙱᑦᑐᖅ ᐅᕝᕙᓘᓐᓃᑦ ᖃᐅᔨᔾᔪᑕᐅᔪᑦ 
ᐊᓯᐅᑐᐃᓐᓇᕆᐊᖃᖕᒪᑕ ᐱᓇᓱᒃᑐᖃᖅᐸᑦ ᐊᖏᕈᑎᒥᑦ. 

 
 
ᐱᔪᓐᓇᐅᑏᑦ ᕿᓂᕈᓐᓇᐅᑎᒃᑯᑦ 

(4) ᐱᔪᓐᓇᐅᑎ ᑐᓂᔭᐅᔪᖅ ᐃᓚᒃᑲᓐᓂᖓᓂ (3)-ᒥᒃ ᐱᔪᓐᓇᖅᑎᑦᑎᑐᐃᓐᓇᕆᐊᓕᒃ 
ᐃᓄᖕᒥᒃ ᐅᕝᕙᓘᓐᓃᑦ ᐃᓄᒃ ᐊᑎᖃᖅᑐᒥᒃ ᐱᔪᓐᓇᐅᑎᓂᒃ ᓇᓕᐊᖕᓂᑐᐃᓐᓇᖅ 
ᐅᕝᕙᓘᓐᓃᑦ ᑕᒪᐃᓐᓂᒃ ᐅᑯᓂᖓ: 

(a) ᕿᓂᕐᕕᐅᓗᓂ ᐃᓂᒋᔭᐅᔪᖅ; 
(b) ᑎᒍᓯᓂᖅ ᖃᐅᔨᔾᔪᑎᒃᓴᓂᒃ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᑦ 

ᐊᕕᒃᓯᒪᔪᓂ (3)(a)-ᒥᒃ; 
(c) ᐱᓕᕆᓗᓂ ᐅᕝᕙᓘᓐᓃᑦ ᐱᓕᕆᑎᑦᑎᕙᓪᓗᓂ ᓇᓕᐊᓐᓂᑐᐃᓐᓇᖅ 

ᐊᒃᑐᐊᓂᖃᖅᑐᓂᒃ ᖃᐅᔨᓴᖅᑕᐅᔪᓂᒃ; 
(d) ᐱᔭᕆᐊᓕᒃ ᖃᓄᑐᐃᓐᓇᖅ ᐊᐅᓚᐅᑎᑦ, ᐱᖁᑎᑦ ᐅᕝᕙᓘᓐᓃᑦ 

ᖃᕋᓴᐅᔭᒨᕈᑎ ᐊᐅᓚᑕᐅᓗᑎᒃ, ᐊᑐᖅᑕᐅᓗᑎᒃ, ᓄᖅᑲᖅᑎᑕᐅᓗᑎᒃ 
ᐅᕝᕙᓘᓐᓃᑦ ᐊᐅᓚᑎᑕᐅᓗᑎᒃ; 

(e) ᐊᐱᖅᓱᖅᑐᖃᕐᓗᓂ ᐃᓄᖕᒥᒃ ᐊᒃᑐᐊᓂᓕᖕᒧᑦ ᐱᔾᔪᑎᒋᔭᐅᔪᒧᑦ; 
(f) ᐱᔭᕆᐊᖃᖅᐳᖅ ᐃᓄᖕᒥᒃ ᑕᐃᔭᐅᔪᒥᒃ ᐅᕝᕙᓘᓐᓃᑦ 

ᓇᓗᓇᐃᖅᓯᒪᔪᖅ ᐱᔪᓐᓇᐅᑎᒥ ᐊᑐᐃᓐᓇᐅᑎᒃᓯᓗᑎᒃ ᐃᑲᔫᑎᒃᓴᓂᑦ 
ᑖᒃᑯᐊ ᓇᓗᓇᐃᖅᓯᒪᔪᑦ ᐱᔪᓐᓇᐅᑎᖓᓂ ᐊᒻᒪᓗ ᑐᓂᓯᔭᕆᐊᓕᒃ 
ᐊᑐᓕᖅᑎᑕᐅᓗᓂ ᐱᔪᓐᓇᐅᑎᒃ. 

 
ᑐᒃᓯᕋᐅᑎ ᖃᐅᔨᒃᑲᐃᔾᔪᑎᑕᖃᙱᑦᑐᒃᑯᑦ 

(5) ᐱᔪᓐᓇᐅᑎ ᒪᓕᓪᓗᒍ ᑖᔅᓱᒪ ᐃᓚᖓᒍᑦ ᑐᓂᔭᐅᑐᐃᓐᓇᕆᐊᓕᒃ, 
ᖃᓄᐃᓕᖓᔭᕆᐊᖃᖅᑐᒃᑯᑦ, ᑐᒃᓯᕋᐅᑎᒥᒃ ᖃᐅᔨᒃᑲᐃᔪᖃᙱᓪᓗᓂ ᐊᒻᒪᓗ 
ᐅᐸᒃᓯᒪᖏᖃᓗᐊᕈᓂ ᓇᖕᒥᓂᖃᖅᑎᐅᔪᖅ ᐅᕝᕙᓘᓐᓃᑦ ᐃᓄᖃᙱᑎᓪᓗᒍ ᐃᓂᒋᔭᐅᔪᖅ. 

ᖃᖓᒃᑯᑦ ᐊᑐᓕᖅᑎᑕᐅᓂᐊᕐᓂᖓ 
30. (1) ᐱᓕᕆᔪᓐᓇᐅᑎ ᑲᔪᓯᑎᑕᐅᔭᕆᐊᓕᒃ ᓈᒻᒪᓈᖅᑐᒃᑯᑦ, ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᓗᓂ ᐱᔪᓐᓇᐅᑎᒃᑯᑦ. 
 
ᐃᓱᓕᕝᕕᖓ ᐊᒻᒪᓗ ᐅᖓᕙᕆᐊᖅᑕᐅᓂᖓ 

(2) ᐱᔪᓐᓇᐅᑎ ᐅᖃᖅᓯᒪᔭᕆᐊᓕᒃ ᐅᓪᓗᖓ ᖃᖓ ᐃᓱᓕᕝᕕᒃᓴᖃᕐᒪᖔᑦ, ᐊᒻᒪᓗ 
ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐅᖓᕙᕆᐊᖅᑎᑦᑎᔪᓐᓇᖅᑐᑦ ᐅᓪᓗᕐᒥᒃ 
ᐱᔪᓐᓇᐅᑎᖓ ᐃᓱᓕᕝᕕᒃᓴᐅᑎᒋᓂᐊᖅᑕᖓᓂᒃ ᒪᓕᒐᓕᕆᔨᒃᑯᓂᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᒥᒃ ᐱᔭᕆᐊᖃᕋᓱᒋᔭᐅᔪᒧᑦ. 
 
ᑎᓕᐅᕆᓂᖅ 

(3) ᐃᓄᒃ ᐊᑎᓕᒃ ᐱᔪᓐᓇᐅᑎᒥ ᐊᑐᕈᓐᓇᖅᑐᖅ ᑎᓕᐅᕆᔾᔪᑎᒥᒃ ᓈᒻᒪᒃᓗᓂ 
ᐃᓯᕐᓂᐊᕐᓗᓂ ᐊᒻᒪᓗ ᐆᑑᑎᒋᓗᒋᑦ ᓇᓕᐊᖕᓂᑐᐃᓐᓇᖅ ᐱᔪᓐᓇᐅᑎᒋᔭᐅᔪᑦ 
ᓇᓗᓇᐃᖅᑕᐅᓯᒪᔪᒥᒃ ᐱᔪᓐᓇᐅᑎᓂᒃ. 
 
ᐃᑲᔪᖅᑕᐅᔪᒪᓂᖅ 

(4) ᐃᓄᒃ ᐱᔪᓐᓇᐅᑎᑖᖅᑐᖅ ᐊᓯᒥᓄᑦ ᐃᓄᖕᒧᑦ ᐅᖄᓚᔪᓐᓇᖅᑐᖅ 
ᐱᔪᓐᓇᐅᑎᒥᓂᒃ ᑲᔪᓯᑎᑦᑎᓂᐊᕐᓗᓂ. 
 
ᐊᑐᐃᓐᓇᐅᑎᑦᑎᓂᖅ ᐃᑲᔫᑎᒃᓴᓂᑦ 

(5) ᐃᓄᒃ ᑎᓕᔭᐅᔪᖅ ᐃᓚᒃᑲᓐᓂᖓᓂ (4)-ᒥᒃ ᐊᑐᐃᓐᓇᖃᖅᑎᑦᑎᔪᓐᓇᕐᑎᖅ 
ᐃᓄᖕᒥᒃ ᐊᑎᖃᖅᑐᒥᒃ ᐱᔪᓐᓇᐅᑎᒥᒃ ᖃᓄᑐᐃᓐᓇᖅ ᐃᑲᔪᕐᓂᕐᒥᒃ ᐱᔭᕆᐊᖃᖅᑐᒥᒃ 
ᐊᑐᓕᖅᑎᑕᐅᓂᐊᕐᓗᓂ ᐱᔪᓐᓇᐅᑎ. 
 
ᓇᓗᓇᐃᔭᐃᓂᖅ 

(6) ᑐᒃᓯᕋᖅᑐᖃᖅᐸᑦ ᓇᖕᒥᓂᖃᖅᑎᒥᒃ ᐅᕝᕙᓘᓐᓃᑦ ᐃᒡᓗᖃᖅᑎᒥᒃ, ᐃᓄᒃ 
ᐱᓕᕆᔪᖅ ᐱᔪᓐᓇᐅᑎᒥᓂᒃ ᓇᓗᓇᐃᖅᓯᔭᕆᐊᖃᖅᐳᖅ ᓇᖕᒥᓂᖅ, ᐊᑐᐃᓐᓇᐅᑎᒃᓯᓗᑎᒃ 
ᐊᔾᔨᖓᓂᒃ ᐱᔪᓐᓇᐅᑎᐅᑉ ᐊᒻᒪᓗ ᓇᓗᓇᐃᖅᓯᓗᓂ ᐱᔾᔪᑎᖓᓂᑦ ᐱᔪᓐᓇᐅᑎᐅᑉ. 
 

ᐅᖄᓚᐅᑎᒃᑯᑦ ᑎᓕᓯᔾᔪᑏᑦ 
 
ᐅᖄᓚᐅᑎᒃᑯᑦ ᑎᓕᓯᔾᔪᑏᑦ 
31. (1) ᑭᓯᐊᓂ ᑐᑭᒧᐊᒃᑎᑦᑎᔨ ᐅᒃᐱᕈᓱᒃᐸᑦ ᐱᕋᔭᖕᓂᕐᒧᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ 
ᐱᓕᕆᐊᖑᓚᐅᕋᓱᒋᒍᓂᐅᒃ ᐊᒻᒪᓗ ᐊᔪᕐᓇᕋᔭᖕᒪᑦ ᓴᖅᑭᑦᑕᕆᐊᒃᓴᖅ ᓇᖕᒥᓂᖅ ᓵᖓᓂ 
ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒥᒃ ᑐᒃᓯᕋᕐᓗᓂ ᐱᔪᓐᓇᐅᑎᒥᒃ, ᑖᓐᓇ 
ᑐᑭᒧᐊᒃᑎᑦᑎᔨ ᑐᓂᓯᔪᓐᓇᖅᑐᖅ ᑐᓴᐅᒪᔾᔪᑎᒃᓴᓂᑦ ᓱᓕᓂᐊᕐᓂᕋᕈᑎᒧᑦ ᐅᕝᕙᓘᓐᓃᑦ 
ᓱᓕᓂᕋᕐᓗᓂ ᒪᓕᒐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ ᐅᖄᓚᐅᑎᒃᑯᑦ 
ᐅᕝᕙᓘᓐᓃᑦ ᐊᓯᐊᒍᑦ ᑐᓴᐅᒪᖃᑦᑕᐅᔾᔪᑎᒃᑯᑦ. 
 



31 
 

ᐱᔪᓐᓇᐅᑎᖃᕐᓂᖅ ᐅᖄᓚᐅᑎᒃᑯᑦ ᑎᓕᓯᔾᔪᑏᑦ 
(2) ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔩᑦ ᑕᐃᔭᐅᓯᒪᔪᑦ ᐃᓚᒃᑲᓐᓂᖓᓂ (1)-

ᒥᒃ ᑐᓂᓯᔪᓐᓇᖅᑐᖅ ᐱᔪᓐᓇᐅᑎᒥᒃ ᐅᖃᐅᓯᖃᕐᓗᓂ ᑖᔅᓱᒥᖓᑦᑕᐃᓐᓇᖅ ᐱᔪᓐᓇᐅᑎᒥᒃ 
ᐱᔾᔪᑎᖃᕐᓗᓂ ᕿᓂᕐᓂᕐᒥᒃ ᐅᕝᕙᓘᓐᓃᑦ ᑎᒍᓯᓂᕐᒧᑦ ᑐᓂᔭᐅᔪᓐᓇᖅᑐᖅ ᐱᔪᓐᓇᐅᑎᒃᑯᑦ 
ᑐᓂᔭᐅᔪᑦ ᑖᒃᑯᓇᖓ ᒪᓕᒐᓕᕆᔨᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒥᒃ ᓯᕗᓂᐊᒍᑦ 
ᑐᑭᒧᐊᒃᑎᑦᑎᔨᐅᑉ ᓴᖅᑭᕝᕕᒋᓗᓂᐅᒃ ᒪᓕᓪᓗᒍ ᑕᕝᕙᓂ ᐱᖁᔭᕐᒥ, ᐊᒻᒪᓗ 
ᐃᓚᖓᓂ 487.1-ᒥᒃ ᑕᐃᑲᓂ ᐱᕋᔭᒃᑐᓄᑦ ᒪᓕᒐᕐᓂ ᑐᕌᖓᔪᑦ 
ᐋᖅᑭᒋᐊᖅᑕᐅᔭᕆᐊᖃᖅᑎᓪᓗᒋᑦ ᖃᓄᐃᓕᖓᔭᕆᐊᖃᕐᓂᖏᓐᓄᑦ. 
 
ᐊᔾᔨᑐᐃᓐᓇᖓ 

(3) ᐱᓕᕆᔪᓐᓇᐅᑎ ᐊᑐᐃᓐᓇᐅᑎᑕᐅᔪᖅ ᑕᕝᕙᓂ ᐃᓚᖓᓂ 
ᐱᔪᓐᓇᐅᑎᖃᖅᑎᑕᐅᔪᖅ ᑖᒃᓱᒧᖓ ᑐᑭᒧᐊᖅᑎᑦᑎᔨᒧᑦ ᐊᒻᒪᓗ ᑭᓇᑐᐃᓐᓇᕐᒧᑦ 
ᐊᑎᖃᖅᑐᒧᑦ ᐃᓄᖕᒧᑦ ᐱᔪᓐᓇᐅᑎᒥᒃ ᑲᔪᓯᑎᑦᑎᓂᐊᕐᓗᓂ ᐊᒻᒪᓗ ᑲᒪᓗᓂ ᑎᑎᖅᑲᓂᒃ 
ᑖᒃᑯᐊᓗ ᐱᖁᑎᑦ ᑎᒍᔭᐅᔪᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᐊᓯᐊᒍᑦ 
ᐊᑐᐃᓐᓇᐅᑎᑕᐅᔪᑦ ᒪᓕᒐᖅᑎᒍᑦ. 
 

ᓴᖅᑮᖁᔨᙱᓐᓂᖅ 
 
ᑐᒃᓯᕋᐅᑎᒥᒃ ᓴᖅᑮᖁᔨᙱᓐᓂᕐ 
32. (1) ᑭᓯᐊᓂ ᑐᑭᒧᐊᒃᑎᑦᑎᔨ ᐃᒪᐃᑉᐸᑦ, ᓯᕗᓂᐊᒍ ᖃᐅᔨᓴᓚᐅᖅᑎᓪᓗᒍ 
ᐅᕝᕙᓘᓐᓃᑦ ᕿᓂᓚᐅᖅᑎᓪᓗᒋᑦ ᒪᓕᓪᓗᒍ ᑖᔅᓱᒪ ᐃᓚᖓ, ᐃᓱᒪᒃᐸᑦ ᐃᓂᔭᐅᔪᒥ 
ᐊᑐᖅᑕᐅᔪᑦ ᐸᐃᕆᕝᕕᖕᒧᑦ ᓯᖁᒥᒃᓯᓐᓂᕈᓂ ᐃᓚᖓᓂ 4 ᐅᕝᕙᓘᓐᓃᑦ 19-ᒥᒃ, 
ᑐᑭᒧᐊᒃᑎᑦᑎᔨ ᐱᓇᔪᒍᓐᓇᖅᑐᖅ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖏᑎᒍᑦ 
ᑎᓕᓯᔾᔪᑕᐅᔪᒥᒃ ᑖᓐᓇ ᐃᓚᓕᐅᔾᔨᓂᕐᒧᑦ ᐊᐅᓚᑦᑎᔨᒋᔭᐅᔪᒥᒃ ᐸᐃᕆᕝᕕᐅᑉ ᐃᓂᒋᖓᓂ 
ᐊᒻᒪᓗ ᓇᒻᒥᓂᖃᖅᑐᖅ ᐅᕝᕙᓘᓐᓃᑦ ᐃᓄᒃ ᑲᒪᔨᐅᔪᖅ ᐃᓂᒋᔭᐅᔪᒥᒃ ᓯᖁᒥᒃᓯᓐᓂᖓᓄᑦ 
ᑕᕝᕙᓂ ᐱᖁᔭᕐᒥᒃ. 
 
ᓴᖅᑮᖁᔨᙱᓐᓂᖅ 

(2) ᓄᓇᕗᒻᒥ ᐃᖅᑲᖅᑐᐃᕝᕕᒃᑯᑦ, ᑐᒃᓯᕋᐅᑎᑦ ᑐᑭᒧᐊᒃᑎᑦᑎᔨᒧᑦ ᒪᓕᓪᓗᒍ 
ᐃᓚᒃᑲᓐᓂᖓᓂ (1)-ᒥᒃ ᑎᓕᓯᔾᔪᑎᓕᐅᔪᓐᓇᖅᑐᖅ ᑭᓇᑐᐃᓐᓇᕐᒥᑦ ᓯᖁᒥᒃᓯᔪᓂᑦ 
ᐱᖁᔭᖅᑎᒍ, ᐊᓄᓪᓚᓯᖅᑕᐅᔪᖃᓚᐅᕐᒪᖔᑦ ᑖᒃᑯᐊ ᓴᖅᑭᑦᑎᔪᓐᓇᖅᑐᖅ ᓯᖁᒥᒃᓯᓂᕐᒧᑦ 
ᐊᒻᒪᓗ, ᑐᒃᓯᕋᐅᑎᒥᑦ ᑭᓇᑐᐃᓐᓇᑦᑎᐊᒧᑦ, ᐊᔾᔨᒌᙱᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᑕᐃᒫᖅᑕᐅᒍᓂ ᑖᓐᓇ ᑎᓕᓯᔾᔪᑎ. 

ᐃᑲᔪᖅᑕᐅᓂᖅ 
 
ᐃᑲᔪᖅᑕᐅᔪᒪᓂᖅ 
33. (1) ᑖᓐᓇ ᑐᑭᒧᐊᒃᑎᑦᑎᔨ ᐃᑲᔪᖅᑕᐅᔪᒪᔪᓐᓇᖅᑐᖅ ᐅᑯᓄᖓ ᐃᓄᖕᓄᑦ 
ᐊᑐᕐᑎᑦᑎᓂᖕᒧᑦ ᑖᔅᓱᒥᖓ ᐱᖁᔭᒥᑦ ᐅᕝᕙᓘᓐᓃᑦ ᒪᓕᒐᕋᓛᑎᒍᑦ ᐊᒻᒪᓗ 
ᖃᓄᐃᓕᐅᖁᓗᒋᑦ ᑕᒪᑐᒧᖓ ᐱᔾᔪᑎᒧᑦ: 

(a) ᐸᓖᓯᒥᒃ; 
(b) ᒪᓕᒐᓛᓕᕆᔩᓄᑦ. 

 
ᐱᔪᓐᓇᕐᓂᖏᑦ ᐊᒻᒪᓗ ᓴᐳᒻᒥᔭᐅᔾᔪᑎᑦ 

(2) ᐱᔪᓐᓇᕐᓂᖏᑦ ᐊᒻᒪᓗ ᓴᐳᒻᒥᔭᐅᔾᔪᑎᑦ ᑐᑭᒧᐊᖅᑎᑦᑎᔨᒧᑦ ᐊᑐᖅᑐᖅᑕᐅᔪᑦ 
ᐊᒻᒪᓗ ᐆᑦᑑᑎᒋᔭᐅᓗᑎᒃ ᐃᓄᖕᓄᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᐊᕕᒃᓯᒪᔪᓂ (1)(a) 
ᐅᕝᕙᓘᓐᓃᑦ (b)-ᒥᒃ ᐃᓇᖐᖅᓯᒪᓚᐅᑲᖅᑎᓪᓗᒍ ᒪᓕᓪᓗᒍ ᖃᓄᐃᓕᐅᖁᔭᖓᓂ 
ᑐᑭᒧᐊᖅᑎᑦᑎᔨᐅᑉ. 
 

ᓱᓕᓂᐊᕐᓂᕋᕈᑏᑦ ᐊᒻᒪᓗ ᓱᓕᓂᐊᕐᓂᕋᕈᑎᑦ 
 
ᐱᔪᓐᓇᕐᓂᖏᑦ ᐊᐅᓚᑦᑎᓂᐊᕐᓗᓂ ᓱᓕᓂᕋᕈᑎᓂᒃ ᐊᒻᒪᓗ ᓱᓕᓂᐊᕐᓂᕋᕈᑎᓂᒃ 
34. ᑖᓐᓇ ᑐᑭᒧᐊᒃᑎᑦᑎᔨ ᐊᐅᓚᑦᑎᔪᓐᓇᖅᑐᖅ ᓱᓕᓂᕋᕈᑎᒥᒃ ᐅᕝᕙᓘᓐᓃᑦ 
ᓱᓕᓂᐊᕐᓂᕋᕈᑎᒥᒃ ᑭᓯᐊᓂ ᑖᓐᓇ ᑐᑭᒧᐊᒃᑎᑦᑎᔨ ᑲᒥᓴᓇᐅᒃᐸᑦ ᓱᓕᓂᐊᕐᓂᕋᕐᓗᓂ 
ᐃᓄᖕᒧᑦ ᑎᑎᖅᑲᑎᒍᑦ ᓱᓕᓂᕋᕈᑎᓕᐅᖅᑐᒧᑦ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ 
ᐱᔾᔪᑎᖃᕐᓗᓂ ᖃᓄᑐᐃᓐᓇᖅ ᐱᔾᔪᑕᐅᔪᒥᒃ ᐃᓚᓕᐅᑎᓯᒪᔪᑦ ᐊᐅᓚᑕᐅᓂᖓᓄᑦ ᑕᕝᕙᓂ 
ᐱᖁᔭᕐᒥ. 
 

ᐃᓚᖓ 5 
 

ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ 
ᐸᐃᕆᕖᓪᓗᑦ ᐱᕙᓪᓕᐊᓂᖓ 

 
ᒥᓂᔅᑕᐅᑉ ᐱᓕᕆᐊᒃᓴᖏᑦ 

 
ᐱᕙᓪᓕᐊᑎᑦᑎᓂᖅ ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᑦ, ᐱᔨᑦᑎᕋᐅᑎᓂᒃ, ᐊᑐᐊᒐᕐᓂᒃ ᐊᒻᒪᓗ 
ᒪᓕᒋᐊᓕᖕᓂᒃ 
35. (1) ᐱᕙᓪᓕᐊᑎᓪᓗᒋᑦ ᐅᕝᕙᓘᓐᓃᑦ ᒪᓕᒐᕋᓛᓕᐅᖅᑎᓪᓗᒋᑦ, ᐃᓕᓐᓂᐊᒐᒃᓴᑦ, 
ᖃᐅᔨᒪᔾᔪᑎᓄᑦ ᑐᕌᕈᑎᑦ ᑎᑎᖅᑲᐃᑦ ᐊᒻᒪᓗ ᐊᓯᖏᑦ ᐃᑲᔫᑎᒃᓴᑦ ᑐᕌᖓᔪᑦ ᐅᑯᓂᖓ 
ᐱᔾᔪᑎᓂᑦ, ᑖᓐᓇ ᒥᓂᔅᑕ ᓇᓗᓇᐃᖅᓯᒋᐊᓕᒃ ᓇᓕᒧᓐᓂᖃᕋᓗᐊᕐᒪᖔᑕ ᐊᒻᒪᓗ 
ᐊᒃᑐᐊᓂᖃᖅᐳᑦ ᐃᓄᐃᑦ ᑕᐅᑐᖅᑰᖅᑕᖏᓐᓄᑦ, ᐃᓄᐃᑦ ᐱᒻᒪᕆᐅᒋᔭᖏᓐᓄᑦ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓗᑎᒃ ᑐᙵᕕᖏᑦ ᑖᒃᑯᐊ ᐃᓄᙳᐃᓂᖅ: 



33 
 

(a) ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᑦ ᐊᒻᒪᓗ ᐱᔨᑦᑎᕋᐅᑎᑦ 
ᐊᑐᖅᑕᐅᔭᕆᐊᓖᑦ ᒪᓕᒐᕋᓛᑎᒍᑦ ᐊᑐᐃᓐᓇᐅᑎᑕᐅᓂᐊᖅᑐᑦ 
ᐊᐅᓚᑦᑎᔨᓄᑦ; 

(b) ᐱᕙᓪᓕᐊᑎᑦᑎᓂᖅ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ ᐊᒻᒪᓗ 
ᐱᓕᕆᔾᔪᓯᕐᓂᒃ ᐱᔭᐅᔭᕆᐊᓕᖕᓂᒃ ᒪᓕᒐᕋᓛᑎᒍᑦ; 

(c) ᐸᐃᕆᕕᖕᒧᑦ ᐊᐅᓚᑦᑎᓂᖅ. 
 
ᑐᑭᓯᒋᐊᕈᑏᑦ 

(2) ᒥᓂᔅᑕ ᐱᕙᓪᓕᐊᔭᕆᐊᓕᒃ ᖃᐅᔨᒪᔾᔪᑎᒃᓴᓂᒃ ᑎᑎᖅᑲᓂᒃ ᐊᒻᒪᓗ ᐊᓯᖏᓐᓂᒃ 
ᑐᑭᓯᒋᐊᕈᑎᒃᓴᓂᑦ, ᐊᒻᒪᓗ ᐊᑐᐃᓐᓇᐅᑎᒃᓯᓗᑎᑦ ᑖᒃᑯᓄᖓ ᐊᐅᓚᑦᑎᔨᓄᑦ, ᐃᓚᖃᖅᑐᑦ 
ᐅᑯᓄᖓ 

(a) ᐃᓕᓐᓂᐊᕐᓂᕐᒧᑦ ᐱᓕᕆᐊᓴᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ 
ᐊᑐᖅᑕᐅᔭᕆᐊᓖᑦ ᒪᓕᒐᕋᓛᑎᒍᑦ ᐊᑐᐃᓐᓇᐅᑎᑕᐅᓂᐊᖅᑐᑦ 
ᐊᐅᓚᑦᑎᔨᓄᑦ; 

(b) ᐱᕙᓪᓕᐊᑎᑦᑎᓂᖅ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ ᐊᒻᒪᓗ 
ᐱᓕᕆᔾᔪᓯᕐᓂᒃ ᐱᔭᐅᔭᕆᐊᓕᖕᓂᒃ ᒪᓕᒐᕋᓛᑎᒍᑦ; ᐊᒻᒪᓗ 

(c) ᐸᐃᕆᕕᖕᒧᑦ ᐊᐅᓚᑦᑎᓂᖅ. 
 
ᑎᑎᕋᖅᑕᐅᑎᑦᑎᓂᖅ 

(3) ᑖᓐᓇ ᒥᓂᔅᑕ ᓇᓗᓇᐃᖅᓯᒋᐊᓕᒃ ᑐᑭᒧᐊᑦᑎᑦᑎᓂᕐᒧᑦ ᑎᑎᕋᖅᓯᒪᔪᓂᑦ ᐊᒻᒪᓗ 
ᐊᓯᖏᓐᓂᒃ ᑐᑭᓯᒋᐊᕈᑎᓂᒃ ᓴᖅᑭᖅᑕᐅᓯᒪᔪᑦ ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ 
ᑎᑎᖅᑲᙳᖅᑎᑕᐅᓲᑦ ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ. 
 
ᐱᓕᒻᒪᒃᓴᕐᓂᖅ 

(4) ᒥᓂᔅᑕ ᐊᑐᐃᓐᓇᐅᑎᑦᑎᔭᕆᐊᖃᖅᐳᖅ ᐃᓕᓐᓂᐊᕈᑎᒃᓴᓂᑦ ᐊᐅᓚᑦᑎᔨᓄᑦ 
ᐊᒃᑐᐊᓂᓕᖕᓂᒃ ᐅᑯᓂᖓ 

(a) ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᑦ ᐊᒻᒪᓗ ᐱᔨᑦᑎᕋᐅᑎᑦ 
ᐊᑐᖅᑕᐅᔭᕆᐊᓖᑦ ᒪᓕᒐᕋᓛᑎᒍᑦ ᐊᑐᐃᓐᓇᐅᑎᑕᐅᓂᐊᖅᑐᑦ 
ᐊᐅᓚᑦᑎᔨᓄᑦ; 

(b) ᐱᕙᓪᓕᐊᑎᑦᑎᓂᖅ ᑎᑎᕋᖅᓯᒪᔪᓂᒃ ᐊᑐᐊᒐᕐᓂᒃ ᐊᒻᒪᓗ 
ᐱᓕᕆᔾᔪᓯᕐᓂᒃ ᐱᔭᐅᔭᕆᐊᓕᖕᓂᒃ ᒪᓕᒐᕋᓛᑎᒍᑦ; 

(c) ᐸᐃᕆᕕᖕᒧᑦ ᐊᐅᓚᑦᑎᓂᖅ; ᐊᒻᒪᓗ 
(d) ᐊᑐᑦᑎᐊᕐᓂᖅ ᖃᐅᔨᒪᔾᔪᑎᓂᒃ ᑎᑎᖅᑲᓂᒃ ᐊᓯᖏᓐᓂᒃᓗ 

ᑐᑭᓯᒋᐊᕈᑎᓂᒃ ᐱᕙᓪᓕᐊᔪᓂᑦ ᐋᖅᑭᑕᐅᔪᑦ ᒪᓕᓪᓗᒍ 
ᐃᓚᒃᑲᓐᓂᖓᓂ (2)-ᒥᒃ. 

 
ᐃᓄᐃᑦ ᐅᖃᐅᓯᖏᑦ ᓴᖅᑭᔮᖅᑎᑕᐅᔪᑦ 
36. ᑖᓐᓇ ᒥᓂᔅᑕ ᐃᒪᐃᑦᑕᕆᐊᓕᒃ, ᐊᖏᕈᑕᐅᓯᒪᔪᑦ ᐃᓚᖓᓂ 9-ᒥᒃ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᓴᖅᑭᔮᖅᑎᑦᑎᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐃᓄᐃᑦ ᐅᖃᐅᓯᖏᓐᓄᑦ ᐱᕙᓪᓕᐊᓂᕆᔭᐅᔪᒥᒃ ᐃᓕᑦᑎᕙᓪᓕᐊᓂᕐᒥᒡᓗ ᑖᒃᑯᐊ 
ᐃᓚᐅᑎᑦᑎᔪᑦ ᓄᑕᖅᑲᓂᒃ ᐊᒻᒪᓗ ᐊᖓᔪᖅᑳᖏᓐᓄᑦ ᐸᖅᑭᔨᓄᓪᓗ ᐃᓕᓐᓂᐊᓕᓵᖅᑐᓄᑦ 
ᐊᒻᒪᓗ ᐸᐃᕆᕕᖕᓄᑦ. 
 
ᐸᐃᕆᕕᖕᒧᑦ ᐃᓂᒃᓴᒥᒃ ᓴᖅᑭᑦᑎᓯᓂᖅ 
37. ᐊᐅᓚᑦᓯᔪᖅ ᑕᕝᕙᓂ ᐱᖁᔭᕐᒥ ᐊᒻᒪᓗ ᐱᕙᓪᓕᐊᓂᖏᑦ ᒪᓕᒐᕋᓛᓕᐅᕐᓂᕐᒧᑦ 
ᒪᓕᓪᓗᒍ ᑕᕝᕙᓂ ᐱᖁᔭᕐᒥ, ᒥᓂᔅᑕ ᐃᓱᒪᒋᔭᖃᕆᐊᓕᒃ ᐱᔭᕆᐊᖃᕐᓂᕐᒥᑦ ᓴᖅᑭᑎᑦᓯᓂᕐᒥᑦ 
ᑲᒪᒋᔭᖃᕐᓂᕐᒥᓪᓗ ᓈᒻᒪᑐᓂᑦ ᐸᐃᕆᕕᖕᓂᑦ ᐃᓂᒋᔭᐅᔪᓂᑦ ᓴᖅᑭᔮᑎᑕᐅᓗᑎᒃ 
ᐱᔭᕆᐊᖃᕐᓂᖏᓐᓂᑦ ᑕᐃᒃᑯᐊ ᐃᓂᒋᔭᐅᔪᑦ ᐊᑐᓂ ᕼᐋᒻᒪᓚᐅᔪᓂᑦ. 
 

ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ 
ᐸᐃᕆᕖᓪᓗᑦ ᑲᑎᒪᔨᖏᑦ 

 
ᑲᑎᒪᔩᑦ 
38. (1) ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ ᐸᐃᕆᕖᓪᓗᑦ ᑲᑎᒪᔨᖏᑦ ᓴᖅᑭᑎᑕᐅᔪᑦ. 
 
ᖃᓄᐃᓕᖓᓂᖓ 

(2) ᑲᑎᒪᔩᑦ ᖃᓄᐃᓕᖓᓂᖏᑦ ᑖᒃᑯᐊ ᑎᒃᑯᐊᖅᑕᐅᓯᒪᔪᑦ ᒥᓂᔅᑕᕐᒧᑦ 
ᑲᑎᒪᔨᐅᓂᐊᖅᑐᑎᒃ ᐊᕐᕌᒍᓄᑦ ᐱᖓᓱᓄᑦ, ᐱᖃᓯᐅᑎᔪᑦ ᑖᒃᑯᐊ ᐃᓚᒋᔭᐅᔪᑦ ᑭᒡᒐᖅᑐᐃᔪᑦ 

(a) ᐸᐃᕆᕕᖕᓄᑦ ᑲᑎᒪᔩᑦ; 
(b) ᐃᖅᑲᓇᐃᔭᖅᑏᑦ ᐸᐃᕆᕕᖕᓂᑦ; ᐊᒻᒪᓗ 
(c) ᐃᓱᒪᒥᓂᒃ ᐋᖅᑭᒃᑕᒥᓂᒃ, 

(i) ᓄᓇᕗᑦ ᑐᙵᕕᒃᑯᑦ ᑎᒥᖓᑦ, 
(ii) ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
(iii) ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ 
(iv) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. 

 
ᐃᒃᓯᕙᐅᑕᖅ 

(3) ᑖᓐᓇ ᒥᓂᔅᑕ, ᑲᑎᒪᔩᑦ ᐊᑐᓕᖁᔭᖏᑦ, ᑎᒃᑯᐊᖅᓯᔭᕆᐊᖃᖅᑐᑦ ᐃᓚᖓᓐᓂᒃ 
ᑲᑎᒪᔨᓂᒃ ᐃᒃᓯᕙᐅᑕᒃᓴᒥᒃ ᑲᑎᒪᔨᓄᑦ. 
 
ᓂᕈᐊᒐᒃᓴᓕᐅᕐᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

(4) ᑭᓯᐊᓂ ᑲᑎᒪᔨᑕᖃᙱᑉᐸᑦ ᑭᒡᒐᖅᑐᐃᔪᒥᒃ ᑲᑐᔾᔨᖃᑎᒌᓂᒃ ᑖᒃᑯᐊ 
ᓇᓗᓇᐃᖅᓯᒪᔪᑦ ᑎᑎᕋᖅᓯᒪᔪᖅ ᐊᕕᒃᓯᒪᔪᓂ (2)(c)-ᒥᒃ, ᐅᕝᕙᓘᓐᓃᑦ ᑲᑎᒪᔨᐅᖃᑕᐅᔫᑉ 
ᐊᑯᓂᐅᓂᖓ ᐃᓱᓕᓛᓕᕐᒪᑦ, ᑲᑐᔾᔨᖃᑎᒌᖑᔪᑦ ᓂᕈᐊᒐᒃᓴᙳᖅᑎᑦᑎᔪᓐᓇᖅᑐᑦ 
ᑭᒡᒐᖅᑐᐃᔨᒃᓴᒥᒃ ᑲᑎᒪᔨᓄᑦ. 
 



35 
 

ᑎᒃᑯᐊᖅᑕᐅᓂᖅ ᑭᖑᓂᖓᒍᑦ ᓂᕈᐊᕋᒃᓴᓕᐅᕐᓂᖅ 
(5) ᓂᕈᐊᒐᒃᓴᙳᖅᑎᑦᑎᓂᖅ ᒪᓕᓪᓗᒍ ᐃᓚᒃᑲᓐᓂᖓᓂ (4)-ᒥᒃ, ᑖᓐᓇ ᒥᓂᔅᑕ 

ᑎᒃᑯᐊᖅᓯᔭᕆᐊᓕᒃ ᓂᕈᐊᒐᒃᓴᒥᑦ ᑲᑎᒪᔨᓄᑦ 
(a) ᑭᓯᐊᓂ ᑲᑎᒪᔨᑕᖃᙱᑉᐸᑦ ᑭᒡᒐᖅᑐᐃᔪᓂᒃ ᓂᕈᐊᒐᒃᓴᓕᐅᕐᓂᖅ 

ᑲᑐᔾᔨᖃᑎᒌᓂᒃ, ᐱᔪᓐᓇᖅᓯᑐᐊᖅᐸᑕ; ᐅᕝᕙᓘᓐᓃᑦ 
(b) ᑭᓯᐊᓂ ᑲᑎᒪᔨᐅᖃᑕᐅᔪᖅ ᑭᒡᒐᖅᑐᐃᔪᒥᒃ ᓂᕈᐊᒐᒃᓴᓕᐅᕐᓂᖅ 

ᐃᓱᓕᓛᓕᕈᓂ, ᐃᓱᓕᒃᕕᔅᓴᖓᓄᑦ. 
 
ᐊᑐᕈᓐᓃᖅᑎᑕᐅᓂᖅ ᑎᒃᑯᐊᖅᑕᐅᓂᕐᒧᑦ 

(6) ᓇᓗᓇᐃᒋᐊᒃᑲᓐᓂᖁᓪᓗᒍ, ᑭᓯᐊᓂ ᓄᖅᑲᖅᑐᖃᓐᓂᐊᖅᑎᓪᓗᒍ, ᑖᓐᓇ 
ᑎᒃᑯᐊᖅᓯᔪᖅ ᑲᑎᒪᔨᒥᒃ ᑖᒃᑯᐊ ᑎᒃᑯᐊᖅᑕᐅᓯᒪᔪᑦ ᒪᓕᓪᓗᒍ ᐃᓚᒃᖃᓐᓂᖓᓂ (5)-ᒥᒃ 
ᐊᑐᕈᓐᓃᖅᑎᑕᐅᔪᓐᓇᖅᑐᖅ ᐊᑐᓕᖁᔭᐅᔪᓄᑦ ᓂᕈᐊᕋᒃᓴᓕᐅᓂᕐᒧᑦ ᑲᑐᔾᔨᖃᑎᒌᓄᑦ. 

 
ᐊᐅᓚᓂᖏᑦ 
39. (1) ᐊᐅᓚᓂᖏᑦ ᑲᑎᒪᔩᑦ ᐅᑯᐊᖑᕗᑦ 

(a) ᑐᓂᔭᐅᓗᑎᒃ ᐊᒻᒪᓗ ᓈᓚᖃᑦᑕᕐᓗᓂ ᑐᓐᓂᖅᑯᑕᐅᔪᓂᒃ ᐊᒻᒪᓗ 
ᖃᓄᐃᓕᐅᖁᔭᐅᔪᑦ ᐃᓄᑐᐃᓐᓇᓂᑦ ᐊᒻᒪᓗ ᑲᑎᙵᐅᖅᑐᓂᒃ 
ᐃᓱᒫᓘᑎᓖᑦ 
(i) ᐃᓚᓕᐅᔾᔭᐅᓂᖏᑦ ᐃᓄᐃᑦ ᐃᓱᒪᒋᔭᖏᑦ, ᐃᓄᐃᑦ 

ᐱᒻᒪᕆᐅᒋᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᓄᓇᕗᒻᒥ ᐃᓕᓐᓂᐊᕆᐅᖅᓴᓕᓵᖅᑎᓪᓗᒋᑦ ᐊᒻᒪᓗ 
ᐸᐃᕆᕝᕕᓕᕆᔩᑦ, 

(ii) ᐃᑲᔪᖅᓱᖅᑕᐅᔪᑦ ᐊᑐᐃᓐᓇᐅᑎᑕᐅᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᓕᓐᓂᐊᕆᐅᖅᓴᓕᓵᖅᑎᓪᓗᒋᑦ ᐊᒻᒪᓗ 
ᐸᐃᕆᕕᓕᕆᔨᒃᑯᑦ, ᐊᒻᒪᓗ 

(iii) ᐊᓯᖏᑦ ᐱᐅᓯᒋᐊᕈᑎᑦ ᓄᓇᕗᒻᒥ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᐸᐃᕆᕝᕕᖕᓄᑦ; 

(b) ᐅᖃᐅᔾᔪᖅᓱᖅᐸᒡᓗᒋᑦ ᐊᒻᒪᓗ ᖃᓄᐃᓕᐅᕆᐊᖁᔨᕙᒃᑐᑎᒃ ᒥᓂᔅᑕᒧᑦ 
ᓄᓇᕗᒻᒥ ᐃᓕᓐᓂᐊᕆᐅᖅᓴᓕᓵᖅᑎᓪᓗᒋᑦ ᐊᒻᒪᓗ 
ᐸᐃᕆᕕᓕᕆᔨᒃᑯᑦ, ᐱᓗᐊᖅᑐᒥᒃ ᑖᒃᑯᐊ ᐱᔾᔪᑎᒋᓪᓗᒋᑦ 
(i) ᐃᓚᓕᐅᔾᔭᐅᓂᖏᑦ ᐃᓄᐃᑦ ᐃᓱᒪᒋᔭᖏᑦ, ᐃᓄᐃᑦ 

ᐱᒻᒪᕆᐅᒋᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ, 
(ii) ᐱᐅᓂᖓ, ᐊᑐᐃᓐᓇᐅᓂᖓ ᐊᒻᒪᓗ ᐊᑭᑐᓗᐊᙱᓐᓂᖓ 

ᐸᐃᕆᕝᕕᓕᕆᔨᒃᑯᑦ, 
(iii) ᐃᓚᓕᐅᔾᔨᓂᖅ ᐊᒻᒪᓗ ᐊᔾᔨᒌᒃᑎᑦᑎᓂᖅ, 
(iv) ᐃᓄᐃᑦ ᐅᖃᐅᓯᖓᓄᑦ ᐃᑲᔪᖅᑐᐃᔾᔪᑎᑦ, 
(v) ᑮᓇᐅᔭᖃᖅᑎᑕᐅᓂᖅ, ᐊᒻᒪᓗ 

(vi) ᖃᐅᔨᒪᔾᔪᑎᓄᑦ ᑎᑎᖅᑲᐃᑦ ᐊᒻᒪᓗ ᐊᓯᖏᑦ ᐃᑲᔫᑎᒃᓴᑦ; 
ᐊᒻᒪᓗ 

(c) ᐱᓕᕆᐊᖃᕐᓗᑎᒃ ᐊᓯᖏᓐᓂᒃ ᐊᐅᓚᓂᕆᔭᐅᔪᓂᒃ 
ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᑎᒍᑦ. 

 
ᐊᖏᖃᑎᒌᖕᓂᖅ 

(2) ᐃᒃᓯᕙᐅᑕᖅ ᐱᓇᔪᑦᑎᐊᕆᐊᖃᖅᐳᖅ ᑲᑎᒪᔩᑦ ᐊᖏᖃᑎᒌᒍᓐᓇᖅᓯᖁᓪᓗᒋᑦ 
ᑲᑎᒪᔨᒥᓄᑦ ᖃᓄᑐᐃᓐᓇᖅ ᐃᓱᒪᓕᐅᕆᓚᐅᙱᓐᓂᖏᓐᓂᒃ, ᑭᓯᐊᓂ ᑲᑎᒪᔩᑦ 
ᐃᓱᒪᓕᐅᕆᔪᓐᓇᙱᑉᐸᑕ ᐊᑕᐅᓯᐅᖃᑎᒌᒡᓗᑎᒃ, ᑲᑎᒪᔩᑦ ᐃᓱᒪᓕᐅᕆᑐᐃᓐᓇᕆᐊᖃᖅᐳᑦ 
ᐅᓄᕐᓂᖅᓴᐃᑦ ᓂᕈᐊᕐᓗᑎᒃ ᑲᑎᒪᔨᐅᖃᑕᐅᔪᓂᒃ. 
 
ᑲᑎᒪᓃᑦ 

(3) ᑲᑎᒪᔩᑦ ᑲᑎᑦᑎᔭᕆᐊᖃᖅᐳᑦ ᐅᐸᒍᑎᓗᑎᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐱᓕᕆᔾᔪᑎᑎᒍᑦ ᐊᑐᖅᑕᐅᔪᓂᒃ ᓂᐱᖃᕈᓐᓇᖅᑎᑦᑎᕗᖅ ᑐᓴᐅᒪᖃᑦᑕᐅᑎᓂᕐᒧᑦ. 
 
ᐃᓄᖕᒨᖓᔪᑦ ᑐᑭᓯᐊᔾᔪᑎᒃᓴᐃᑦ 

(4) ᐃᓄᖕᒨᖓᔪᑦ ᑐᑭᓯᐊᔾᔪᑎᒃᓴᐃᑦ, ᓇᓗᓇᐃᖅᑕᐅᓯᒪᔪᑦ ᑐᑭᓯᒋᐊᕈᓐᓇᕐᓂᕐᒧᑦ 
ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂᒃ ᐱᖁᔭᖅ, ᐃᓄᖕᒧᑦ 
ᐊᓂᒃᑳᕈᑕᐅᔭᕆᐊᖃᙱᑦᑐᖅ ᑲᑎᒪᔨᓄᑦ ᐊᖏᖅᑕᐅᓯᒪᙱᓪᓗᓂ ᐃᓄᖕᒧᑦ. 

 
ᑮᓇᐅᔭᖃᖅᑎᑕᐅᓂᖅ 
40. (1) ᒥᓂᔅᑕ ᐊᑐᐃᓐᓇᐅᑎᑦᑎᔭᕆᐊᓕᒃ ᑲᑎᒪᔨᓄᑦ ᖃᔅᓯᐅᓂᖏᓐᓂᒃ, 
ᓇᓗᓇᐃᖅᑕᐅᔪᖅ ᒥᓂᔅᑕᒧᑦ ᐅᖃᖃᑎᖃᖅᑐᓂ ᑲᑎᒪᔨᓂᒃ, 

(a) ᑮᓇᐅᔭᖃᖅᑎᑦᑎᓂᕐᒥᑦ ᐊᑕᐅᓯᕐᒥᑦ ᐅᓪᓘᑉ ᓇᑉᐸᖓᓂᒃ 
ᐃᖅᑲᓇᐃᔮᒥᑦ ᐃᓚᒋᔭᐅᓗᓂ ᓱᓇᒃᑯᑖᓂᒃ ᐊᒻᒪᓗ ᑭᓱᑐᐃᓐᓇᕐᓂᒃ; 
ᐊᒻᒪᓗ 

(b) ᐊᑭᓖᓂᐊᕐᓗᓂ ᖃᖓᑦᑕᐅᑎᓄᑦ ᐊᒻᒪᓗ ᑐᔪᕐᒥᔾᔪᑎᓄᑦ ᐊᑭᖏᓐᓄᑦ 
ᐱᔭᕆᐊᖃᖅᑐᖅ ᑖᓐᓇ ᓇᖕᒥᓂᖅ ᐅᐸᒃᓗᓂ ᐊᕐᕌᒍᑕᒫᖅᓯᐅᑎᒧᑦ 
ᑲᑎᒪᓂᕐᒥ ᓄᓇᕗᒻᒥ ᑲᑎᒪᔨᓄᑦ ᐊᒻᒪᓗ ᐃᑲᔪᖅᓱᐃᔪᑦ 
ᐃᖅᑲᓇᐃᔭᖅᑏᑦ ᑮᓇᐅᔭᖃᖅᑎᑕᐅᔪᑦ ᒪᓕᓪᓗᒍ ᑎᑎᕋᖅᓯᒪᔪᑦ 
ᐊᕕᒃᓯᒪᔪᓂ (a)-ᒥᒃ. 

 
ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᙱᑦᑐᑦ 

(2) ᐃᖅᑲᓇᐃᔭᖅᑏᑦ ᑲᑎᒪᔨᓄᑦ ᐃᓚᒋᔭᐅᖏᑦᑐᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ. 
 
ᑲᑎᒪᔾᔪᓯᐊᑦ 

(3) ᐃᓚᒋᔭᐅᔪᑦ ᑲᑎᒪᔨᓄᑦ ᐊᑭᓕᖅᑕᐅᔭᕆᐊᓖᑦ ᑲᑎᒪᔾᔪᓯᐊᓂᒃ ᐊᖏᖅᑕᐅᓯᒪᔪᑦ 
ᑎᓕᓯᔾᔪᑎᓂᑦ ᓴᖅᑭᑕᐅᔪᑦ ᒪᓕᓪᓗᒍ ᐃᓚᖓᓂ 5-ᒥᒃ ᑕᐃᑲᓂ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᐱᖁᔭᕐᒥ. 

ᐃᓚᖓ 6 

 
ᐊᐅᓚᑦᓯᔨᒃᑯᑦ 

 
ᑐᑭᒧᐊᒃᑎᑦᑎᔨ ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ 

ᐸᐃᕆᕖᓪᓗᑦ 
 
ᑎᒃᑯᐊᖅᑕᐅᓂᖓ ᑐᑭᒧᐊᒃᑎᑦᑎᔨ 
41. (1) ᑖᓐᓇ ᒥᓂᔅᑕ ᑎᒃᑯᐊᖅᓯᔭᕆᐊᓕᒃ ᐃᓚᒋᔭᐅᔪᒥᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑐᑭᒧᐊᒃᑎᑦᑎᔨᐅᓗᓂ ᑖᒃᑯᓄᖓ ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ 
ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪᓗ ᐸᐃᕆᕖᓪᓗᑦ. 
 
ᐱᔪᓐᓇᕐᓂᖏᑦ ᑎᓕᓯᓂᕐᒥᑦ 

(2) ᑖᓐᓇ ᑐᑭᒧᐊᒃᑎᑦᑎᔨ ᑎᓕᓯᔪᓐᓇᖅᑐᖅ, ᑎᑎᖅᑲᑎᒍᑦ, ᑐᑭᒧᐊᒃᑎᑦᑎᔨᐅᑉ 
ᐊᐅᓚᓐᓂᖏᓐᓂᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ ᐊᒻᒪᓗ ᒪᓕᒐᕋᓛᑦ, ᑭᓯᐊᓂ 

(a) ᑎᓕᓯᓂᕐᒥᑦ ᐊᐅᓚᓂᐅᔪᓂᑦ ᒪᓕᓪᓗᒍ ᑖᔅᓱᒪ ᐃᓚᒃᑲᓐᓂᖓᓐᓂᑦ; 
(b) ᐅᖓᕙᕆᐊᖅᑎᑦᑎᓂᖅ ᓄᖅᑲᖓᑎᑕᐅᑲᐃᓐᓇᕐᓂᕐᒥᒃ ᒪᓕᓪᓗᒍ 

ᑎᑎᕋᖅᓯᒪᔪᑦ ᐊᕕᒃᓯᒪᔪᓂ 9(4)(c)−ᒥᒃ; 
(c) ᓄᖅᑲᖅᑎᑦᑎᓂᖅ ᐱᔪᓐᓇᐅᑎᒥᒃ; 
(d) ᕿᒥᕐᕈᓂᖅ ᐃᓱᒪᓕᐅᕈᑕᐅᔪᒥᒃ ᑎᓕᔭᐅᓯᒪᔭᒧᑦ ᒪᓕᓪᓗᒍ 

ᐃᓚᖓᓂ 42-ᒥᒃ; ᐅᕝᕙᓘᓐᓃᑦ 
(e) ᑐᓂᓯᓂᖅ ᐅᕝᕙᓘᓐᓃᑦ ᓄᖅᑲᖅᑎᑦᑎᓂᕐᓘᓐᓃᑦ 

ᐊᔾᔨᒌᖏᓐᓂᖏᓐᓂᑦ ᐊᒻᒪᓗ ᐃᓚᒋᔭᐅᖏᑦᑐᐃᑦ ᑖᓐᓇ ᒪᓕᓪᓗᒍ 
ᐃᓚᖓᓂ 44−ᒥᒃ ᑎᑭᐅᑎᓗᒍ 46-ᒧᑦ. 

 
 
ᑐᓴᕆᐊᕐᕕᐅᔪᓐᓇᖅᑐᖅ ᑐᑭᒧᐊᖅᑎᑦᑎᔨ ᖃᐅᔨᒋᐊᕐᕕᐅᔪᓐᓇᖅᑐᖅ ᑎᓕᔭᐅᓯᒪᔪᓄᑦ 

(3) ᑭᒡᒐᖅᑐᐃᔨᒥᒃ ᐱᓕᕆᔪᖃᖅᑎᓪᓗᒍ ᑐᑭᒧᐊᒃᑎᑦᑎᔨᐅᑉ ᐊᐅᓚᓂᕆᔭᖏᓐᓂᒃ 
ᒪᓕᓪᓗᒍ ᑕᕝᕙᓂ ᐱᖁᔭᕐᒥ ᐊᒻᒪᓗ ᒪᓕᒐᕋᓛᑦ, ᖃᓄᑐᐃᓐᓇᖅ ᑐᓴᕆᐊᕐᕕᐅᔪᓐᓇᖅᑐᖅ 
ᑐᑭᒧᐊᒃᑎᑦᑎᔨ ᑕᕝᕙᓂ ᐱᖁᔭᕐᒥ ᐊᒻᒪᓗ ᒪᓕᒐᕋᓛᓂᑦ ᐱᖃᓯᐅᑎᔪᑦ ᑎᓕᔭᐅᓯᒪᔪᐃᑦ. 
 
ᒥᓂᔅᑕᐅᑉ ᖃᓄᐃᓕᐅᖁᔭᖏᑦ 

(4) ᑐᑭᒧᐊᒃᑎᑦᑎᔨ ᐱᓕᕆᔭᕆᐊᓕᒃ ᑐᑭᒧᐊᒃᑎᑦᑎᔨᐅᑉ ᐊᐅᓚᓐᓂᖏᓐᓂᑦ ᒪᓕᓪᓗᒍ 
ᑕᕝᕙᓂ ᐱᖁᔭᕐᒥ ᐊᒻᒪᓗ ᒪᓕᒐᕋᓛᑦ ᑖᒃᑯᐊ ᑐᑭᒧᐊᖅᑎᑕᐅᓪᓗᑎᒃ ᒥᓂᔅᑕᒧᑦ. 
 
ᕿᒥᕐᕈᓂᖅ ᐃᓱᒪᓕᐅᕈᑕᐅᔪᓂᒃ ᑎᓕᓯᒪᔪᒧᑦ 
42. (1) ᑭᓯᐊᓂ ᑭᒡᒐᖅᑐᐃᔨᐅᔪᖅ ᑐᑭᒧᐊᖅᑎᑦᑎᔨ ᐃᓱᒪᓕᐅᕆᒃᐸᑦ ᑕᕝᕙᓂ 
ᐱᖁᔭᕐᒥᑎᒍᑦ ᐅᕝᕙᓘᓐᓃᑦ ᒪᓕᒐᕋᓛᑎᒍᑦ, ᐊᓯᐊᒍᑦ ᓄᖅᑲᖅᑎᑦᑎᓂᖅ ᐱᔪᓐᓇᐅᑎᒥᒃ, 

ᐃᓄᒃ ᐱᔾᔪᑕᐅᔪᖅ ᐃᓱᒪᒃᓴᖅᓯᐅᕐᓂᕐᒧᑦ ᑐᒃᓯᕋᕈᓐᓇᖅᑐᖅ ᑐᑭᒧᐊᖅᑎᑦᑎᔨᒧᑦ ᑖᒃᑯᐊ 
ᕿᒥᕐᕈᔭᐅᖁᓪᓗᒋᑦ ᐃᓱᒪᓕᐅᖅᑕᐅᓯᒪᔪᑦ ᑎᑎᕋᕐᓂᒃᑯᑦ ᑐᒃᓯᕋᐅᑎᒥᒃ ᕿᒥᕐᕈᓂᐊᕐᓗᓂ 
ᐃᓚᖃᖅᑐᓂᒃ ᐅᑯᓂᖓ 

(a) ᐱᔾᔪᑎᖏᑦ ᑐᒃᓯᕋᐅᑎᐅᔪᑦ; 
(b) ᓇᐃᓈᖅᓯᒪᔪᓂᒃ ᖃᓄᑐᐃᓐᓇᖅ ᓱᓕᔪᓂᒃ ᐊᒃᑐᑕᐅᓂᐊᕐᑐᓂ 

ᑐᒃᓯᕋᐅᑎᒧᑦ; 
(c) ᐋᖅᑭᒋᐊᕈᑎᒃᓴᐃᑦ ᑐᒃᓯᕋᖅᑐᒧᑦ ᕿᓂᖅᑕᒥᓄᑦ; ᐊᒻᒪᓗ 
(d) ᖃᐅᔨᒋᐊᕐᕕᒃᓴᖅ ᑐᑭᓯᐊᔾᔪᑎᒃᓴᐃᑦ ᑐᒃᓯᕋᖅᑐᒧᑦ. 

 
ᐱᓕᕆᕙᓪᓕᐊᓂᖏᓐᓄᑦ 

(2) ᑖᓐᓇ ᑐᑭᒧᐊᒃᑎᑦᑎᔨ ᕿᒥᕐᕈᖁᔨᔪᒥᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᖅ, 
ᐃᓚᓕᐅᔾᔨᓗᑎᒃ ᖃᓄᑐᐃᓐᓇᖅ ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ 
ᖃᐅᔨᔾᔪᑕᐅᔪᓐᓇᖅᑐᓂᒃ ᑐᓂᔭᐅᓯᒪᔪᓂᒃ ᑐᒃᓯᕋᖅᑐᒧᑦ ᐅᕝᕙᓘᓐᓃᑦ ᐊᑐᐃᓐᓇᐅᔪᑦ 
ᑐᑭᒧᐊᑦᑎᑦᑎᔨᒧᑦ ᐃᑲᔪᖅᑐᕐᓂᕐᒥᑦ ᐅᕝᕙᓘᓐᓃᑦ ᐋᖅᑭᒋᐊᕐᓗᒋᑦ ᓇᓪᓕᐊᒍᑐᐃᓐᓇᕐ 
ᐸᓯᑦᓯᔾᔪᑕᐅᔪᑦ ᐃᓗᐊᓃᑐᑦ ᑐᒃᓯᕋᖅᑎᐅᑉ ᕿᒥᕐᕈᔭᐅᓂᕐᒧᑦ. 
 
ᓇᓗᓇᐃᕈᑎᒃᓴᑦᑎᐊᕙᑦ 

(3) ᑭᓯᐊᓂ ᑐᑭᒧᐊᒃᑎᑦᑎᔨ ᓇᓗᓇᐃᕈᑎᓂᒃ ᑐᙵᕕᖃᕈᒪᒃᐸᑦ ᐊᓯᖏᑦ 
ᑐᓐᓂᖅᑯᑕᐅᓚᐅᖅᑐᑦ ᑐᒃᓯᕋᖅᑐᒧᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑐᒃᓯᕋᖅᑐᒥᒃ 
ᕿᒥᕐᕈᔭᐅᔪᒃᓴᓂᑦ, ᑐᑭᒧᐊᒃᑎᑦᑎᔨ ᐊᑐᐃᓐᓇᐅᑎᑦᑎᔭᕆᐊᓕᒃ ᖃᐅᔨᔾᔪᑕᐅᔪᓐᓇᖅᑐᓂᒃ 
ᑐᒃᓯᕋᖅᑐᒧᑦ ᐊᒻᒪᓗ ᐱᕕᖃᖅᑎᓪᓗᒍ ᑐᒃᓯᕋᖅᑐᖅ ᑭᐅᓗᓂ ᖃᐅᔨᔾᔪᑎᒃᑲᓐᓂᕐᓂᒃ. 
 
ᕿᒥᕐᕈᓂᖅ ᐃᓱᒪᓕᐊᕈᑕᐅᔪᓄᑦ 

(4) ᑐᑭᒧᐊᒃᑎᑦᑎᔨ ᐃᒪᐃᑦᑕᕆᐊᓕᒃ, ᐅᓪᓗᑦ ᑕᓪᓕᒪᑦ ᐃᓗᐊᓂ 
ᑐᓂᔭᐅᓚᐅᖅᑎᓪᓗᒍ ᑐᒃᓯᕋᐅᑎᒥᒃ ᕿᒥᕐᕈᔭᐅᓂᐊᕐᓗᓂ, 

(a) ᓇᓗᓇᐃᕐᓗᒍ, ᐊᔾᔨᒌᙱᑦᑐᖅᓯᐅᕐᓗᒍ, ᐅᕝᕙᓘᓐᓃᑦ ᖁᔭᓈᕐᓗᒍ 
ᐃᓱᒪᓕᐊᕈᑕᐅᔪᓄᑦ; ᐅᕝᕙᓘᓐᓃᑦ 

(b) ᖃᓄᑐᐃᓐᓇᖅ ᐋᖅᑭᒃᓯᓗᓂ ᑐᑭᒧᐊᖅᑎᑦᑎᔨ ᐱᔪᓐᓇᐅᑎᖃᖅᑐᖅ 
ᒪᓕᓪᓗᒍ ᑕᕝᕙᓂ ᐱᖁᔭᕐᒥ. 

 
ᐊᔾᔨᖓᓂ ᑐᓂᓗᒍ ᑐᒃᓯᕋᖅᑐᒧᑦ 

(5) ᑐᑭᒧᐊᒃᑎᑦᑎᔨ ᐊᑐᐃᓐᓇᐅᑎᑦᑎᔭᕆᐊᓕᒃ ᑐᒃᓯᕋᖅᑐᒧᑦ, ᐊᒻᒪᓗ ᐊᔾᔨᐊᓂᒃ 
ᑎᑎᕋᖅᓯᒪᔪᓂᒃ ᐃᓱᒪᓕᐅᕈᑕᐅᔪᓄᑦ ᓴᖅᑭᑎᑕᐅᔪᑦ ᒪᓕᓪᓗᒍ ᐃᓚᒃᑲᓐᓂᖓᓂ (4)-ᒥᒃ, 
ᐱᔾᔪᑎᖃᖅᑐᓄᑦ, ᐱᔪᓐᓇᖅᓯᑐᐊᖅᐸᑕ. 
 
ᐊᑎᓕᐅᖅᑕᐅᓂᖏᑦ ᐱᔪᓐᓇᐅᑎᖃᖅᑐᑦ ᐸᐃᕆᕝᕕᓐᓂᑦ 
43. (1) ᑐᑭᒧᐊᒃᑎᑦᑎᔨ ᓴᖅᑭᑦᑎᔭᕆᐊᓕᒃ ᐊᒻᒪᓗ ᐱᓯᒪᐃᓐᓇᕐᓗᓂ 
ᑎᑎᕋᖅᑕᐅᓯᒪᕝᕕᖕᒥᑦ ᐱᔪᓐᓇᐅᑎᓕᖕᓂᑦ ᐸᐃᕆᕕᖕᓂᑦ. 

ᑎᑎᕋᖅᑕᐅᑎᑦᑎᓂᖅ 
(2) ᑐᑭᒧᐊᒃᑎᑦᑎᔨ ᓴᖅᑭᑦᑎᔭᕆᐊᓕᒃ ᑎᑎᕋᖅᓯᒪᔪᓂᑦ ᐱᔪᓐᓇᐅᑎᓕᖕᓂᑦ 

ᐸᐃᕆᕝᕕᖕᓂᑦ ᐃᑭᐊᖅᑭᕕᒃᑯᑦ ᐊᐅᓚᑕᐅᔪᒥᒃ ᓄᓇᕗᑦ ᒐᕙᒪᒃᑯᓐᓄᑦ. 
 

ᐊᔾᔨᒌᖏᔾᔪᑎᖏᑦ ᐊᒻᒪᓗ ᐃᓚᒋᔭᐅᙱᑦᑐᑦ 
 

 
ᑐᑭᒧᐊᑦᑎᑦᑎᔨᐅᑉ ᐊᔾᔨᒌᖏᓐᓂᖏᑦ 
44. (1) ᐊᐅᓚᑦᑎᔨ ᐅᕝᕙᓘᓐᓃᑦ ᑐᒃᓯᕋᖅᑐᖅ ᐱᔪᓐᓇᐅᑎᓂᒃ ᑐᒃᓯᕋᕈᓐᓇᖅᑐᖅ 
ᑐᑭᒧᐊᒃᑎᑦᑎᔨᒧᑦ, ᐊᖏᖅᑕᐅᓯᒪᔪᑦ ᒪᓕᒐᕋᓛᑎᒍᑦ, 

(a) ᐊᔾᔨᒌᒃᑎᒋᐊᕐᓗᒋᑦ ᑐᒃᓯᕋᐅᑎᑦ ᐋᖅᑭᒃᓯᒪᔭᐅᔾᔪᑎᓂᒃ ᐃᓚᖓᓂ 2 
ᐅᕝᕙᓘᓐᓃᑦ 3-ᒥᒃ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᑦ 
ᑐᕌᖓᔪᑦ ᐊᐅᓚᑦᑎᔨᒧᑦ ᐅᕝᕙᓘᓐᓃᑦ ᑐᒃᓯᕋᖅᑐᒧᑦ; ᐅᕝᕙᓘᓐᓃᑦ 

(b) ᐃᓚᒋᔭᐅᙱᓐᓂᕐᒧᑦ ᐋᖅᑭᒃᓯᒪᔭᐅᔾᔪᑎᓂᒃ ᐃᓚᖓ 2 
ᐅᕝᕙᓘᓐᓃᑦ 3-ᒥᒃ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᑦ 
ᑐᕌᖓᔪᑦ ᐊᐅᓚᑦᑎᔨᒧᑦ ᐅᕝᕙᓘᓐᓃᑦ ᑐᒃᓯᕋᖅᑐᒧᑦ. 

 
ᐃᓚᒋᔭᐅᙱᑦᑐᑦ 

(2) ᑐᑭᒧᐊᒃᑎᑦᑎᔨ ᑐᓂᓯᔭᕆᐊᖃᙱᑦᑐᖅ ᐊᔾᔨᒌᖏᓐᓂᖏᑦ 
ᐃᓚᒋᔭᐅᙱᑦᑐᓂᓘᓐᓃᑦ ᐱᔾᔪᑎᒋᓗᒋᑦ ᑖᒃᑯᐊ 

(a) ᐃᓚᖓᓂ 4-ᒥᒃ; 
(b) ᐃᓚᒃᑲᓐᓂᖏᓂ 13(4)ᒥᑦ ᑎᑭᐅᑎᓗᒍ (11)−ᒧᑦ; 
(c) ᐃᓚᒃᑲᓐᓂᖓᓂ 16(5)-ᒥᒃ; 
(d) ᐱᔪᓐᓇᐅᑎᐅᑉ ᖃᓄᐃᓕᖓᓂᖓ ᒪᓕᒃᑕᐅᒋᐊᖃᖅᐸᒃᑐᓂᑦ 

ᒪᓕᒐᕐᓂᒃ ᓄᓇᕗᒻᒥ ᐅᕝᕙᓘᓐᓃᑦ ᑲᓇᑕᒥ; ᐅᕝᕙᓘᓐᓃᑦ 
(e) ᐋᖅᑭᒃᓯᒪᔭᐅᔾᔪᑎᑦ ᒪᓕᒐᕋᓛᓂᑦ, ᐊᖏᖅᑕᐅᓯᒪᔪᑦ ᒪᓕᒐᕋᓛᑦ, 

ᐱᔾᔪᑎᖃᙱᓪᓗᓂ ᐊᔾᔨᒌᙱᓐᓂᖏᓐᓄᑦ ᐅᕝᕙᓘᓐᓃᑦ 
ᐃᓚᒋᔭᐅᙱᑦᑐᓄᑦ. 

 
ᑐᓂᓯᓂᖅ ᐊᔾᔨᒌᙱᑦᑐᖅᓯᐅᑎᓂᒃ 

(3) ᑐᑭᒧᐊᒃᑎᑦᑎᔨ ᑐᓂᓯᑐᐃᓐᓇᕆᐊᓕᒃ ᐊᔾᔨᒌᙱᑦᑐᓂᒃ ᐅᕝᕙᓘᓐᓃᑦ 
ᐃᓚᒋᔭᐅᙱᑦᑐᓂᒃ ᑭᓯᐊᓂ ᑖᓐᓇ ᑐᑭᒧᐊᒃᑎᑦᑎᔨ ᓈᒻᒪᒃᓴᖅᐸᑦ ᐊᔾᔨᒌᙱᓐᓂᖏᓐᓂᒃ 
ᐅᕝᕙᓘᓐᓃᑦ ᐃᓚᒋᔭᐅᙱᑦᑐᓂᑦ ᐊᒻᒪᓗ ᑖᒃᑯᐊ ᐊᑦᑕᕐᓇᕈᑕᐅᒃᑲᓐᓂᔾᔮᙱᑦᑐ 
ᖃᓄᐃᙱᑦᑎᐊᕐᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ ᐃᓅᑦᑎᐊᕐᓂᕐᒧᑦ ᓄᑕᖅᑲᒧᑦ. 
 
ᖃᐅᔨᒃᑲᐃᔾᔪᑎ ᐊᔾᔨᒌᙱᓐᓂᖏᓐᓄᑦ 

(4) ᐊᔾᔨᒌᙱᔾᔪᑎᖏᑦ ᐅᕝᕙᓘᓐᓃᑦ ᐃᓚᒋᔭᐅᙱᑦᑐᑦ ᑐᓂᔭᐅᔭᕆᐊᓕᑦ 
ᖃᐅᔨᒃᑲᐃᔾᔪᑎᒃᑯᑦ ᑎᑎᖅᑲᑎᒍᑦ ᐊᒻᒪᓗ ᓇᓗᓇᐃᔭᖅᓯᒪᔭᕆᐊᖃᖅᑐᑦ 

(a) ᖃᓄᖅ ᐊᑯᓂᐅᑎᒋᔪᖅ ᐊᑐᓕᕐᒪᖔᑦ; ᐊᒻᒪᓗ 

(b) ᓇᓕᐊᑐᐃᓐᓇᖅ ᖃᓄᐃᓕᖓᔭᕆᐊᖃᖅᑎᑕᐅᔪᖅ ᒪᓕᓪᓗᒍ 
ᐃᓚᒃᑲᓐᓂᖓᓂ 45(1)-ᒥᒃ. 

 
ᑎᑎᕋᖅᑕᐅᑎᑦᑎᓂᖅ 

(5) ᑐᑭᒧᐊᒃᑎᑦᑎᔨ ᓇᓗᓇᐃᖅᓯᔭᕆᐊᖃᖅᐳᖅ ᐊᔾᔨᒌᙱᑦᑐᑦ ᐊᒻᒪᓗ 
ᐃᓚᒋᔭᐅᙱᑦᑐᑦ ᑐᓂᔭᐅᔪᑦ ᒪᓕᓪᓗᒍ ᑖᓐᓇ ᐃᓚᖓᓂ, ᐊᒻᒪᓗᑦᑕᐅᖅ ᖃᐅᔨᒃᑲᐃᔾᔪᑏᑦ 
ᓄᖅᑲᖅᑎᑕᐅᓂᖏᓐᓄᑦ ᐊᔾᔨᒌᖏᓐᓂᖏᑦ ᐅᕝᕙᓘᓐᓃᑦ ᐃᓚᒋᔭᐅᙱᑦᑐᑦ ᒪᓕᓪᓗᒍ 
ᐃᓚᖓᓂ 46-ᒥᒃ, ᑎᑎᖅᑲᙳᖅᑎᑕᐅᓲᑦ ᐃᑭᐊᖅᑭᕕᒃᑯᑦ ᑲᒪᒋᔭᐅᓪᓗᑎᒃ ᓄᓇᕗᑦ 
ᒐᕙᒪᒃᑯᓐᓄᑦ. 

 
ᖃᓄᐃᓕᖓᓂᖏᑦ 
45. (1) ᑐᑭᒧᐊᒃᑎᑦᑎᔨ ᓴᖅᑭᑦᑎᔪᓐᓇᖅᑐᖅ ᖃᓄᑐᐃᓐᓇᖅ ᖃᓄᐃᓕᖓᓂᐅᔪᓂᑦ 
ᐊᔾᔨᒌᙱᑦᑐᓄᑦ ᐅᕝᕙᓘᓐᓃᑦ ᐃᓚᒋᔭᐅᙱᑦᑐᑦ. 
 
ᒪᓕᒃᑕᐅᒋᐊᖃᖅᐸᒃᑐᓂᑦ ᐊᒃᑐᐃᔾᔪᑎᑦ 

(2) ᒪᓕᒃᑕᐅᒋᐊᖃᖅᐸᒃᑐᓂᑦ ᐊᔾᔨᒌᙱᕈᓘᔭᖅᑐᓂᒃ ᐅᕝᕙᓘᓐᓃᑦ 
ᐃᓚᒋᔭᐅᙱᑦᑐᓂᒃ, ᐃᓚᒋᓗᒋᑦ ᖃᓄᐃᓕᖓᓂᖏᑦ, ᒪᓕᒃᑕᐅᒋᐊᖃᖅᐸᒃᑐᓂᑦ 
ᐊᑐᖅᑕᐅᔭᕆᐊᓕᑦ ᐋᖅᑭᒃᓯᒪᔭᐅᔾᔪᑎᓄᑦ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᓂᑦ 
ᐊᔾᔨᒌᙱᑦᑐᑦ ᐅᕝᕙᓘᓐᓃᑦ ᐃᓚᒋᔭᐅᙱᑦᑐᑦ ᑐᕌᖓᔪᑦ. 

 
ᐊᓯᖏᑦ ᐊᑐᖅᑕᐅᔭᕆᐊᓖᑦ ᓱᓕ ᐊᑐᖅᑎᓪᓗᒋᑦ 

(3) ᓇᓗᓇᐃᒋᐊᒃᑲᓐᓂᖁᓪᓗᒍ, ᐊᑐᖅᑎᓪᓗᒍ ᐊᔾᔨᒌᖏᓐᓂᖏᑦ ᐅᕝᕙᓘᓐᓃᑦ 
ᐃᓚᒋᔭᐅᙱᑦᑐᑦ ᐊᒃᑑᑎᔪᑦ, ᐊᑐᖅᑕᐅᔭᕆᐊᓖᑦ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕋᓛᑦ 
ᐊᔾᔨᒌᙱᑎᑕᐅᙱᑦᑐᑦ ᐅᕝᕙᓘᓐᓃᑦ ᐱᔾᔪᑎᖃᖅᑐᖅ ᐃᓚᒋᔭᐅᙱᑦᑐᒧᑦ ᓱᓕ ᐊᒃᑑᑎᔪᑦ. 
 
ᓄᖅᑲᖅᑎᑦᑎᓂᖅ ᐊᔾᔨᒌᙱᑦᑐᓂᒃ ᐅᕝᕙᓘᓐᓃᑦ ᐃᓚᒋᔭᐅᙱᑦᑐᓂᒃ 
46. (1) ᑐᑭᒧᐊᒃᑎᑦᑎᔨ ᓄᖅᑲᖅᑎᑦᑎᔪᓐᓇᖅᑐᖅ ᐊᔾᔨᒌᙱᑦᑐᓂᒃ ᐅᕝᕙᓘᓐᓃᑦ 
ᐃᓚᒋᔭᐅᙱᑦᑐᖅ ᑐᓐᓂᖅᑯᑕᐅᔪᓂᒃ ᒪᓕᓪᓗᒍ ᐃᓚᖓᓂ 44-ᒥᒃ ᑭᓯᐊᓂ ᐃᒪᐃᑉᐸᑦ 

(a) ᐃᓄᒃ ᓯᖁᒥᒃᓯᔪᖅ ᖃᓄᐃᓕᖓᓂᖓᓂᒃ ᓴᖅᑭᑦᑎᔪᓐᓇᖅᑐᖅ 
ᐊᔾᔨᒌᖏᓐᓂᖏᓐᓄᑦ; ᐅᕝᕙᓘᓐᓃᑦ 

(b) ᑐᑭᒧᐊᒃᑎᑦᑎᔨ ᓈᒻᒪᒍᓱᒍᓐᓃᖅᑐᖅ ᐊᔾᔨᒌᙱᓐᓂᖓᓂ ᐅᕝᕙᓘᓐᓃᑦ 
ᐃᓚᒋᔭᐅᙱᑦᑐᓄᑦ ᐊᒻᒪᓗ ᑖᒃᑯᐊ ᐊᑦᑕᕐᓇᕈᑕᐅᒃᑲᓐᓂᔾᔮᙱᑦᑐ 
ᖃᓄᐃᙱᑦᑎᐊᕐᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ 
ᐃᓅᑦᑎᐊᕐᓂᕐᒧᑦ ᓄᑕᖅᑲᒧᑦ. 

 
ᐱᔨᑦᑎᕋᕐᓂᖅ ᖃᐅᔨᒃᑲᐃᔾᔪᑎᒥᒃ 

(2) ᖃᐅᔨᒃᑲᐃᔾᔪᑎ ᓄᖅᑲᖅᑎᑦᑎᓂᕐᒧᑦ ᐊᔾᔨᒌᖏᓐᓂᖏᓐᓂᑦ ᐅᕝᕙᓘᓐᓃᑦ 
ᐃᓚᒋᔭᐅᙱᑦᑐᑦ ᐱᔨᑦᑎᕋᖅᑕᐅᔭᕆᐊᖃᖅᑐᑦ ᐃᓄᖕᒧᑦ ᐱᔾᔪᑕᐅᔪᒧᑦ ᐊᔾᔨᒌᖏᓐᓂᖏᓐᓄᑦ 
ᐅᕝᕙᓘᓐᓃᑦ ᐃᓚᒋᔭᐅᙱᑦᑐᓄᑦ. 

ᐃᓚᓕᐅᙱᑦᑐᑦ ᑐᑭᒧᐊᒃᑎᑦᑎᔨᒧᑦ 
47. (1) ᒥᓂᔅᑕ ᐃᒪᐃᒍᓐᓇᖅᑐᖅ, ᑎᑎᖅᑲᑎᒍᑦ, ᐃᓚᐅᔭᕆᐊᖃᙱᑦᑐᓂ 
ᑐᑭᒧᐊᒃᑎᑦᑎᔨᒧᑦ ᓇᓕᐊᖕᓂᑐᐃᓐᓇᖅ ᐊᑐᖅᑕᐅᔭᕆᐊᓖᑦ ᑕᕝᕙᓂ ᐱᖁᔭᕐᒥ ᐅᕝᕙᓘᓐᓃᑦ 
ᒪᓕᒐᕋᓛᑦ, ᑭᓯᐊᓂ ᑖᓐᓇ ᒥᓂᔅᑕ ᐃᓱᒪᒋᔭᖃᖅᐸᑦ ᐃᓚᒋᔭᐅᙱᓐᓂᖅ ᐃᒪᐃᙱᓐᓂᖓᓂᒃ 
ᐊᒻᒪᓗ ᐊᑦᑕᖕᓇᕈᑕᐅᓕᔾᔮᙱᑦᑐᖅ ᖃᓄᐃᙱᑦᑎᐊᖕᓂᖏᓐᓄᑦ, 
ᐊᑦᑕᕐᓇᖅᑕᐃᓕᒪᓂᖏᓐᓄᑦ ᐊᒻᒪᓗ ᖃᓄᐃᙱᑦᑎᐊᖕᓂᖏᓐᓄᑦ ᓄᑕᖅᑲᐅᑉ. 
 
ᐃᓚᒋᔭᐅᙱᑦᑐᑦ 

(2) ᒥᓂᔅᑕ ᐊᑐᐃᓐᓇᐅᑎᒃᓯᓂᐊᙱᓚ ᐃᓚᒋᔭᐅᙱᑦᑐᒥᒃ ᐱᔾᔪᑎᒋᓗᒍ 
(a) ᐃᓚᒃᑲᓐᓂᖓᓂ 5(2), (9) ᐅᕝᕙᓘᓐᓃᑦ (10)-ᒥᒃ; 
(b) ᐃᓚᖓᓂ 6-ᒥᒃ; 
(c) ᐃᓚᖓᓂ 9-ᒥᒃ; ᐅᕝᕙᓘᓐᓃᑦ 
(d) ᐃᓚᒃᑲᓐᓂᖓᓂ 44(2)-ᒥᒃ. 

 
ᑎᑎᕋᖅᑕᐅᑎᑦᑎᓂᖅ 

(3) ᒥᓂᔅᑕ ᓇᓗᓇᐃᖅᓯᒋᐊᓕᒃ ᐃᓚᒋᔭᐅᙱᑦᑐᓂᒃ ᑐᓂᔭᐅᔪᑦ ᒪᓕᓪᓗᒍ ᑖᔅᓱᒪ 
ᐃᓚᖓᓂ, ᐊᒻᒪᓗᑦᑕᐅᖅ ᖃᐅᔨᒃᑲᐃᔾᔪᑏᑦ ᓄᖅᑲᖅᑎᑕᐅᓂᖏᓐᓄᑦ ᐃᓚᒋᔭᐅᙱᑦᑐᑦ ᑖᔅᓱᒪ 
ᐃᓚᖓᓂ, ᓴᖅᑭᑎᑕᐅᓲᑦ ᐃᑭᐊᖅᑭᕕᒃᑯᑦ ᐊᐅᓚᑕᐅᔪᒥᒃ ᓄᓇᕗᑦ ᒐᕙᒪᒃᑯᓐᓄᑦ. 
 
ᐃᓚᖓ 3−ᒥᑦ ᑎᑭᐅᑎᓗᒍ 5−ᒧᑦ ᒪᓕᒐᒃᓴᓕᐊᖑᔪᓕᕆᔨᒃᑯᑦ ᐱᖁᔭᕐᒥᑦ 
48. ᐃᓚᖓ 3−ᒥᑦ ᑎᑭᐅᑎᓗᒍ 5−ᒧᑦ ᒪᓕᒐᒃᓴᓕᐊᖑᔪᓕᕆᔨᒃᑯᑦ ᐱᖁᔭᕐᒥᑦ ᐊᑐᙱᓚᑦ 
ᐊᔾᔨᒌᙱᑦᑐᓄᑦ, ᐃᓚᒋᔭᐅᙱᑦᑐᒧᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᑦ ᐊᔾᔨᒌᙱᑦᑐᓄᑦ 
ᐅᕝᕙᓘᓐᓃᑦ ᐃᓚᒋᔭᐅᙱᑦᑐᑦ ᒪᓕᓪᓗᒍ ᐃᓚᖓᓂ 44−ᒥᑦ ᑎᑭᐅᑎᓗᒍ 47−ᒧᑦ. 
 

ᓴᖅᑭᑎᑕᐅᓂᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ 
 
ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ 
49. (1) ᐃᓕᓐᓂᐊᕆᐅᖅᓵᖅᑐᓄᑦ ᐊᒻᒪᓗ ᐸᐃᕆᕕᖕᒧᑦ ᐱᔪᓐᓇᐅᑎᑖᕐᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᑖᒃᑯᐊ ᓴᖅᑭᑎᑕᐅᔪᑦ. 
 
ᖃᓄᐃᓕᖓᓂᖏᑦ 

(2) ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ ᖃᓄᐃᓕᖓᓂᖏᑦ ᐅᑯᓂᖓ ᑲᑎᒪᔩᑦ 
ᑎᒃᑯᐊᖅᑕᐅᓯᒪᔪᑦ ᒥᓂᔅᑕᒧᑦ ᐊᕐᕌᒎᖕᓄᑦ ᒪᕐᕉᖕᓄᑦ 

(a) ᐱᖓᓱᑦ ᑲᑎᒪᔩᑦ 
(i) ᑭᓇ, ᒥᓂᔅᑕᐅᑉ ᐃᓱᒪᒋᔭᖓᒍᑦ, ᐱᓕᕆᖃᑦᑕᖅᓯᒪᓂᑰᓗᓂ 

ᐅᕝᕙᓘᓐᓃᑦ ᖃᐅᔨᒪᓗᓂ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐸᐃᕆᕝᕕᖕᒧᑦ ᐱᓕᕆᐊᖑᕙᒃᑐᓂᒃ ᓄᓇᕗᒻᒥ, 



42 
 

(ii) ᐃᖅᑲᓇᐃᔭᖅᑎᐅᙱᑦᑐᑦ ᐱᓕᕆᕝᕕᖕᒥ ᑲᒪᒋᔭᒃᓴᖃᕐᓗᑎᒃ 
ᐊᐅᓚᑦᑎᔾᔪᑎᓄᑦ ᑕᕝᕙᓂ ᐱᖁᔭᕐᒥ, ᐊᒻᒪᓗ 

(iii) ᐅᖓᑖᓅᙱᑦᑐᖅ ᑭᓇ ᐊᐅᓚᑦᑎᔨᐅᓗᓂ, ᑲᑎᒪᔨᐅᓗᓂ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦ ᐱᔪᓐᓇᐅᑎᖃᖅᑐᒧᑦ 
ᐸᐃᕆᕝᕕᖕᒥᑦ; ᐊᒻᒪᓗ 

(b) ᒪᕐᕉᒃ ᒪᓕᒐᓕᐅᖅᑏᒃ ᓂᕈᐊᒐᒃᓴᙳᖅᑎᑕᐅᔪᑦ ᓄᓇᕗᑦ ᑐᙵᕕᒃᑯᑦ 
ᑎᒥᖓᓐᓄᑦ ᑭᓇ 
(i) ᓄᓇᕗᑦ ᑐᙵᕕᒃᑯᑦ ᐃᓱᒪᒋᔭᖓᓂ, 

ᐱᓕᕆᖃᑦᑕᖅᓯᒪᓂᑰᓗᓂ ᐅᕝᕙᓘᓐᓃᑦ ᖃᐅᔨᒪᓗᓂ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᐸᐃᕆᔭᐅᑎᑦᑎᓂᕐᒧᑦ 
ᐸᐃᕆᕝᕕᖕᒥᒃ ᓄᑕᕋᕐᓂᑦ ᐱᓕᕆᓂᕆᔭᐅᕙᒃᑐᓂᒃ ᓄᓇᕗᒻᒥ, 

(ii) ᐃᖅᑲᓇᐃᔭᖅᑎᐅᙱᑦᑐᑦ ᐱᓕᕆᕝᕕᖕᒥ ᑲᒪᒋᔭᒃᓴᖃᙱᑦᑐᑦ 
ᐊᐅᓚᑦᑎᔾᔪᑎᓄᑦ ᑕᕝᕙᓂ ᐱᖁᔭᕐᒥ, ᐊᒻᒪᓗ 

(iii) ᐊᐅᓚᑦᑎᔨᐅᙱᑦᑐᑦ, ᑲᑎᒪᔨᐅᖃᑕᐅᔪᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᐅᙱᑦᑐᑦ ᐱᔪᓐᓇᐅᑎᖃᖅᑐᒥᒃ ᐸᐃᕆᕕᖕᒥ. 

 
ᐃᒃᓯᕙᐅᑕᖅ 

(3) ᒥᓂᔅᑕ, ᐊᑐᓕᖁᔭᐅᔪᑦ ᑖᒃᑯᓇᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ, 
ᑎᒃᑯᐊᖅᓯᔭᕆᐊᖃᖅᑐᑦ ᐃᓚᖓᓐᓂᒃ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ 
ᐃᒃᓯᕙᐅᑕᕆᔭᐅᓂᐊᖅᑐᒥᒃ ᑖᒃᑯᓄᖓ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ. 
 
ᓂᕈᐊᒐᒃᓴᓕᐅᕐᓂᖅ ᓄᓇᕗᑦ ᑐᙵᕕᒃᑯᓐᓂᑦ 

(4) ᑎᒃᑯᐊᖅᑕᐅᓚᐅᖅᑳᕋᓂ ᒪᓕᓪᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᓂ (2)(b)−ᒥᒃ, 
ᒥᓂᔅᑕ ᑐᒃᓯᕋᕆᐊᓕᒃ ᓂᕈᐊᒐᒃᓴᙳᖅᑎᑦᑎᓂᕐᒥᒃ ᓄᓇᕗᑦ ᑐᙵᕕᒃᑯᓐᓂᙶᖅᑐᒥᒃ. 
 
ᑎᒃᑯᐊᖅᓯᓂᖅ ᑭᖑᓂᖓᒍᑦ ᓂᕈᐊᕋᒃᓴᙳᖅᑎᑕᐅᔪᑦ 

(5) ᒥᓂᔅᑕ ᑐᓂᔭᐅᑉᐸᑦ ᓂᕈᐊᒐᒃᓴᙳᖅᑎᑦᑎᓂᕐᒧᑦ ᒪᓕᓪᓗᒍ 
ᐃᓚᒃᑲᓐᓂᖓᓂ (4) ᒥᒃ ᐅᓪᓗᑦ 60-ᓂ ᐃᓗᐊᓂ ᓂᕈᐊᕋᔅᓴᓕᐅᖅᑐᖃᓚᐅᖅᑎᓪᓗᒍ, ᑖᓐᓇ 
ᒥᓂᔅᑕ ᑎᒃᑯᐊᖅᓯᔪᓐᓇᖅᑐᖅ ᓂᕈᐊᒐᒃᓴᙳᖅᑎᑕᐅᔪᖅ ᐃᓄᖕᒥᒃ, ᑭᓯᐊᓂ 
ᖁᔭᓈᖅᓯᔪᓐᓇᖅᑐᖅ ᑎᒃᑯᐊᖅᑕᐅᓂᖓᓂᒃ ᑕᐃᓐᓇ ᐃᓄᒃ ᐱᔾᔪᑎᖃᕐᓗᓂ 
ᐊᑐᓕᖁᔭᐅᓯᒪᙱᓪᓗᓂ ᓄᓇᕗᑦ ᑐᙵᕕᒃᑯᑦ ᑎᒥᖓᑎᒍᑦ. 
 
ᐋᒃᑳᖅᑐᖅ ᒥᓂᔅᑕᒧᑦ 

(6) ᒥᓂᔅᑕ ᐋᒃᑳᕈᓐᓇᖅᑐᖅ ᐅᕝᕙᓘᓐᓃᑦ ᑎᒃᑯᐊᖅᓯᙱᓪᓗᓂᖅ ᐃᓄᖕᒥᒃ 
ᓂᕈᐊᖅᑕᐅᓯᒪᔪᒥᒃ ᒪᓕᓪᓗᒍ ᐃᓚᒃᑲᓐᓂᖓᓂ (4)-ᒥᒃ ᑭᓯᐊᓂ ᐃᒪᐃᑉᐸᑦ 

(a) ᒥᓂᔅᑕ ᑕᐃᒪᐃᓕᐅᖅᑐᖅ ᐱᔾᔪᑎᖃᑦᑎᐊᖅᑐᓂ; ᐊᒻᒪᓗ 
(b) ᒥᓂᔅᑕ ᐊᑐᐃᓐᓇᐅᑎᑦᑎᓗᓂᒃ ᑎᑎᕋᖅᓯᒪᔪᓂᒃ ᐱᔾᔪᑕᐅᔪᓂᑦ 

ᑕᐃᒪᐃᓪᓗᓂ ᓂᕈᐊᒐᒃᓴᙳᖅᑎᑦᑎᓂᕐᒧᑦ ᑎᒥᐅᔪᒧᑦ ᐃᓗᐊᓂ 15 

ᐃᖅᑲᓇᐃᔭᓐᓇᐅᑎᓪᓗᒍ ᐅᓪᓗᐃᑦ ᐃᓱᒪᓕᐅᕈᑕᐅᔪᖅ ᐋᒃᑳᕐᓂᕐᒧᑦ 
ᑎᒃᑯᐊᖅᑕᐅᔾᔪᑎ. 

 
ᑲᑎᒪᔨᐅᑲᓚᐅᖅᑐᑦ 

(7) ᑭᓯᐊᓂ ᐃᖅᑲᓇᐃᔮᒃᓴᖅ ᒪᓕᓪᓗᒍ ᑎᑎᕋᖅᓯᒪᔪᑦ ᐊᕕᒃᓯᒪᔪᓂ (2)(b)-ᒥᒃ 
ᐃᓄᖃᙱᑉᐸᑦ ᐊᒻᒪᓗ ᒥᓂᔅᑕ ᑐᒃᓯᕋᖅᓯᒪᔪᖅ ᓂᕈᐊᕋᔅᓴᓕᐅᖁᔨᓂᕐᒥᑦ ᑖᔅᓱᒧᖓ 
ᐃᖅᑲᓇᐃᔮᔅᓴᒧᑦ ᒪᓕᓪᓗᒍ ᐃᓚᒃᑲᓐᓂᖓᓂ (4)-ᒥᒃ, ᑖᓐᓇ ᒥᓂᔅᑕ ᐃᒪᐃᒍᓐᓇᖅᑐᖅ, 
ᓂᕈᐊᒐᒃᓴᓕᐅᖅᑐᖃᙱᓪᓗᓂ, ᑎᒃᑯᐊᖅᓯᓗᓂ ᐃᓄᖕᒥᒃ ᑲᑎᒪᔨᐅᑲᐃᓐᓇᕐᓂᐊᖅᑐᒥᒃ 
ᑲᑎᒪᔨᓄᑦ. 
 
ᖃᖓᒃᑰᓂᖓ − ᑎᒃᑯᐊᖅᑕᐅᑲᐃᓐᓇᖅᑐᑦ 

(8) ᖃᖓᒃᑰᓂᖓ ᐊᓪᓚᕝᕕᖕᒥ ᐃᓄᒃ ᑎᒃᑯᐊᖅᑕᐅᓯᒪᔪᖅ ᐃᓚᒃᑲᓐᓂᖓᓂ (7)-ᒥᒃ 
ᐃᓱᓕᑉᐳᖅ ᓯᕗᓂᐊᓂᑦ 

(a) ᐃᓄᒃ ᑎᒃᑯᐊᖅᑕᐅᔪᖅ ᒪᓕᓪᓗᒋᑦ ᓂᕈᐊᒐᒃᓴᙳᖅᑎᑦᑎᓂᕐᒧᑦ 
ᐃᓚᒃᑲᓐᓂᖓᓂ (4)-ᒥᒃ; ᐅᕝᕙᓘᓐᓃᑦ 

(b) 60-ᓂ ᐅᓪᓗᐃᑦ ᐊᓂᒍᖅᑎᓪᓗᒋᑦ ᐃᓄᒃ 
ᓂᕈᐊᕋᒃᓴᓕᐊᖑᓚᐅᖅᑎᓪᓗᒍ ᐃᖅᑲᓇᐃᔮᒃᓴᒧᑦ ᓂᕈᐊᕋᒃᓴᓕᐅᖅᑐᒧᑦ 
ᑎᒥᐅᔪᒧᑦ. 

 
ᐊᐅᓚᓂᖏᑦ − ᑎᒃᑯᐊᖅᑕᐅᑲᐃᓐᓇᖅᑐᑦ 

(9) ᑎᒃᑯᐊᖅᑕᐅᑲᐃᓐᓇᖅᑐᑦ ᑲᑎᒪᔨ ᑎᒃᑯᐊᖅᑕᐅᓯᒪᔪᖅ ᐃᓚᒃᑲᓐᓂᖓᓂ (7)-ᒥᒃ 
ᐊᔾᔨᑐᐃᓐᓇᖏᓐᓂᒃ ᐊᐅᓚᓂᖃᖅᑐᖅ ᐊᓯᖏᑎᑐᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔩᑦ. 
 
ᓂᕈᐊᒐᒃᓴᙳᖅᑎᑦᑎᓂᖅ ᐃᓱᓕᓐᓂᖓᓄᑦ 

(10) ᒥᓂᔅᑕ ᑐᒃᓯᕋᕆᐊᖃᖅᐳᖅ ᓄᑖᒥᑦ ᓂᕈᐊᒐᒃᓴᒥᑦ ᐃᓚᒃᑲᓐᓂᖓᓂ (4)-ᒥᒃ 
ᑕᖅᑭᑦ ᐱᖓᓱᑦ ᑐᖔᓂᐅᙱᑦᑐᖅ ᐃᓱᓕᓚᐅᙱᓐᓂᖓᓂ ᑎᒃᑯᐊᖅᑕᐅᓂᖓᑦ ᒪᓕᓪᓗᒍ 
ᑎᑎᕋᖅᓯᒪᔪᑦ ᐊᕕᒃᓯᒪᔪᓂ (2)(b)−ᒥᒃ. 
 
ᐊᑭᓕᖅᓱᒐᒃᓴᐃᑦ ᐊᒻᒪᓗ ᑲᑎᒪᔾᔪᓯᐊᖑᔪᑦ 

(11) ᑲᑎᒪᔨᐅᔪᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ ᐊᑭᓕᖅᑕᐅᔭᕆᐊᓖᑦ 
ᑲᑎᒪᔾᔪᓯᐊᓂᒃ ᐊᒻᒪᓗ ᐅᑎᖅᑎᕕᐅᓂᖅ ᐊᑭᓕᖅᑐᕆᐊᓕᖏᓐᓄᑦ ᐊᖏᖅᑕᐅᓯᒪᔪᑦ 
ᑎᓕᓯᔾᔪᑕᐅᔪᑦ ᑐᓂᔭᐅᓯᒪᔪᑦ ᒪᓕᓪᓗᒍ ᐃᓚᖓᓕ 5-ᒥᒃ ᑕᐃᑲᓂ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᕐᒥ. 
 
ᑲᙳᓇᖅᑑᑎᑦ 

(12) ᑲᑎᒪᔨᐅᔪᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ ᐊᑐᕆᐊᖃᙱᓚᖅ 
ᐅᕝᕙᓘᓐᓃᑦ ᐅᖃᐅᓯᖃᕆᐊᖃᙱᑐᖅ, ᐱᔾᔪᑎᖃᕐᓗᓂ ᐊᓯᐊᓂᒃ ᐱᔾᔪᑎᒥᒃ 
ᑐᑭᓯᐊᔾᔪᑎᒃᓴᐃᑦ ᑐᓂᔭᐅᔪᑦ, ᖃᓄᑐᐃᓐᓇᖅ ᑐᑭᓯᐊᔾᔪᑎᒃᓴᑦ ᓴᖅᑭᓲᑦ ᖃᐅᔨᒪᓂᖏᓐᓄᑦ 
ᐱᓕᕆᔪᑦ ᐱᓕᕆᐊᒃᓴᖏᓐᓂᒃ ᒪᓕᓪᓗᒍ ᑕᕝᕙᓂ ᐱᖁᔭᕐᒥ. 

ᓴᐳᒻᒥᔭᐅᓂᖅ 

 
ᓴᐳᒻᒥᔭᐅᓂᖅ 
50. ᑐᑭᒧᐊᖅᑎᑦᑎᔨ, ᑲᑎᒪᔨᐅᔪᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ ᑭᓇᑐᐃᓐᓇᖅ 
ᐅᕝᕙᓘᓐᓃᑦ ᑎᒥᐅᔪᖅ ᐸᓯᔭᒃᓴᐅᙱᑦᑐᖅ ᖃᓄᑐᐃᓐᓇᖅ ᐊᓯᐅᔨᔭᐅᔪᒧᑦ ᐅᕝᕙᓘᓐᓃᑦ 
ᓱᕋᒃᑐᒧᑦ ᑭᓱᑐᐃᓐᓇᕐᒧᑦ ᖃᓄᐃᓕᐅᕈᑕᐅᔪᒧᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᙱᑦᑐᒧᑦ 
ᐅᑉᐱᕈᓱᑦᑎᐊᖅᑐᑎᒃ ᑲᔪᓯᔪᓐᓇᖁᓪᓗᒋᑦ ᐱᓕᕆᐊᖏᓐᓂᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ. 
 

ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ 
 
ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᑦ 
51. (1) ᑕᖅᑭᑦ ᐊᕐᕕᓂᓕᑦ (6) ᓯᕗᓂᐊᒍ ᑮᓇᐅᔭᓕᕆᓐᓇᖅ ᐊᕐᕌᒍ 
ᐃᓱᓕᓚᐅᖅᑎᓪᓗᒍ, ᒥᓂᔅᑕ ᐋᖅᑭᒃᓱᐃᔭᕆᐊᓕᒃ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᓂᑦ 
ᐊᐅᓚᑕᐅᓂᖓᓄᑦ ᑖᔅᓱᒪ ᐱᖁᔭᖓᓂᒃ, ᒪᓕᒐᕋᓛᑎᒍ ᐊᒻᒪᓗ ᐃᓚᖓᓂ 9-ᒥᒃ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ, ᐃᓚᒋᓗᒍ ᑐᑭᓯᐊᔾᔪᑎᒃᓴᐃᑦ ᐅᑯᓄᖓ 

(a) ᒪᓕᒃᑕᐅᒋᐊᖃᖅᐸᒃᑐᓂᑦ ᐱᔪᓐᓇᐅᑎᓄᑦ ᐊᑐᖅᑕᐅᔭᕆᐊᓖᑦ ᐊᒻᒪᓗ 
ᒪᓕᒐᕋᓛᑎᒍᑦ; 

(b) ᐱᓇᓱᐊᕐᓂᖏᑦ ᐱᓕᕆᕝᕕᐅᑉ ᑲᒪᒋᔭᓖᑦ ᐊᐅᓚᑦᑎᓂᕐᒥᑦ ᑖᔅᓱᒪ 
ᐱᖁᔭᕐᒥᑦ ᖁᕝᕙᕆᐊᖅᑎᑦᑎᔪᒪᓂᕐᒧᑦ ᐃᓄᐃᑦ ᐃᓱᒪᒋᕙᒃᑕᖏᓐᓂᒃ, 
ᐃᓄᐃᑦ ᐱᒻᒪᕆᐅᒋᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᑖᒃᑯᓄᖓ ᐃᓕᓐᓂᐊᓕᓵᖅᑐᓄᑦ ᐊᒻᒪᓗ ᐸᐃᕆᕕᖕᓄᓪᓗ; 

(c) ᑐᒃᓯᕋᐅᑎ ᑖᒃᑯᓄᖓ ᐃᓄᐃᑦ ᐃᓱᒪᒋᔭᖏᓐᓂᑦ, ᐃᓄᐃᑦ 
ᐱᒻᒪᕆᐅᒋᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐸᐃᕆᕝᕕᖕᓂ; 

(d) ᑮᓇᐅᔭᑦ ᐊᑐᐃᓐᓇᐅᔪᑦ ᐸᐃᕆᕕᖕᓄᑦ, ᐃᓚᐅᓪᓗᑎᒃ 
ᑮᓇᐅᔭᖅᑐᕈᑎᒃᓴᑦ ᐊᒥᓲᓂᖏᑦ ᐊᒻᒪᓗ ᐊᑭᓕᐅᑎᓪᓚᑦᑖᑦ; 

(e) ᐊᑐᐃᓐᓇᖃᕐᓂᖅ ᐸᐃᕆᕕᖕᓄᑦ, ᐃᓚᒋᓗᒋᑦ ᖃᔅᓯᐅᓂᖏᑦ 
ᐱᔪᓐᓇᐅᑎᖃᖅᑐᑦ ᐸᐃᕆᕝᕖᑦ ᐃᓂᖃᕝᕕᖏᓐᓄᑦ; 

(f) ᐱᓕᒻᒪᒃᓴᖅᑎᑕᐅᓗᑎᒃ ᐱᓕᕆᕝᕕᖕᒥᐅᑦ ᑲᒪᒋᔭᒃᓴᓖᑦ 
ᐊᐅᓚᑕᐅᓂᖏᓐᓂᒃ ᑖᔅᓱᒪ ᐱᖁᔭᖓᓂ; 

(g) ᐱᕙᓪᓕᐊᑎᑕᐅᓂᖓ ᐊᒻᒪᓗ ᐋᖅᑭᒃᓯᒪᔭᐅᔾᔪᑎᓂᒃ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᐊᒻᒪᓗ 
ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᑦ ᑕᕝᕙᓂ ᐃᓄᐃᑦ ᐅᖃᐅᓯᖏᑎᒍᑦ 
ᐱᓕᕆᕝᕕᒋᔭᐅᔪᒥᑦ ᑲᒪᒋᔭᒃᓴᖃᖅᑎᑕᐅᓪᓗᓂ ᐊᐅᓚᑦᑎᕙᖕᓂᕐᒥᒃ 
ᑕᕝᕙᓂ ᐱᖁᔭᕐᒥᒃ; ᐊᒻᒪᓗ 

(h) ᖃᓄᐃᓕᕙᓪᓕᐊᓂᕆᔭᐅᔪᑦ, ᐱᐅᓯᒋᐊᖅᑎᑦᑎᓃᑦ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓪᓗ ᓵᑦᑎᐊᕐᒥᐅᑕᖃᓕᖅᐸᒃᑐᑦ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᓄᑕᖅᑲᓂᒃ 
ᑲᒪᒋᔭᖃᖅᐸᖕᓂᕐᒧᑦ ᐱᓕᕆᓂᕆᔭᐅᕙᒃᑐᒥ. 

ᓴᖅᑭᑕᐅᓂᖓ 

(2) ᒥᓂᔅᑕ ᓴᖅᑭᑦᑎᔭᕆᐊᓕᒃ ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᒥᑦ ᒪᓕᒐᓕᐅᕐᕕᖕᒧᑦ 
ᓯᕗᓪᓕᖅᐹᒥᑦ ᑲᑎᒪᓂᕐᒥᑦ ᒪᓕᒐᓕᐅᕐᕕᖕᒥᑦ ᐅᓂᒃᑳᖅ ᐱᕙᒌᔭᖅᑕᐅᕌᓂᒃᓯᒪᓕᖅᑎᓪᓗᒋᑦ 
ᐱᕕᖃᕈᑕᐅᑦᑎᐊᕈᓐᓇᖅᐳᖅ ᐅᓂᒃᑳᒥᒃ ᓴᖅᑭᑦᑎᓂᐊᕐᓗᓂ. 
 

ᑐᑭᓯᐊᔾᔪᑎᒃᓴᓂᒃ-ᐊᒥᖅᑳᕈᑎᖃᕐᓂᕐᒧᑦ ᐊᖏᖃᑎᒌᒍᑎᑦ 
 
ᑐᑭᓯᐊᔾᔪᑎᒃᓴᓂᒃ ᐊᒥᖅᑳᕈᑎᖃᕐᓂᕐᒧᑦ ᐊᖏᖃᑎᒌᒍᑎᑦ 
52. (1) ᒥᓂᔅᑕ ᐃᒪᐃᒍᓐᓇᖅᑐᖅ, ᑭᒡᒐᖅᑐᖅᑐᒋᑦ ᓄᓇᕗᑦ ᒐᕙᒪᒃᑯᑦ, 
ᐊᖏᖃᑎᒌᒍᓐᓇᖅᓯᓂᖏᑦ ᓴᖅᑭᑦᑎᓂᕐᒧᑦ ᐊᒻᒪᓗ ᑕᐅᖅᓰᖃᑎᖃᕐᓂᕐᒧᑦ ᑐᑭᓯᐊᔾᔪᑎᒃᓴᓂᒃ 
ᐅᑯᓄᖓ: 

(a) ᑲᓇᑕᐅᑉ ᒐᕙᒪᒃᑯᖏᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖏᑦ; 
(b) ᓄᓇᕗᑦ ᑐᙵᕕᒃᑯᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ; ᐊᒻᒪᓗ 

(c) ᓇᓕᐊᑐᐃᓐᓇᖅ ᑎᒥᐅᔪᑦ ᐊᑐᐃᓐᓇᐅᑎᑦᑎᓗᑎᒃ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᓄᑕᖅᑲᑦ 
ᑲᒪᒋᔭᐅᕙᖕᓂᖏᓐᓄᑦ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ. 

 
ᐃᓗᓕᖏᑦ ᐊᖏᕈᑎᐅᑉ 

(2) ᐊᖏᖃᑎᒌᒍᑎᑦ ᐃᓕᔭᐅᔪᖅ ᐃᓚᒃᑲᓐᓂᖓᓂ (1)-ᒥᒃ 
(a) ᐊᑐᐃᓐᓇᐅᑎᑦᑎᔭᕆᐊᖃᙱᑦᑐᑦ ᓴᖅᑭᑎᑦᑎᓂᕐᒥᒃ ᐃᓅᑉ 

ᐃᓄᖕᒨᖓᔪᑦ ᑐᑭᓯᐊᔾᔪᑎᒃᓴᖏᓐᓂᒃ, ᓇᓗᓇᐃᖅᑕᐅᓯᒪᔪᑦ ᒪᓕᓪᓗᒍ 
ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᑦ ᓴᐳᔾᔨᓯᒪᓂᕐᒧᓪᓗ 
ᑐᓴᐅᒪᔭᐅᔭᕆᐊᖃᖏᑦᑐᓄᑦ ᐱᖁᔭᖅ; ᐊᒻᒪᓗ 

(b) ᐊᑐᐃᓐᓇᐅᑎᑦᑎᔭᕆᐊᓕᒃ ᓴᖅᑭᑎᑦᑎᓂᕐᒥᒃ ᑲᑎᓯᒪᔪᓂᒃ 
ᑐᓴᖅᑕᐅᔪᒃᓴᓂᒃ ᐊᒃᑐᐊᓂᓕᖕᓂᒃ ᐱᓕᕆᖃᑎᒌᒃᐸᒃᑐᓄᑦ ᐃᓄᖕᓄᑦ 
ᐋᖅᑭᒃᓯᒪᓗᓂ ᑭᒡᓕᓯᓂᐊᕈᑎᓄᑦ ᓇᓗᓇᐃᔭᐅᑎᑦ ᐅᕝᕙᓘᓐᓃᑦ 
ᑲᑎᑕᐅᓯᒪᔪᑦ, ᐊᑐᒐᔪᒃᑐᑦ ᐅᕝᕙᓘᓐᓃᑦ ᖃᐅᔨᒪᔭᐅᙱᑦᑐᑦ 
ᑎᑎᕋᖅᓯᒪᔪᓂᒃ. 

ᐃᓚᖓ 7 
 

ᐱᕋᔭᒍᑕᐅᔪᑦ ᐊᒻᒪᓗ ᓱᒋᐊᖅᑕᐅᔾᔪᑎᑦ 
 
ᓱᓕᙱᑦᑐᓂᒃ ᓴᖅᑭᔮᖅᑎᑦᑎᓂᕐᒧᑦ 
53. (1) ᐃᓄᒃ ᐱᔪᓐᓇᐅᑎᖃᙱᑦᑐᖅ ᐸᐃᕆᕝᕕᖕᒧᑦ ᓴᖅᑭᔮᖅᑎᑦᑎᔭᕆᐊᖃᙱᑦᑐᐃᑦ 
ᐸᐃᕆᕕᒃ ᐱᔪᓐᓇᕐᓂᖃᕐᓂᖓᓂᒃ, ᐅᕝᕙᓘᓐᓃᑦ ᐊᓯᐊᒍᑦ ᑖᒃᑯᓄᖓ ᑭᒡᒐᖅᑐᐃᓗᑎᒃ 
ᐸᐃᕆᕝᕖᑦ ᐱᔪᓐᓇᐅᑎᖃᕐᓂᖏᓐᓄᑦ. 
 
ᓱᓕᙱᑦᑐᖅ ᐅᕝᕙᓘᓐᓃᑦ ᑕᒻᒪᖅᓯᒪᔪᓂᒃ ᑐᑭᓯᒋᐊᒐᒃᓴᖅᑕᖃᖅᑐᖅ 

(2) ᐃᓄᒃ ᑐᓂᓯᔭᕆᐊᖃᙱᓚᖅ ᐅᕝᕙᓘᓐᓃᑦ ᑎᑎᕋᕆᐊᖃᙱᑦᑐᖅ ᓱᓕᙱᑦᑐᓂ 
ᐅᕝᕙᓘᓐᓃᑦ ᑕᒻᒪᖅᓯᒪᔪᓂᒃ ᑐᑭᓯᐊᔾᔪᑎᒃᓴᓂᒃ ᑐᒃᓯᕋᐅᑎᒥ ᐃᓚᖓᑎᒍ ᐱᖁᔭᐅᑉ 
ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ, ᐅᓂᒃᑳᑦ ᐅᕝᕙᓘᓐᓃᑦ ᐊᓯᖏᑦ ᑎᑎᖅᑲᐃᑦ ᐱᑕᖃᕆᐊᖃᖅᑐᑦ 
ᑲᒪᒋᔭᐅᓗᑎ ᐅᕝᕙᓘᓐᓃᑦ ᑐᓂᔭᐅᓗᑎ ᒪᓕᓪᓗᒍ ᑕᕝᕙᓂ ᐱᖁᔭᕐᒥ. 
 
ᐱᕋᔭᖕᓂᖅ 
54. (1) ᐃᓄᒃ ᓯᖁᒥᑦᑎᔪᖅ ᐅᑯᓇᙵᑦ ᐋᖅᑭᒃᓯᒪᔭᐅᔾᔪᑎᓂᒃ ᐸᓯᔭᒃᓴᐅᕗᖅ 
ᐱᕋᔭᖕᓂᖕᒧᑦ ᐊᒻᒪᓗ ᐸᓯᔭᒃᓴᐅᓪᓗᓂ, ᓴᙱᓗᐊᙱᑦᑐᒧᑦ ᐃᖅᑲᖅᑐᖅᑕᐅᓂᕐᒧᑦ, 
ᓱᒋᐊᖅᑕᐅᓂᕐᒧᑦ ᐊᑐᐃᓐᓇᐅᔪᖅ ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ: 

(a) ᐃᓚᖓᓂ 4-ᒥᒃ; 
(b) ᐃᓚᒃᑲᓐᓂᖓᓂ 13(7)-ᒥᒃ; 
(c) ᐃᓚᒃᑲᓐᓂᖓᓂ 16(4)-ᒥᒃ; 
(d) ᐃᓚᒃᑲᓐᓂᖓᓂ 15(5)-ᒥᒃ; 
(e) ᐃᓚᖓᓂ 20; 
(f) ᐃᓚᒃᑲᓐᓂᖓᓂ 22(5)-ᒥᒃ; 
(g) ᐃᓚᒃᑲᓐᓂᖓᓂ 24(2)-ᒥᒃ; 
(h) ᐃᓚᖓᓂ 53; 
(i) ᐋᖅᑭᒃᓯᒪᔭᐅᔾᔪᑎᓂᒃ ᒪᓕᒐᕋᓛᑦ, ᓱᕋᐃᓂᖅ ᐅᖃᐅᓯᐅᓯᒪᔪᑦ 

ᒪᓕᒐᕋᓛᓂᑦ ᐱᕋᔭᖕᓂᐅᓂᖓᓂᒃ. 
 
ᓱᒋᐊᖅᑕᐅᓂᖅ 

(2) ᓱᒋᐊᖅᑕᐅᓂᖏᑦ ᓯᖁᒥᒃᓯᓂᕐᒧᑦ ᑎᑎᕋᖅᓯᒪᔪᖅ ᐃᓚᒃᑲᓐᓂᖓᓂ (1)-ᒥᒃ 
ᐃᒪᐃᑉᐳᖅ 

(a) ᐊᑭᓕᒐᒃᓴᖅᑖᕐᓗᓂ $15,000 ᐅᖓᑖᓅᙱᑦᑐᖅ; 
(b) ᑎᒍᔭᐅᓯᒪᓂᖅ ᑕᖅᑭᓄᑦ 6-ᓂᒃ ᐅᖓᑖᓅᙱᑦᑐᖅ; ᐅᕝᕙᓘᓐᓃᑦ 
(c) ᑕᒪᒃᑭᓐᓂᒃ ᐊᑭᓕᒐᒃᓴᖅᑖᕐᓗᑎᒃ ᐊᒻᒪᓗ ᑎᒍᔭᐅᓗᓂ. 

ᑭᒡᓕᖃᖅᑎᑕᐅᓂᖓ ᐱᕋᔭᒍᑕᐅᖏᓐᓇᖅᑐᒧᑦ 
55. ᐱᕋᔭᒍᑕᐅᖏᓐᓇᖅᐸᑦ, ᐃᖅᑲᖅᑐᐃᓂᖅ ᐱᒋᐊᕈᓐᓇᖅᑐᖅ ᐱᔾᔪᑎᒋᓗᒍ 
ᐱᕋᔭᐃᓐᓇᕐᓂᕐᒧᑦ ᑲᔪᓯᓐᓂᖅᒐᑦ ᖃᖓᑐᐃᓐᓇᖅ ᑕᖅᑭᑦ ᐊᕐᕕᓂᓖᑦ ᐊᓂᒍᖅᓯᒪᔪᓄᑦ, 
ᑕᐃᒪᐃᒃᑲᓗᐊᖅᐸᑦ ᐅᕝᕙᓘᓐᓃᑦ ᐱᕋᔭᒍᑕᐅᖏᓐᓇᖅᑐᖅ ᑭᖑᓂᐊᒍ ᓴᖅᑭᓚᐅᕐᑎᓪᓗᒍ. 
 
ᐸᓯᔭᐅᔪᓐᓇᕐᓂᖅ ᑎᒥᐅᔪᑦ ᐃᖅᑲᓇᐃᔭᖅᑎᖏᑦ 
56. (1) ᑎᒥᐅᔪᒥ ᐱᕋᔭᒃᐸᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ, ᓇᓕᐊᑐᐃᓐᓇᖅ ᐱᓕᕆᔨ, 
ᑖᓐᓇ ᑐᑭᒧᐊᖅᑎᑦᑎᔨ ᐅᕝᕙᓘᓐᓃᑦ ᑭᒡᒐᖅᑐᐃᔨ ᑎᒥᐅᔪᒥ ᐃᓄᒃ ᑎᓕᓯᓚᐅᖅᑐᖅ, 
ᐱᔪᓐᓇᖅᑎᑦᑎᓚᐅᖅᑐᖅ, ᐊᖏᓚᐅᖅᑐᖅ, ᐊᖏᖅᑕᐅᓯᒪᓗᓂ ᐅᕝᕙᓘᓐᓃᑦ 
ᐃᓚᒋᔭᐅᓚᐅᖅᑐᖅ ᐱᕋᔭᖕᓂᕐᒥᑦ ᑖᓐᓇ ᐸᓯᔭᒃᓴᐅᕗᖅ ᐱᕋᔭᖕᓂᕐᒧᑦ ᐊᒻᒪᓗ 
ᐸᓯᔭᒃᓴᙳᖅᑎᑕᐅᔪᓐᓇᖅᐳᖅ ᐊᓄᓪᓚᒃᓯᖅᑕᐅᔪᓇᕐᑐᖅ ᐃᓅᓪᓗᓂ, ᑕᐃᒪᐃᒃᑲᓗᐊᖅᐸᑦ 
ᑖᒃᑯᐊ ᑎᒥᐅᔪᑦ ᐃᖅᑲᖅᑐᖅᑕᐅᓯᒪᒻᒪᖔᑕ. 
 
ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᑭᒡᒐᖅᑐᐃᔩᑦ 

(2) ᐸᓯᔭᒃᓴᙳᖅᑎᑕᐅᓂᕐᒧᑦ ᐱᕋᔭᓐᓂᕐᒧᑦ ᒪᓕᓪᓗᒍ ᑕᕝᕙᓂ ᐱᖁᔭᕐᒥ, ᓈᒻᒪᒃᐳᖅ 
ᓇᓗᓇᐃᖅᓯᔾᔪᑎᒥᒃ ᐱᕋᔭᒃᑐᖃᕐᓂᖓᓂᒃ ᐋᖅᑭᒃᓯᓂᐊᕐᓗᓂ ᑕᐃᒪᐃᓪᓚᑦᑖᓚᐅᕐᓂᖓᓂᒃ 
ᐃᖅᑲᓇᐃᔭᖅᑎᒥᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᓂ ᐸᓯᔭᐅᔪᒧᑦ, ᐃᖅᑲᓇᐃᔭᖅᑎ ᐅᕝᕙᓘᓐᓃᑦ 
ᑭᒡᒐᖅᑐᐃᔨ ᓇᓗᓇᐃᖅᑕᐅᓯᒪᙱᒃᑲᓗᐊᖅᐸᑦ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᙱᒃᑲᓗᐊᖅᐸᑦ 
ᐱᕋᔭᖕᓂᕐᒧᑦ. 
 
ᐊᑭᓕᒐᒃᓴᒃᑲᓐᓃᑦ 
57. ᑭᓯᐊᓂ ᐃᓄᒃ ᐸᓯᔭᒃᓴᙳᖅᑎᑕᐅᒃᐸᑦ ᐱᕋᔭᖕᓂᕐᒧᑦ ᐊᒻᒪᓗ ᒪᓕᒐᓕᕆᔨᒃᑯᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔨ ᓈᒻᒪᒃᓴᖅᐸᑕ ᑖᒃᑯᐊ ᑮᓇᐅᔭᑎᒍᑦ ᐃᑲᔫᑎᑦ ᑲᑎᑉᐸᓪᓕᐊᔪᑦ 
ᐅᕝᕙᓘᓐᓃᑦ ᑲᑎᑕᐅᔪᓐᓇᓚᐅᖅᑐᖅ ᐃᓄᖕᒧᑦ ᐱᕋᔭᖕᓂᕐᒧᑦ ᐱᔾᔪᑕᐅᓗᓂ, 

(a) ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ ᑎᓕᓯᑐᐃᓐᓇᕆᐊᓕᒃ 
ᐃᓄᖕᒥ ᑖᓐᓇ ᐊᑭᓖᓗᓂ ᐊᑭᓕᒃᑲᓐᓂᕈᑎᓂ ᑖᒃᑯᐊ ᖃᔅᓯᐅᓂᖓ 
ᓇᓕᒧᒋᔭᖃᖅᑎᑕᐅᓗᓂ ᖃᔅᓯᐅᓂᕆᔭᖏᓐᓄᑦ ᑮᓇᐅᔭᑎᒍᑦ 
ᐃᑲᔫᓯᐊᓄᑦ; 

(b) ᐊᑭᓕᒐᒃᓴᒃᑲᓐᓂᖅ ᖄᖏᐅᑎᔪᓐᓇᖅᑐᖅ ᐊᖏᓛᖓᓄᑦ 
ᖃᓄᑐᐃᓐᓇᖅ ᐊᑭᓕᒐᒃᓴᙳᖅᑎᑕᐅᔪᒧᑦ ᐊᓯᐊᒍᑦ 
ᓴᖅᑭᑦᑎᔪᓐᓇᖅᑐᖅ ᒪᓕᓪᓗᒍ ᑕᕝᕙᓂ ᐱᖁᔭᕐᒥ; ᐊᒻᒪᓗ 

(c) ᐊᑭᓕᒐᒃᓴᒃᑲᓐᓂᖅ ᐃᓚᓕᐅᔾᔭᐅᔭᕆᐊᓕᒃ ᐊᓯᖏᓐᓄᑦ ᐊᑭᓕᒐᒃᓴᓄᑦ 
ᐅᕝᕙᓘᓐᓃᑦ ᐊᑭᖓᓄᑦ ᑮᓇᐅᔭᓄᑦ ᐱᖁᔭᐅᔪᑦ ᐊᑭᓕᖅᑕᐅᓗᑎᒃ 
ᒪᓕᓪᓗᒍ ᑕᕝᕙᓂ ᐱᖁᔭᕐᒥ; 

ᐃᓚᖓ 8 
 

ᒪᓕᒐᕋᓛᑦ 
 
ᒪᓕᒐᕋᓛᑦ 
58. ᒥᓂᔅᑕ ᒪᓕᒐᕋᓛᓕᐅᕈᓐᓇᖅᑐᖅ 

(a) ᐋᖅᑭᒃᓯᓗᓂ ᐱᕙᓪᓕᐊᓂᕐᒧᑦ ᐃᓄᖕᓄᑦ ᑐᖔᓂ 
ᐅᑭᐅᓕᖕᓄᑦ 16 ᓂᒃ ᓱᕈᓯᐅᓗᑎᒃ ᑕᕝᕙᓂ ᐱᖁᔭᕐᒥ ᐱᔾᔪᑎᒋᓪᓗᒍ; 

(b) ᐱᔾᔪᑎᒋᓗᒋᑦ ᑐᑭᓯᐊᔾᔪᑎᒃᓴᑦ ᐊᒻᒪᓗ ᑎᑎᕋᖅᓯᒪᔪᑦ 
ᐃᓚᒋᔭᐅᓂᐊᕐᓗᑎᒃ ᑐᒃᓯᕋᐅᑎᓄᑦ ᐱᔪᓐᓇᐅᑎᓂᑦ ᐅᕝᕙᓘᓐᓃᑦ 
ᐱᔪᓐᓇᐅᑎᑦ ᐋᖅᑭᒋᐊᖅᑕᐅᔪᓄᑦ; 

(c) ᐱᔾᔪᑎᒋᓗᒋᑦ ᓇᖕᒥᓂᖅ ᐅᐸᒃᓗᓂ ᖃᐅᔨᓴᖅᓂᕐᒧᑦ ᐱᔭᕆᐊᓕᑦ 
ᑐᓂᓯᓂᕐᒧᑦ ᐊᒻᒪᓗ ᓄᑖᖑᕆᐊᖅᑎᑦᑎᓂᕐᒧᑦ ᐱᔪᓐᓇᐅᑎᓂ, 

(d) ᐱᔾᔪᑎᒋᓗᒋᑦ ᕿᒥᕐᕈᔭᐅᔪᑦ ᐃᓂᒃᓴᒥᑦ ᐆᒃᑐᕋᐅᑏᑦ ᐊᒻᒪᓗ 
ᐊᔾᔨᙳᐊᑦ ᐅᕝᕙᓘᓐᓃᑦ ᑕᕐᕆᔮᒃᓴᑦ ᐱᔭᐅᔭᕆᐊᓕᑦ ᑐᓂᓯᓂᐊᕐᓗᓂ 
ᐋᖅᑭᒃᓯᒪᔭᐅᔾᔪᑎᓂᒃ ᑎᑎᕋᖅᓯᒪᓂᖏᑎᒍᑦ ᐱᔪᓐᓇᐅᑎᒥᒃ; 

(e) ᐱᔾᔪᑎᒋᓗᒋᑦ ᐃᓗᓕᖏᑦ ᐱᔪᓐᓇᐅᑎᑦ; 
(f) ᐱᔾᔪᑎᒋᓗᒋᑦ ᐃᓕᓐᓂᐊᕈᑎᒃᓴᓄᑦ ᐱᓕᕆᐊᒃᓴᑦ 

ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐱᔪᓐᓇᐅᑎᖃᖅᑐᓄᑦ ᐸᐃᕆᕕᖕᓄᑦ; 
(g) ᐱᔾᔪᑎᒋᓗᒋᑦ ᐊᔪᙱᓐᓂᕆᔭᐅᔪᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ 

ᐃᖅᑲᓇᐃᔭᖅᑎᓄᑦ ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᖕᓄᑦ; 
(h) ᐱᔾᔪᑎᒋᓗᒋᑦ ᓇᓗᓇᐃᖅᓯᔾᔪᑏᑦ ᐳᕙᓪᓗᖕᓂᕐᒧᑦ 

ᖃᐅᔨᓴᖅᑕᐅᓂᖏᓐᓂᒃ ᐱᔾᔪᑎᒋᓪᓗᒍ ᑕᕝᕙᓂ ᐱᖁᔭᕐᒥ; 
(i) ᐱᔾᔪᑎᒋᓗᒋᑦ ᐊᑐᖅᑕᐅᔭᕆᐊᓖᑦ ᐊᖓᔪᖅᑳᓄᑦ ᐃᓚᐅᔪᓄᑦ 

ᐊᐅᓚᓂᕆᔭᐅᔪᓂ ᐊᐅᓚᑦᑎᓂᕐᒥᓘᓐᓃᑦ ᐱᔪᓐᓇᐅᑎᖃᖅᑐᓄᑦ 
ᐸᐃᕆᕝᕕᖕᓄᑦ; 

(j) ᐱᔾᔪᑎᒋᓗᒋᑦ ᐱᔪᓐᓇᕐᓃᑦ ᑎᑎᖅᑲᓂᒃ ᐃᓄᖕᓄᑦ 
ᐱᔪᓐᓇᖅᑎᑕᐅᔪᓄᑦ ᒪᓕᓪᓗᒍ ᐃᓚᒃᑲᓐᓂᖓᓂ 14(3)-ᒥᒃ; 

(k) ᐱᔾᔪᑎᒋᓗᒋᑦ ᑎᑎᕋᖅᓯᒪᔪᑦ ᐊᑐᐊᒐᑦ ᐊᒻᒪᓗ ᒪᓕᒋᐊᓕᑦ 
ᐱᕙᓪᓕᐊᑎᑕᐅᔭᕆᐊᓖᑦ ᐊᒻᒪᓗ ᑲᒪᒋᔭᐅᓗᑎᒃ 
ᐱᔪᓐᓇᐅᑎᖃᖅᑐᓄᑦ ᐸᐃᕆᕕᖕᓄᑦ; 

(l) ᐱᔾᔪᑎᒋᓗᒋᑦ ᑐᑭᓯᒋᐊᕈᑏᑦ ᒪᓕᒃᑕᐅᒋᐊᖃᖅᐸᒃᑐᓂᑦ ᑎᑎᕋᖅᓯᒪᔪᑦ 
ᐊᑐᐊᒐᕐᓂᑦ ᐊᒻᒪᓗ ᐊᑐᖅᑕᐅᔭᕆᐊᓕᓐᓂᑦ ᐱᔪᓐᓇᐅᑎᖃᖅᑐᓄᑦ 
ᐸᐃᕆᕝᕕᖕᓄᑦ ᐱᔭᕆᐊᖃᕐᒪᑦ ᐱᕙᓪᓕᐊᑎᑦᑎᓗᓂ ᐊᒻᒪᓗ 
ᑲᔪᓯᑎᑕᐅᔪᑦ ᒪᓕᓪᓗᒍ ᒪᓕᒐᕋᓛᑦ; 

(m) ᐱᔾᔪᑎᒋᓗᒋᑦ ᑐᓂᔭᐅᔪᑦ ᐅᑯᓄᖓ 
(i) ᑎᑎᕋᖅᓯᒪᔪᑦ ᐊᑐᐊᒐᑦ ᐊᒻᒪᓗ ᒪᓕᒋᐊᓕᑦ 

ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᖕᓄᑦ 
ᐱᕙᓪᓕᐊᑎᑦᑎᔭᕆᐊᖃᖅᐳᑦ ᑲᔪᓯᑎᑦᑎᓗᑎᒡᓗ ᒪᓕᒐᕋᓛᓂᒃ, 

(ii) ᐅᑎᖅᑐᒃᓴᐃᑦ ᐊᒻᒪᓗ ᐅᓂᒃᑳᑦ ᓇᓗᓇᐃᖅᑕᐅᓯᒪᔪᑦ 
ᒪᓕᒐᕋᓛᑎᒍ, ᐊᒻᒪᓗ 

(iii) ᖃᐅᔨᒃᑲᐃᔾᔪᑏᑦ ᒪᓕᓪᓗᒍ ᐃᓚᒃᑲᓐᓂᖓᓂ 4(6)-ᒥᒃ; 
(n) ᐃᓗᓕᖏᑦ ᐅᑎᖅᑐᒃᓴᐃᑦ ᐊᒻᒪᓗ ᐅᓂᒃᑳᑦ ᑐᓂᔭᐅᔭᕆᐊᓖᑦ 

ᑐᑭᒧᐊᑦᑎᑦᑎᔨᒧᑦ ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᖕᓄᑦ; 
(o) ᐱᔾᔪᑎᒋᓗᒋᑦ ᐋᖅᑭᐅᒪᑎᑦᑎᓂᖅ ᑎᑎᖅᑲᓂᑦ ᐱᔪᓐᓇᐅᑎᖃᖅᑐᓄᑦ 

ᐸᐃᕆᕕᖕᓄᑦ, ᐃᓚᒋᓗᒍ ᐊᐅᓚᓂᖏᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ; 

(p) ᐱᔾᔪᑎᒋᓗᒋᑦ ᐊᐅᓚᑕᐅᔪᑦ ᐅᑯᓂᖓ 
(i) ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᖕᓄᑦ, ᐊᒻᒪᓗ 
(ii) ᐸᐃᕆᕝᕖᑦ ᐱᔪᓐᓇᐅᑎᖃᖅᑎᑕᐅᔪᑦ ᐊᐅᓚᑦᑎᓂᕐᒧᑦ 

ᐱᔪᓐᓇᐅᑎᖃᙱᑦᑐᑎᒃ; 
(q) ᐱᔾᔪᑎᒋᓗᒋᑦ ᐅᓂᒃᑳᑦ ᑐᓂᔭᐅᒋᐊᓖᑦ ᑐᑭᒧᐊᑦᑎᑦᑎᔨᒧᑦ ᒪᓕᓪᓗᒍ 

ᐃᓚᖓᓂ 20-ᒥᒃ; 
(r) ᐱᔾᔪᑎᒋᓗᒋᑦ ᑐᒃᓯᕋᐅᑎᑦ ᐊᔾᔨᒌᖏᔾᔪᑎᖏᓐᓄᑦ ᐊᒻᒪᓗ 

ᐃᓚᒋᔭᐅᙱᑦᑐᓄᑦ ᒪᓕᓪᓗᒍ ᐃᓚᖓᓂ 44-ᒥᒃ; 
(s) ᓇᓗᓇᐃᖅᓯᓂᖅ ᐊᐅᓚᑕᐅᒃᑲᓐᓂᒋᐊᓕᖕᓂᑦ ᑲᑎᒪᔩᓄᑦ; 
(t) ᓴᖅᑭᑎᑦᑎᓂᕐᒥᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᓂᑦ 

ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᖕᓄᑦ; 
(u) ᐱᔾᔪᑎᒋᓗᒋᑦ ᐊᐅᓚᑦᑎᓂᖅ ᑮᓇᐅᔭᖃᖅᑎᑕᐅᔾᔪᑎᓄᑦ 

ᐱᓕᕆᐊᒃᓴᓂᑦ ᐋᖅᑭᒃᑕᐅᔪᓂᒃ ᒪᓕᒐᕋᓛᑎᒍᑦ, ᐃᓚᐅᓪᓗᑎᒃ 
(i) ᐱᓕᕆᔾᔪᓰᑦ ᑐᒃᓯᕋᐅᑎᓄᑦ ᑐᑭᒧᐊᒃᑎᑦᑎᔨᒧᑦ ᑮᓇᐅᔭᓂᒃ 

ᐊᒻᒪᓗ ᓄᖅᑲᖓᑎᑕᐅᑲᐃᓐᓇᓂᕐᒧᑦ ᐅᕝᕙᓘᓐᓃᑦ 
ᓄᖅᑲᖅᑎᑕᐅᔪᑦ ᑮᓇᐅᔭᑦ ᑐᑭᒧᐊᒃᑎᑦᑎᔨᒧᑦ, 

(ii) ᓇᓕᐊᑐᐃᓐᓇᖅ ᐊᔪᙱᑎᑕᐅᔪᓄᑦ ᒪᓕᒋᐊᓖᑦ ᐊᒻᒪᓗ 
ᐊᓯᖏᑦ ᒪᓕᒋᐊᓖᑦ ᑮᓇᐅᔭᖅᑖᕐᓂᕐᒧᑦ, 

(iii) ᑎᑎᕋᖅᐸᓪᓕᐊᓂᖅ ᐅᓂᒃᑳᓕᐅᕐᓂᕐᒧᓪᓗ ᐊᑐᖅᑕᐅᔭᕆᐊᓖᑦ 
ᐱᔾᔪᑎᓕᖕᓂᑦ ᑮᓇᐅᔭᖃᖅᑎᑕᐅᓂᕐᒥᑦ, ᐊᒻᒪᓗ 

(iv) ᐅᑎᖅᑎᑦᑎᓂᖅ ᐊᒪᓗ ᑲᑎᖅᓱᐃᓂᖅ ᑮᓇᐅᔭᓂᒃ ᑐᓂᔭᐅᔫᑉ 
ᐱᔪᓐᓇᓚᐅᖅᑕᖏᓐᓂᒃ; 

(v) ᓇᓗᓇᐃᖅᓯᓂᖅ ᐊᑭᑭᓛᒥᑦ ᐊᑭᓕᖅᑕᐅᓂᕐᒥᑦ ᐃᖅᑲᓇᐃᔭᖅᑎᓄᑦ 
ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᖕᓄᑦ; 

(w) ᓇᓗᓇᐃᖅᓯᓂᖅ ᐊᖏᓛᖓᓄᑦ ᐊᑭᓕᕆᐊᓕᒻᒥᑦ 
ᐱᔪᓐᓇᐅᑎᖃᖅᑐᓄᑦ ᐸᐃᕆᕝᕕᖕᓄᑦ ᐊᑭᓕᕋᑦᓴᓕᐅᕈᓐᓇᕐᓂᖓᓄᑦ 
ᐊᑐᓂᑦ ᓄᑕᖅᑲᕐᓂᑦ ᐸᐃᕆᕝᕕᖕᒦᑦᑐᓄᑦ; 

(x) ᓇᓗᓇᐃᖅᓯᓂᖅ ᐊᖏᓛᖓᓄᑦ ᐊᑭᓕᕆᐊᓕᒻᒥᑦ ᐸᐃᕆᕕᒻᒧᑦ 
ᐊᐅᓚᑕᐅᔪᖅ ᐃᓚᖓ 3-ᒥᒃ ᑮᓇᐅᔭᖅᑖᖅᑎᑕᐅᔪᑦ ᒪᓕᒐᕋᓛᑎᒍᑦ 
ᒪᓕᓪᓗᒋᑦ ᐊᑭᓕᒐᒃᓴᖅᑖᖅᑎᑦᑎᑐᐃᓐᓇᕆᐊᖃᖅᐳᑦ ᑕᒪᐃᓐᓄᑦ 
ᓄᑕᖅᑲᓄᑦ ᐸᐃᕆᕕᖕᒥᐅᑕᓄᑦ; 

(y) ᐱᔾᔪᑎᒋᓗᒋᑦ ᐱᔨᑦᑎᕋᕐᓂᖅ ᖃᐅᔨᒃᑲᐃᔾᔪᑎᓂᒃ ᒪᓕᓪᓗᒍ ᑕᕝᕙᓂ 
ᐱᖁᔭᕐᒥ; 

(z) ᓇᓗᓇᐃᖅᓯᓂᖅ ᐋᖅᑭᒃᓯᒪᔭᐅᔾᔪᑎᓂᒃ ᒪᓕᒐᕋᓛᑎᒍᑦ ᐱᔾᔪᑎᒋᓗᒋᑦ 
ᐃᓚᒃᑲᓐᓂᖓᓂ 44(2) ᐊᒻᒪᓗ 54(1)-ᒥᒃ; ᐊᒻᒪᓗ 

(aa) ᐱᔾᔪᑎᒋᓗᒋᑦ ᑭᓱᑐᐃᓐᓇᖅ ᐱᔾᔪᑕᐅᔪᖅ ᐅᕝᕙᓘᓐᓃᑦ 
ᐱᔭᐅᔭᕆᐊᖃᖅᑐᑦ ᑖᒃᑯᐊ ᐅᖃᐅᔾᔨᒋᐊᕈᑕᐅᔪᓐᓇᖅᑐᖅ 
ᑲᔪᓯᑎᑦᑎᓂᕐᒧᑦ ᐱᔾᔪᑎᐅᔪᓂᒃ ᐊᒻᒪᓗ ᐋᖅᑭᒃᓯᒪᔭᐅᔾᔪᑎᓂᒃ ᑕᕝᕙᓂ 
ᐱᖁᔭᕐᒥ. 

 
ᐃᓚᖓ 9 

 
ᑭᖑᓪᓕᖅᐹᒥ ᐋᖅᑭᒃᓯᒪᔭᐅᔾᔪᑎᑦ 

 
ᐊᓯᔾᔨᖅᐸᓪᓕᐊᓂᖅ 

 
ᑐᑭᖓ 
59. (1) ᑖᔅᓱᒪ ᐃᓚᖓᓂ, "ᐱᖁᔭᖑᓚᐅᖅᑐᖅ" ᑐᑭᖓ ᐸᐃᕆᕕᓕᕆᓂᕐᒧᑦ ᐱᖁᔭᖅ 
ᐊᒻᒪᓗ ᒪᓕᒐᕋᓛᑦ ᐋᖅᑭᒃᑕᐅᔪᑦ ᐅᖃᓕᒫᑲᐅᑎᒋᓚᐅᕐᒪᑕ ᖁᔭᓈᖅᑕᐅᓚᐅᖅᑎᓐᓇᒋᑦ 
ᑖᔅᓱᒧᖓ ᐱᖁᔭᕐᒧᑦ. 
 
ᐊᓯᔾᔨᖅᐸᓪᓕᐊᓂᖅ − ᐱᔪᓐᓇᐅᑏᑦ 

(2) ᑭᓯᐊᓂ ᐃᒪᐃᑉᐸᑦ, ᑕᕝᕙᓂ ᐱᖁᔭᕐᒥ ᐊᑐᓕᖅᑎᑕᐅᑎᓪᓗᒍ, ᐃᓄᒃ 
ᐊᑐᕈᓐᓇᖅᑐᒥᒃ ᐱᔪᓐᓇᐅᑎᖃᖅᑐᖅ ᑐᓂᔭᐅᔪᒥᒃ ᒪᓕᓪᓗᒍ ᐱᖁᔭᐅᓚᐅᖅᑐᖅ, ᑕᐃᓐᓇ 
ᐱᔪᓐᓇᐅᑎ 

(a) ᐃᓱᒪᒋᔭᐅᕗᖅ ᑐᓂᔭᐅᓚᐅᖅᑐᖅ ᒪᓕᓪᓗᒍ ᑖᓴ ᐱᖁᔭᐅᖅ; ᐊᒻᒪᓗ 
(b) ᐱᔾᔪᑎᒋᓗᒍ ᑖᔅᓱᒪ ᐃᓚᖓᓂ, ᑲᔪᓯᔪᑦ ᓱᓕᔪᒥᒃ ᐊᑐᖅᑐᖅ ᑭᓯᐊᓂ 

ᒪᓕᒃᑕᐅᒋᐊᖃᖅᐸᒃᑐᓂᐸᑦ ᐊᑐᖅᑕᐅᔭᕆᐊᓕᖕᓂᒃ 
ᐱᖁᔭᐅᓚᐅᖅᑐᒧᑦ ᑭᓯᐊᓂ ᓯᕗᓂᐊᓂᑦ ᐅᑯᓄᖓ 
(i) ᐃᓱᓕᕝᕕᖓ ᐱᔪᓐᓇᐅᑎᐅᑉ, 
(ii) ᐊᕐᕌᒍ ᐊᑕᐅᓯᖅ ᐊᑐᓕᖅᑎᑕᐅᓚᐅᖅᑎᓪᓗᒍ 

ᐃᓚᖓᓂ 57 ᒥᒃ, ᐅᕝᕙᓘᓐᓃᑦ 
(iii) ᐱᔪᓐᓇᐅᑎᖓ ᓄᖅᑲᖅᑎᑕᐅᑎᓪᓗᒍ. 

 
ᐅᖓᕙᕆᐊᖅᑕᐅᓂᖓ ᐃᓱᓕᕝᕕᒃᓴᖓ 

(3) ᑐᑭᒧᐊᒃᑎᑦᑎᔨ ᐅᖓᕙᕆᐊᖅᓯᔪᓐᓇᖅᑐᖅ ᐃᓱᓕᕝᕕᒋᔭᖓᓂᒃ ᐱᔪᓐᓇᐅᑎᐅᑉ 
ᑐᓂᔭᐅᔫᑉ ᒪᓕᓪᓗᒍ ᐱᖁᔭᐅᓚᐅᖅᑑᑉ ᐊᕐᕌᒍ ᐊᑕᐅᓯᐅᑉ ᐅᖓᑖᓅᙱᑦᑐᖅ 
ᐊᑐᓕᖅᑎᑕᐅᓚᐅᖅᑎᓪᓗᒍ ᐃᓚᖓᓂ 66-ᒥᒃ, ᑭᓯᐊᓂ ᐊᐅᓚᑦᑎᔪᖅ ᑲᔪᓯᓗᓂ 
ᒪᓕᒃᑕᐅᒋᐊᖃᖅᐸᒃᑐᓂ ᐊᑐᖅᑕᐅᔭᕆᐊᓖᑦ ᐱᔪᓐᓇᐅᑎᒧᑦ ᒪᓕᓪᓗᒍ ᐱᖁᔭᐅᓚᐅᖅᑑᑉ. 

ᐊᓯᔾᔨᖅᐸᓪᓕᐊᓂᖅ − ᐅᑕᖅᑭᔪᖅ ᐊᔪᐃᓐᓇᕆᐊᕈᑏᑦ 
(4) ᐃᓄᒃ ᕿᐱᓗᒃᑕᐅᓚᐅᖅᑐᖅ ᐱᔪᓐᓇᐅᑎᒥᑦ ᒪᓕᓪᓗᒍ ᐱᖁᔭᐅᓚᐅᖅᑐᖅ 

ᐊᒻᒪᓗ ᑖᓐᓇ ᐊᐅᓚᑦᑎᔨᐅᔪᖅ ᐱᔪᓐᓇᐅᑎᖓ ᓄᖅᑲᖅᑎᑕᐅᓚᐅᖅᑐᖅ ᐅᕝᕙᓘᓐᓃᑦ 
ᐊᑐᕈᓐᓃᖅᑎᑕᐅᓪᓗᓂ ᒪᓕᓪᓗᒍ ᐱᖁᔭᖑᓚᐅᖅᑐᖅ ᑭᓯᐊᓂ 
ᐊᔪᐃᓐᓇᕆᐊᒃᑲᓐᓂᑐᐃᓐᓇᕆᐊᓕᒃ ᒥᓂᔅᑕᒧᑦ ᐱᖁᔭᖑᓚᐅᖅᑐᒃᑯᑦ ᑕᕝᕙᓂ ᐱᖁᔭᕐᒥ 
ᐊᑐᓕᖅᑎᑕᐅᓚᐅᕐᑎᓐᓇᒍ. 
 
ᐊᓯᔾᔨᖅᐸᓪᓕᐊᓂᖅ − ᐃᖅᑲᓇᐃᔭᖅᑏᑦ ᑎᑎᖅᑲᖁᑎᖏᑦ 

(5) ᑕᖅᑮᑦ 6-ᓂᒃ ᐃᓗᐊᓂ ᑕᕝᕙᓂ ᐱᖁᔭᕐᒥ ᐊᑐᓕᖅᑎᑕᐅᓚᐅᖅᑎᓪᓗᒍ, 
ᐊᐅᓚᑦᑎᔨ ᐱᔪᓐᓇᐅᑎᖃᖅᑐᖅ ᓄᑕᖅᑲᓂᒃ ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᒥᒃ 
ᑲᑎᖅᓱᐃᔪᖃᕆᐊᖃᖅᐳᖅ ᑕᒪᐃᓐᓂ ᐊᑐᓂᑦ ᐃᖅᑲᓇᐃᔭᖅᑎᒋᔭᐅᔪᓂᑦ 

(a) ᐱᕋᔭᒃᓯᒪᓂᑰᖕᒪᖔᑦ ᖃᐅᔨᓴᖅᑕᐅᔾᔪᑎᒥᒃ, ᐃᓚᒋᓗᒍ 
ᐊᑦᑕᕐᓇᖅᑐᒦᑎᑦᓯᓂᐊᖏᒃᑲᓗᐊᕐᒪᖔᖅ ᖃᐅᔨᓴᕈᑎᓂᒃ; ᐊᒻᒪᓗ 

(b) ᖃᐅᔨᑎᑦᑎᓂᖅ ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᓂᑦ ᐊᑐᕐᓂᖏᓐᓂᒃ 
ᐳᕙᒃᓗᖕᓇᒧᑦ ᖃᐅᔨᓴᖅᑕᐅᓂᕐᒥᒃ. 

 
ᐊᓯᔾᔨᖅᐸᓪᓕᐊᓂᖅ – ᐊᖏᕐᕋᒥ ᐸᐃᕆᕝᕕᒃ 

(6) ᑕᖅᑮᑦ 6-ᓂᒃ ᐃᓗᐊᓂ ᓯᕗᓂᐊᒍ ᑕᕝᕙᓂ ᐱᖁᔭᕐᒥ 
ᐊᑐᓕᖅᑎᑕᐅᓚᐅᖅᑎᓪᓗᒍ, ᐊᐅᓚᑦᑎᔨ ᐱᔪᓐᓇᐅᑎᖃᖅᑐᖅ ᓄᑕᖅᑲᓂᒃ 
ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᐅᔪᒥ ᐊᐅᓚᑕᐅᔪᒥᒃ ᐊᖏᕐᕋᕆᔭᐅᔪᒥ 
ᑲᑎᖅᓱᐃᔪᖃᕆᐊᖃᖅᐳᖅ ᐱᕋᔭᒃᓯᒪᓂᑰᖕᒪᖔᑦ ᖃᐅᔨᓴᖅᑕᐅᔾᔪᑎᒥᒃ, ᐃᓚᒋᓗᒍ 
ᐊᑦᑕᕐᓇᖅᑐᒦᑎᑦᓯᓂᐊᖏᒃᑲᓗᐊᕐᒪᖔᖅ ᖃᐅᔨᓴᕈᑎᓂᒃ ᐊᑐᓂ ᐃᓐᓇᕐᓂᑦ ᐊᖏᕐᕋᓖᑦ. 
 

ᐱᒻᒪᕆᐅᔪᑦ ᐋᖅᑭᒋᐊᕈᑕᐅᔪᑦ 
 
ᓱᕐᕋᖕᓇᖅᑐᒧᑦ ᐱᖁᔭᖅ 
60. (1) ᑎᑎᕋᖅᓯᒪᔪᑦ ᐊᕕᒃᓯᒪᔪᓂ 35(1)(c)-ᒥᒃ ᓱᕐᕋᖕᓇᖅᑐᒧᑦ ᐱᖁᔭᖅ ᐲᖅᑕᐅᕗᖅ 
ᐃᓇᖏᖅᑕᐅᓪᓗᓂ ᐆᒧᖓ: 
 

(c) ᐸᐃᕆᕝᕕᒃ, ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐊᒻᒪᓗ ᓄᑕᖅᑲᑦ ᑲᒪᒋᔭᐅᕙᖕᓂᖏᓐᓄᑦ ᐱᖁᔭᕐᒥ, ᐃᓚᒋᓗᒋᑦ 
ᑐᙵᕝᕕᖏᑦ; 

 
(2) ᖃᓪᓗᓈᑎᑐᑦ ᑎᑎᕋᖅᓯᒪᔪᑦ ᐊᕕᒃᓯᒪᔪᓂ 35(1)(d)-ᒥᒃ ᓱᕐᕋᖕᓇᖅᑐᒧᑦ ᐱᖁᔭᕐᒥ 

ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐅᓪᓗᖅ". 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
61. ᐃᓚᒃᑲᓐᓂᖓᓂ 17(8)-ᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᐲᖅᑕᐅᕗᖅ ᐊᒻᒪᓗ 
ᐃᓇᖏᖅᑕᐅᓪᓗᓂ ᐆᒧᖓ: 
 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᓄᑕᖅᑲᑦ ᐸᐃᕆᕕᓄᒃ ᐱᖁᔭᖅ 

(8) ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᓱᕈᓯᕐᓄᑦ ᐸᐃᕆᕕᓄᒃ ᐱᖁᔭᖅ ᑐᕌᖓᔪᑦ 
ᐱᓕᕆᐊᒃᓴᓄᑦ ᐊᑐᐃᓐᓇᐅᔪᑦ ᒪᓕᓪᓗᒍ ᑖᔅᓱᒪ ᐃᓚᖓᑎᒍᑦ. 
 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 
62. (1) ᑖᓐᓇ ᐃᓚᖓᓂ ᐋᖅᑭᒋᐊᖅᑕᐅᔪᑦ ᐆᒥᖓ, ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ. 
 

(2) ᑎᑎᕋᖅᓯᒪᔪᑦ ᐊᕕᒃᓯᒪᔪᓄ 9(c)-ᒥᒃ ᐊᒻᒪᓗ ᑎᑎᕋᖅᓯᒪᒃᑲᓐᓂᖅᑐᑦ 
ᐊᕕᒃᓯᒪᔪᓂ 25(3)(b)(ii)-ᒥᒃ ᐋᖅᑭᒋᐊᖅᑕᐅᔪᑦ ᐃᓇᖏᖅᑕᐅᓗᓂ “ᐸᐃᕆᕕᒻᒥ ᐊᐅᓚᑦᑎᔩᑦ 
ᐊᒻᒪᓗ ᐃᖅᑲᓇᐃᔭᖅᑏᑦ ᒪᓕᓪᓗᒍ ᐸᐃᕆᕕᓕᕆᓂᕐᒧᑦ ᐱᖁᔭᖅ" ᐆᒧᖓ "ᐸᐃᕆᕕᖕᒥ 
ᐊᐅᓚᑦᑎᔩᑦ ᐊᒻᒪᓗ ᐃᖅᑲᓇᐃᔭᖅᑏᑦ ᒪᓕᓪᓗᒍ ᐃᓕᓐᓂᐊᓕᓵᖅᑐᓄᑦ ᐊᒻᒪᓗ ᓄᑕᖅᑲᑦ 
ᐸᐃᕆᕕᓄᒃ ᐱᖁᔭᖅ”. 

 
(3) ᐃᓚᒃᑲᓐᓂᖓᓂ 49(5)-ᒥᒃ ᐲᖅᑕᐅᕗᖅ ᐃᓇᖏᖅᑕᐅᓪᓗᓂ ᐆᒧᖓ: 
 
(4.1) ᐃᓚᖓᓂ 9-ᒥᒃ ᐊᑐᓕᖅᑎᑕᐅᕗᖅ ᓯᕗᓂᐊᓂ ᐆᒧᖓ 

(a) ᐅᓪᓗᖅ ᐋᖅᑭᒃᑕᐅᔭᕆᐊᓕᒃ ᑎᓕᔭᐅᓗᓂ ᑲᒥᓴᓇᒧᑦ ᓯᕗᓕᖅᑏᑦ 
ᑲᑎᒪᔨᖏᓐᓄᑦ; ᐊᒻᒪᓗ 

(b) ᐅᓪᓗᖅ ᐃᓚᖓᓂ 66-ᒥᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ 
ᓄᑕᖅᑲᑦ ᐸᐃᕆᕕᓄᒃ ᐱᖁᔭᖅ 
ᑖᓐᓇ ᐊᑐᓕᖅᑎᑕᐅᔪᖅ. 

 
(5) ᐃᓚᖓᓂ 10-ᒥᒃ ᐊᑐᓕᕐᓂᐊᖅᑐᖅ ᐅᓪᓗᖓᓂ ᐋᖅᑭᑦᑕᐅᓂᐊᕐᓗᓂ ᑲᒥᓴᓇᒧᑦ 

ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ. 
 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ 
63. ᑎᑎᕋᖅᓯᒪᔪᑦ ᐊᕕᒃᓯᒪᔪᓂ (b)-ᒥᒃ ᑐᑭᖓ "ᐱᓕᕆᕝᕕᒃ" ᐃᓚᖓᓂ 3−ᒥᒃ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖓᓂ ᐲᖅᑕᐅᕗᖅ ᐊᓯᔾᔨᖅᑕᐅᓪᓗᓂᓗ 
ᐆᒧᖓ: 
 

(b) ᐃᓕᓐᓂᐊᕐᕕᒃ, ᐸᐃᕆᕕᒃ ᐅᕝᕙᓘᓐᓃᑦ ᐊᓯᖏᑦ ᐊᔾᔨᐸᓗᖏᑦ 
ᐱᓕᕆᕝᕕᒻᒥᒃ; 

ᑭᒡᒐᖅᑐᐃᔨ ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᖁᔭᖅ 
64. ᑎᑎᕋᖅᓯᒪᔪᑦ ᐊᕕᒃᓯᒪᔪᓂ (g)-ᒥᒃ ᑎᑎᕋᖅᓯᒪᔪᑦ ᓇᓗᓇᐃᖅᑕᐅᓂᖏᑦ ᑭᒡᒐᖅᑐᐃᔨ 
ᓄᑕᖅᑲᓄᑦ ᐊᒻᒪᓗ ᒪᒃᑯᒃᑐᓄᑦ ᐱᖁᔭᖅ 
ᐲᖅᑕᐅᕗᖅ ᐊᓯᔾᔨᖅᑕᐅᓪᓗᓂ ᐆᒧᖓ: 
 

(g) ᐊᐅᓚᑦᑎᔩᑦ ᐸᐃᕆᕝᕕᖕᓂ ᐱᔪᓐᓇᐅᑎᖃᖅᑐᑦ ᒪᓕᓪᓗᒍ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᓗ ᓄᑕᖅᑲᑦ ᐸᐃᕆᕕᓄᒃ 
ᐱᖁᔭᖅ; 

 
ᑕᕝᕚᑭ ᐊᒻᒪᓗ ᓱᐴᖅᑐᕐᓂᕐᒧᑦ ᐱᖁᔭᖅ 
65. (1) ᑎᑎᕋᖅᓯᒪᔪᑦ ᐊᕕᒃᓯᒪᔪᓂ 12(b)-ᒥᒃ ᑕᕝᕚᑭᓄᑦ ᐊᒻᒪᓗ ᓱᐴᖅᑐᕐᓂᕐᒧᑦ 
ᐱᖁᔭᖅ ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 

(b) ᐸᐃᕆᕝᕕᒃ, ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐊᒻᒪᓗ ᓄᑕᖅᑲᑦ ᐸᐃᕆᕕᓄᒃ ᐱᖁᔭᖅ; 

 
(2) ᖃᓪᓗᓈᑎᑐᑦ ᑎᑎᕋᖅᓯᒪᔪᑦ ᐊᕕᒃᓯᒪᔪᓂ 20(2)(e)-ᒥᒃ ᑕᕝᕚᑭ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ "ᐅᓪᓗᖅ". 
(3) ᑎᑎᕋᖅᓯᒪᒃᑲᓐᓂᖅᑐᖅ ᐊᕕᒃᓯᒪᔪᓂ 20(2)(j)(iii)-ᒥᒃ ᑕᕝᕚᑭ ᐊᒻᒪᓗ 

ᓱᐴᖅᑐᕐᓂᕐᒧᑦ ᐱᖁᔭᖅ ᐲᖅᑕᐅᕗᖅ ᐃᓇᖏᖅᑕᐅᓪᓗᓂᓗ ᐆᒧᖓ: 
 

(iii) ᐸᐃᕆᕝᕕᒃ, ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐊᒻᒪᓗ ᓄᑕᖅᑲᑦ ᐸᐃᕆᕕᓄᒃ ᐱᖁᔭᖅ; 

 
ᐲᖅᑕᐅᔪᑦ 

 
66. ᐸᐃᕆᕕᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒐᕋᓛᖏᑦ ᐋᖅᑭᒃᑕᐅᓯᒪᔪᑦ ᒪᓕᓪᓗᒍ 
ᐲᖅᑕᐅᔪᑦ. 
 

ᐊᑐᓕᖅᑎᑕᐅᓂᖓ 
 
67. (1) ᐱᔾᔪᑎᒋᓗᒍ ᐃᓚᒃᑲᓐᓂᖓᓂ (2)-ᒥᒃ. ᑕᕝᕙᓂ ᐱᖁᔭᕐᒥ ᐊᑐᓕᕐᓂᐊᖅᑐᖅ 
ᐅᓪᓗᕐᒥᒃ ᐋᖅᑭᒃᑕᐅᓂᐊᕐᓗᓂ ᑎᓕᓯᔾᔪᑎᒃᑯᑦ ᑲᒥᓴᓇᒧᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓂ. 
 

(2) ᐃᓚᒃᑲᓐᓂᖓᓂ 62(3)-ᒥᒃ ᐊᑐᓕᖅᑎᑕᐅᕗᖅ ᐊᖏᖅᑕᐅᓪᓗᓂ. 

